
Plan estrategiko bat, epe muga jakin batean, helburu jakin baten bidean lurralde konkretu

bateko  baliabide  material  eta  sinbolikoak, giza  baliabide  eta  objektuak estrategia  baten

baitan  kokatzen  dituen  ekintzarako  dokumentua  da. Helburu  orokorrak kontutan  dituena,

baina horretara iristeko helmuga partzialak zehazteko gai dena, lurraldean dauden agenteen

arteko sinergia guneak sortzeko erraztasunak emanez. 

Kasu honetan helburua Errenterian jaiotzen den pertsona bat, haur, nerabezaro eta gaztaroan

herritar ahaldundu bezala garatu ahal izan dadin beharrezkoak dituen baldintza kolektiboak

sortzea da argi eta garbi. Errenteriako hiri sozio-sisteman kokatzen da beraz eta baliabideak

hemen aurkezten dugun diagnostikoan joango gara argitzen.

Hortaz,  plan bat besteengandik bereizten duena ez da soilik edukia. Nola eta noren iritziekin

egin  den  ere  mamia  bera  bezain  garrantzitsua  da,  honek  baldintzatzen  bai  du  bere

gauzapenerako aukera. Plan bat ez  da derrigor goitik behera eta inposizioz ezarri beharreko

zerbait. Kontrara esperientziak erakusten du, horrela egiten denean, politiken “objektu” bezala

hartuak diren horiek gutxitan egiten dituztela bere erabakiak, eta horrela , planak ezarritako

helburuak lortzea  zailtzen  da. Plana  bere  horretan  ez delako  ezer, hiriko  agente  politiko

ekonomiko eta sozialek bere ekintzarako erreferentzia hartu eta gauzatzen ez badute. Horrela,

Errenteriako Haur eta Gazte Plana egiteko nola eta norekin galderak erantzunez hasi ginen,

argi  ikusiaz,  hemen  aurkezten  dugun  diagnostikoaren  osaketatik  hasi,  gazte  planaren

zehaztapenera, eta ondoren honen gauzapeneraino, haur nerabe eta gazteek behar zutela izan

protagonista eta motor. Hasieratik asmo honi tinko eutsiz bakarrik lortuko bai dugu, hauek

planaren osaketan bere ekarpena egin eta eraginkorra izatea, horrela bakarrik lortuko bai da

Errenteriako  errealitatean, 0-30  urte  arteko  pertsonak hiri  parte  hartzaile  eta  bizi  baten

eraikuntzan agente aktiboago izatea.

Goitik behera datorren ibaiak eta behetik gora datorren mareak etengabe egiten dute topo.

Horrela, Udala den ibaia eta herriko haur eta gazteak diren marea harremantzeko modua

aldatu nahi  dugu. Udaletik proposamenak egin beharrean, ubideak ireki  nahi ditugu, haur,

nerabe eta gazteen mareak gora egin dezan. Haien freskotasunak eta indarrak blaitu ditzan

gure herria hobetzeko ditugun azpiegitura eta baliabide guztiak. 

Itsasoa  Errenteriaren  ondare  historiko  eta  kulturala  da.  Itsasoak  jarri  gaitu  munduko

kulturekin harremanean, eta harreman horrek egin du gure herria anitz eta aberats. Marea

gora ekimenak ere, Errenteriaren ezaugarria den aniztasun hori bildu nahi du, inor atzean utzi

gabe. Horregatik, gazte, nerabe eta haurrei irekitako bideak zabalak izango dira, edonor eroso

sentitzeko  modukoak. Eta  aldi  berean, izango  dira  zehatzak, udalak, zein  herriak  dituen

baliabide eta aukerei oso lotuak egonez, prozesuan sortutako olatua alperrik galdu ez dadin.

0.1-DIAGNOSTIKOAREN BEHARRA

Nahiz eta berresten dugun, bere osaketa prozesuaren arabera ezaugarri  oso desberdineko

Gazte  Planak  egon  daitezkeela,  badago  elementu  bat,  guztiek  edukitzea  komeni  dena:

Diagnostikoa.

Markaturiko  helburuaren  bidean  ekintza  lerroak  proposatzeko, ezinbestekoa  da  lurraldea

ezagutzea, hiria ezagutzea, jakitea ze baliabide dauden, ze agente eta ze harreman. Ezagutzea

testuingurua baldintzatzen duten egiturazko elementuak, eta garrantzitsuagoa dena, ekintza

plana gauzatzera deituak dauden subjektu horiek (haur, nerabe eta gazteak kasu honetan),

egoeraren ze pertzepzio duten, ze behar eta desira dituzten eta zertarako prest dauden jakitea

ezinbestekoa da. 

Hemen  ere,  diagnostikoa  osatzeko  hiru  bide  nagusirekin  topatzen  gara.  Bat  “adituaren

jakintzan” kokatzea da. Estatistikak ustu, datuak begiratu eta kalea ukitu gabe ere, egoeraren

gaineko aditu argazkia bota. Bestea, jendearekin egotean oinarritzen da, galdetu, ekarpenak

egitera gonbidatu, egoera pertsonalak ezagutu, eta esperientzia guzti horietatik argazki inter-

subjektibo  bat  osatzean  datza  bide  hau. Bada  hirugarren  bide  bat, aurreko  bien  artean

kokatzen dena da. Hots, esperientzia eta ezagutza partikularra oinarri harturik, hau (definizioz

partziala), estatistika eta datuekin osatzean datza, eta hauxe da, guk Haur eta Gazte plana

izango denaren oinarrizko argazki hori eraikitzeko aukeratu dugun bidea.

Honetan sartu baino lehen, egin dezagun errepaso txiki bat Marea Gora prozesuaren zenbait

ezaugarri  azpimarratuz. Honela, diagnostikoak inplizituki  dituen  baldintzapen  batzuk argi

geratuko dira (adin tarte banaketa kasu) eta bestetik, honen garrantzia ulertzea errazagoa

izango da prozesu osoan duen toki konkretuan kokatuz.

0.2-DIAGNOSTIKOA, MAREA GORA 
PROZESUAREN ABIAPUNTU

Marea Gora prozesuak tarte zabal bat hartzen duela kontutan edukita, ezinbestekoa izan da 0-

30 urte arteko pertsonak kolektibo bakartzat ez hartzea, begirada apur bat zorroztuz. Horrela,

ezinbesteko ikusi  dugu bizi  baldintza, behar  eta  aspirazio  ezberdineko  pertsonek osatzen

dituzten 3 adin tarte bereiztea: Haur (0-12), nerabe (12-18) eta gazteak (18-30).

Adin tarte bakoitzean dagoen aniztasuna ahaztu gabe, sektore hauen desira eta beharrak, zein

herritar ahaldunduak garatzeko baldintzak sortzeari begirako Udal politiken markoa definitzea

helburu izanik banaketaren egokitasuna berresten da. Gaineratuz, badirela, edozein hiritan,

adin  tarte  bakoitzean, kolektiboan  garatu  beharreko  edozein  pertsonak bermatuak eduki

behar dituen elementu batzuk. Goiko mailaketari eutsiz:

Haurrak  - jolasten  hezitzeko  eskubidea:  jolasa  hezkuntza  sistema  bat  da, haurren

esperimentazioa, elkar ezagutza eta inguruaren ezagutzarako tresnak eskaintzen ditu.

Hiriak  eskubide  hori  bermatu  behar  du, pertsonak, haur  garaian, bere  potentziala

garatzeko eskubidea edukitzea nahi badu behintzat. Horrela, Haur eta Gazte Planaren

helburuetako bat heziketa den jolaserako eskubidea bermatuko duen haurren hirirantz

pausoak nola eman izan da.

Nerabeak - sormenaz adierazteko eskubidea: Nerabea, bere autonomia, inguruarekiko

bere posizio propioa definitzeko prozesuan momentu garrantzitsu batean egoteagatik

bereizten  da.  Hau  ez  da,  inolaz  ere  prozesu  erraza,  eta  inguru  ez-egoki  batean,

frustrazioz  beteriko  esperientzia  izan  daiteke, pertsonaren  garapenean  oztopo  bat.

Honela, bere burua definitzen doan pertsonak, adierazteko bitartekoak eduki  behar

ditu, bere berdinekiko berdintasun harremanetan erlazionatzeko guneak, dituen dudak

bere kideekin bizitzeko esparruak, eta hauek denak, adierazi ahal izateko gaitasuna eta

espazioak lantzen joatea beharrezkoa da. Horrela, sorkuntza, kontzepzio zabalenetik

hartuta, nerabe  diren  pertsonei, hiriak bermatu  behar  dien  eskubide  bat  da. Gazte

Planaren prozesuan, nerabeek beren herritar nortasuna eraikitzeko prozesu horretan,

adierazteko gaitasun eta beharrezko espazioak kontutan hartu dira.

Gazteak  –  emantzipazioa:   Gazte  ororentzat  bizitzan  aurrera  egiteko  pausu

9



MAREA GORA. ERRENTERIAKO HAUR ETA GAZTE PLANA
DIAGNOSTIKOA

garrantzitsua  da  emantzipazio  prozesua.  Norbere  autonomian  sakondu  ahala  eta

bizitzaren aurrean erabakiak hartzen hasi ahala, beharrezko bilakatzen den errealitatea

da. Pausu horrek bi ardatz nagusiak etxebizitza izatea eta lana eskuratzea dira egungo

sistema sozio-ekonomiko eta kulturalean.

Hau, Errenteria 2025 Plan estrategikoan egindako galdetegiek, Gazte Behatokiko informeek,

etb. esaten  dutelako  aipatzen  dugu. Baina  ez  hori  bakarrik, Errenterian, esparru  honetan

dauden elkarteek egiten dituzten lanak ere honen testigantza dira eta. 

Haurrekin lan egiten duten eragileek erakusten dutenez, argi ikusi dezakegu hiria ez dela inoiz

haurren ikuspegitik pentsatua izan eta beharrezkoa dela beren behar-desirak aintzat hartzea

bai espazioaren sorreran, zein hau determinatzen duten Udal politiketan.  Nerabeek ere, era

antolatu edo autonomoan, etengabe erakusten dute herrian beren leku propioa izateko duten

grina.  Eta gazteen kasuan, zer esanik ez, gazte kolektiboek prekarietatearen kontra, eta honen

bi oinarri material diren (lana eta etxebizitza) alde etengabe burutu dituzten lanak. 

Hortaz, kanpo iritziak, baina batez ere Errenteriako barne iritziak entzunez, uste dugu 0-30

urte  bitarteko pertsonek, beren  potentzialak garatu  ahal  izateko eta  herri  parte  hartzaile

bateko herritar ahaldundu bihurtu ahal izateko, adin tarte bakoitzean berebizikoa izango dela

afera hauek lantzea. Diagnosiaren amaieran ikusiko dugunez, azterketan honek baieztapen

honetan indartuko gaitu.

 

Oraingoz, Haur eta Gazte Plana osatzeko prozesuan  helburu espezifiko bezala hartu ditugu,

eta Planean hauen soluzio bidea planteatzeaz gain, prozesuan zehar soluzio horren oinarriak

ezartzen saiatzen ari gara. Hortaz, honakoak dira lehen fase honetan bereziki jorratu ditugun

aferak adin tarteka:

Haurrak: Hirian, era aske batean jolasten hezteko eskubidea. Haurren Hiria.

Nerabeak:  Errenterian  bere  lekua  egiten  eta  bere  nortasuna  definitzeko prozesuan,

berdinekin adierazteko eta sortzeko eskubidea bermatua izatea. Sorkuntza espazioak.

Gazteak:  Egun,  pertsona  eta  herritar  izateko  beharrezkoa  den  emantzipaziorako

eskubidea izatea, bi zutabe nagusiok kontutan edukita: Lana eta etxebizitza.

Bestetik, Haur  eta  Gazte  Plana  osatzeko  prozesua  ez dela  hutsetik hasi  azpimarratu  nahi

genuke. Prozesuak ez du, inolaz ere jada esparru honetan egiten ari den lan guztia ordezkatu

nahi. Aitzitik, haur, nerabe eta gazteen esparruan lanean dauden eragile eta martxan dauden

ekintza  konstelazio  aberats  hori  ezagutu, aintzat  hartu, dituen  beharrak  identifikatu  eta

sinergia guneak eraikitzeko asmoa baizik. 

Hortaz, Udalaren  iniziatiba  eta  talde teknikoaren ahalbideratze  lanaren gainetik, “adituen”

hitza  dago, hots, haur  nerabe  eta  gazteak  lehenik, eta  beraiekin  elkarlanean  diharduten

elkarteak,  bigarrenik.  Hauek  dira  eta  haur,  nerabe  eta  gazte  faseetan  pertsona  bezala

garatzeko Errenterian dauden behar eta desiren kontzientzia argiena dutenak. 

Beraz,  diagnostikoak  adin  tarteetako  banaketa,  eta  hauetako  bakoitzari  begira  aurre-

definituriko  lan  ildo  espezifikoak bere  egingo  ditu, Errenteriako haur, nerabe  eta  gazteen

azterketa egiteko momentuan.

0.3-ERRENTERIA 2025

Haur  nerabe  eta  gazteak  ez  dira  Errenteriako  jendartetik  isolatuak  bizi  diren  sektorea.

Kontrara, eta “etorkizuna direla”-ren ideia-pean baldintzapen handiak jasotzen dituen sektorea

dira.

Hasteko batzuk ez dira autonomoak, gurasoekin bizi dira eta hauek markatzen dizkieten bizi

erritmo eta baloreak bere egitera behartuak daude askotan. Etxean ez bada, eskolan ere, arau

sistema  zurrun  batean  murgiltzera  behartuak daude, beren  etorkizuna  aurrera  ateratzeko

hezkuntza eta kualifikazioa jasotzeko. 

Gainera,  hirian  ematen  diren  eztabaida  eta  iritzi  publikoa  gutxitan  determinatzen  dute

gazteek, eta horrela, erreferentzia beti helduen iritziak izaten dira. Haur, nerabe eta gazteek,

bere ikuskerak “nagusien mundu” honen arabera eraiki behar dituztelarik. Beraz, esan daiteke

0-30 urte  arteko pertsonen errealitatea  isolatua egotetik urruti, helduen mundutik presio

nabaria jasaten duen mundua dela, etorkizuna izanagatik, hau helduek nahi duten etorkizuna

izatera bideratua dagoen presioa.

Bestetik, definizioz, sektorea aldakorra da berau osatzen duten partaideei begiratzen badiegu.

Gaur haurrak direnak nerabe izango dira bihar, gazte direnak heldu izango diren bezalaxe.

Hortaz, ezinbestekoa da, Gazte Planean markatzen diren lan lerroak definitzeko garaian, eta

hau osatzeko prozesuan, Errenteria hirirako aurre ikusiak dauden ekintza marko estrategikoak

kontutan hartzea.

Hemen, Errenteria  2025  Plan  Estrategikoak lehen  mailako  garrantzia  hartzen  du. Ikusiko

denez, diagnosian  erreferentzia  ezinbesteko  izan  dugu, gure  inpresioak  hiriaren  gaineko

argazki orokorragoekin kontrastatzeko, eta baita ere, aztertzen ari garen errealitatea hiriko

testuinguru zabalagoan kokatzeko. Beraz, Marea Gora prozesuak emango duen Gazte Plana,

hiri estrategia hori osatzera datorrela esan daiteke.

Aurre proiektutik hasi eta diagnostiko fasearen behin behineko amaiera hau arte, filosofia argi

batekin  jardun  gara, hots, haur  eta  gazteak ez dira  prozesuaren  “objektu”, ez dira  honen

ikerketa gai. Ez dugu, 0-30 urte arteko pertsonak,  Gazte Planean islatuak egongo diren neurri

politikoen hartzaile pasibo izatea nahi. Hasieratik, elkar lanean oinarrituriko jarduna garatzea

izan da gure bokazioa, zeinetan udal  eta  talde teknikoak baliabideak jartzen dituen haur,

nerabe eta gazteak ekin eta adierazi daitezen. Honekin, beren gaineko hausnartze ariketa egin

eta ateratako ondorioen jabe egitea da helburua, ondoren beren kabuz eraikitako adostasun

horien gainean ekiteko.  Ekintza plana osatzeko prozesuaren logika da hori, eta honek ondorio

emango  duen  Ekintza  Planaren  garapen  logika  ere  hori  izatea  da  gure  apustua.  Behin

behineko diagnostiko hau da, ekite logika horren lehen jasotze sistematikoa.

Politiken  jo  muga  diren  pertsona  hauen  protagonismoarekin  konprometitzen  bagara,

kolektibo bezala subjektu izaera hartzen joan daitezen, ez du zentzurik diagnostikoa osatzeko

metodologian, bat-batean logika  hori haustea.  Koherentzia ezan erortzeaz gain, Mare Gora

prozesuko helburuei begira disfuntzionala suerta zitekeen horrela egitea, haur eta gazteak,

hasieratik behar den moduan kontutan ez hartzeak prozesuarekiko atxikimendu falta eragin

zezakeelako. Metodologia hortaz, ez da tresna multzo neutro bat soilik, bidea bera baldintzatu

dezakeen jarrera bat ere bada.

Horregatik, Ekintza Planaren prozesuaren oinarrietako bat den diagnostikoaren abiapuntu eta

motor, berriro ere haur eta gaztea izan dira. Beren kondiziotik bizitako esperientziak izan dira

gure oinarri epistemologiko, beraiek markaturiko iritzi eta ekarpenak izan dira, Errenteriako

errealitatera  hurbiltzeko  lehen  leihatila. Hau  horrela  izan  da, jakintza  ez dugulako  goitik

behera eraiki nahi, ez dugula aldagai makro soziologikoetatik oinarritu nahi eta gero hezur-

haragizko pertsonei hauen gainean azaldu zein den bere egoeraren zergatia. Kontrara, ekintza

plana osatzeko baliagarria izango den diagnosi jakintza hau, behetik gora eraiki nahi izan

dugu, haur, nerabe eta gazteek hiriaz duten esperientzia partikularretik hasiko den jakintza

bat, dinamika  ezberdinetan  adosturiko  ondorioekin  komunean  jartzen  dena. Norbanakotik

hasi, eta dinamika eta metodologia egokiez lagundurik, kontsentsu kolektiboetan adostu den

jakintza da hemen aurkezten dugun azterketaren lehengaia. Hau da, Errenteriako argazki bat

nahi dugu, baina haur eta gazteen ikuspegitik egina, beren posizioak ezartzen dien lentetik

aterea, ahal  den  neurrian  hiria  beren  posizio  egiturazkotik  ikustea  ahalbideratuko  digun

argazkia. 

Zientzia soziala diziplina “objektibo” edo interpreta eza izatetik urrun dagoela ez dago dudarik.

Beraz, subjektibotasun karga zero duen diagnostiko bat kimera izanda, nahiago dugu, muga

hori onartu eta berau haur eta gazteen esperientziaren kargan jartzea.

Bestetik, eta  aipaturikoa  aipatuko  diren  ondorioen  oinarri  izanda, uste  dugu  hau  ez dela

nahikoa Errenteria bezalako hiri  baterako Gazte Plana osatzeaz ari bagara. Nahiz eta haur,

nerabe eta gazte ugarik parte hartu  duten Marea Gora prozesuan, eta horrela aurkeztuko

duguna esperientzia partikular asko dituen oinarri, ez dago esan beharrik ezin izan garela 0-

30 urte arteko pertsona guztiekin egon. Gauza argi eta logikoa da, denen iritzi eta ekarpenak

ez daudela jasoak ikerketa kualitatiboan. Gainera, ezin da ahaztu, haur, nerabe eta gazteak ez

direla Errenteriako errealitatetik isolatuak bizi, nahiz eta sektore berezitu bat izan, “nagusien

munduko”  kondizio  berdin  asko  dituzte  eta  gainera  oso  baldintzatuak  daude  bertatik

markatzen zaizkien jarrera eta exijentziekiko. Hortaz, beharrezkoa iruditu zaigu,  parte hartze

dinamika, galdetegi  eta  inkestetan jasorikoa hiriko  errealitate  orokorrean testu-inguratzea.

Alde batetik, parte hartu ez duten 0-30 urteko pertsona askok eduki dezaketen errealitatea

ezkutuan ez gelditzeko, eta bestetik, haur, nerabe eta gazteak hiriko markoan kokatzeko. 

Ikusten  denez, bi  bloke  nagusitan  bereiz  daitezke  informazioa  ekoizteko  erabili  ditugun

teknika  hauek.  Alde  batetik,  kualitatiboak  egongo  lirateke,  haur  nerabe  eta  gazteekin

harreman  zuzenean  ekoizturiko  informazioa  litzateke. Azpimarratu  bezala  hauek lehenetsi

ditugu amaieran zerrendatuko diren ondorioetara heltzeko.

Bestetik,  bigarren  mailako  datuen  ustiaketa  egongo  litzateke,   instituzio  ezberdinen

ikerketetatik hartuak. Aurreko informazioa kokatzeko erabilia eta ondorioak ateratzeko ere oso

kontutan eduki dena.

Haur, nerabe eta gazteak izanda diagnosiaren informazioaren ekoizle nagusi, eta gure lana

honen jasotze eta sistematizazioa izanez, itzulpen bat egitea ezinbestekoa izan da. Hau jaialdi

moduan  egin  da,  diagnostikoaren  subjektuei  emaitzak  ahalik  eta  modu  arin  eta

pedagogikoenean helarazteko helburuarekin.

Guzti  honetan, lan  komunikatiboa  zeharka  joan  den  lan  ildo  bat  izan  da. Parte  hartzea

azterketa  egiteko  aurre  baldintza  izanda, nahitaezkoa  izan  bai  da  adin  tarteka  haur  eta

gazteak dinamiketara hurbiltzeko informatu eta seduzitzea.

1.1.-Metodo Kualitatiboak

Horrela deitu ditugu, hemen ateratako informazioak esperientzia subjektiboetan oinarritua

dagoelako. Ez  da  zenbatu  daitekeen  informazioa, pertsona  ezberdinek  planteaturiko  gai

ezberdinen gainean beren esperientziatik egindako ekarpenak dira. Informazioaren ezaugarri

hori interesatzen zaigu, haur, nerabe eta gazteen errealitatearekin konektatzen laguntzen bai

digu beren posizio egiturazkotik datorren informazio hau.

Kualitatiboa izateaz gain, bereizgarria  da  lehen mailako informazioa dela, hots, guk geuk,

harreman zuzenez ekoizturikoa eta bereziki Marea Gora prozesuaren  helburuen baitan egina.

Aipatzekoa  gainera, parte  hartu  duten  pertsonen kopurua, 300  haur, 220  nerabe  eta  175

gaztek egin bai dute diagnosi  honi ekarpena, honi oinarri  sendoa emanez. Hauen barruan

kokatzen ditugu. 

Galdetegi eta talde dinamikak
Hemen adin tarteka banaturiko eragileekin egon gara banan bana. Hau bi helbururekin egin

delarik.

Lehenik  elkartearen  informazioa  jaso,  ze  helbururekin  sortua  den,  partaideak,  dituzten

proiektuak eta hiriarekin duten harremana ezagutzeko helburuarekin. Nahiz eta gehiagorekin

egoten saiatu garen, azkenean 25 elkarterekin  egon eta beren ekarpenak jasotzeko eduki

dugu aukera.

Bestetik, kokatzen  ziren  adin  tartearen  arabera, edota  bere  jardunaren  objektu  zen  adin

tartearen arabera hiriaren gaineko azterketa ariketa bat egin dugu beraiekin. Haurrekin lan

egiten duten elkarteekin aisialdia, parte hartzea (eskubide eta betebeharrak) eta elkarbizitza

jorratu dira. Nerabeekin lan egiten dutenekin eta nerabeekin, sorkuntza eta aisia, elkarbizitza

eta parte hartzea jorratu da. Gazteekin aldiz, emantzipazioa, lana eta elkar-bizitza izan dira

landutako gai nagusiak. 

Kasu guztietan, aldagaiak hiriaren baliabide-behar eta erronka nagusien arabera aztertu dira. 

Mapeoak
Hiriak eskaintzen dituen baliabide eta beharrak espazioan kokatu eta hauetaz kontzientzia

hartzeko beste ariketa bat izan da. Espazioarekin harreman zuzenean eginiko ariketa hauek,

beste informazio mota bat azaleratzea ahalbideratu dute. Batzuk klaseetan egin dira mapa eta

argazkiez lagundurik, beste batzuk kalean bertan izan dira.

Haur eta nerabeekin batez ere egin da metodologia hau. Lehenengoekin 7 egin dira, 4 klasean

eta 3 gelan izan direlarik. Nerabeekin aldiz, 6 egin dira, 2 kalean eta 4 klasean. Gazteekin

egitea  aurre  ikusi  ez bazen  ere, metodoak ematen  zuen  informazioaren  erabilgarritasuna

ikusirik, bat burutu genuen 18-30 urte arteko pertsonekin eginiko asanbladan. 

Beraz  orotara, 14  mapeo  egin  dira, hauetan  ekoizturiko  informazioa  diagnosiari  ekarpen

txukuna izan delarik.

On-line Inkestak
Saio lekutuetara joan ezin, edo nahi ez zutenek ere ekarpena egin ahal izateko, on line bidezko

sistema jarri zen martxan Errenteriako udalaren web-aren bitartez. Hau bi hilabetez egon zen

zabalik eta guztira 150 inkesta bete ziren. Ekarpen txukuna izan da diagnosia osatzeari begira,

eta nahiz eta kualitatiboki aurrez-aurre egiten diren eztabaida eta adoste saioen balio berbera

ez duen, kontutan hartzeko moduko parte hartze kanala da birtuala.

Diagnostiko asanbladak
Lehen  fasea  ixtekoa,  adin  tartekako  asanbladak  burutu  ziren.  Hauek  ere,  bi  helburu

nagusirekin egin ziren. Lehenik, diagnostikoa osatzeko, gehiago sakontzea beharrezkoa zen

gaietan murgildu eta ukitu gabeko beste batzuen gainean jarduteko balio izan zuen.

Bigarrenik,  lehen  fasea  itxi  eta  bigarrenarekin  (ekintzak)  hasteko  momentuan  egonda,

bigarren fase horretan lantzeko proiektuak aurre-definitu eta lehenesteko erabili zen.

1.2.-Metodo Kuantitatiboak

Kuantitatibo deitu diogu diagnosia osatzeko burutu dugun atal honi, hemen kontagarria den

eta kontatua izan den informazioa erabili dugulako batez ere. 

Datu hauen beste ezaugarri bat da, ez direla guk ekoiztuak izan, horregatik bigarren mailako

datuen  ustiaketa  ere  deitu  dakioke  atal  honi. Honek duen  oztopoa  da, datuak ekoiztuak

dauden  parametroen  baitan  hartu  behar  direla.  Hots,  batzuetan,  ez  dagoela  adin  tarte

espezifiko  baten  inguruko  datu  konkretuak  lortzea,  edota  Errenteriarako  espezifikoki

ekoizturiko aldagaien magnitudea izatea ezinezkoa dela. Kasu hauetan, EAE edo Gipuzkoako

erreferentzietara jo dugu. 

Diagnostikoak  irekiak  uzten  dituen  zenbait  ataletan  sakondu  nahiko  balitz,  hemen

zerrendatzen ditugu kontsultatu ditugun datu biltegi nagusiak:

-Eustat

http://eu.eustat.eus/idioma_e/indice.html#axzz4bHx1w8Nw

-Gazten Euskal behatokia

http://www.gazteaukera.euskadi.eus/r58-854/eu/

-Soziolinguistika Klusterra

http://www.soziolinguistika.eus/

-Errenteriako Udala

http://www.errenteria.net/eu/html/

-Gaztematika

http://gaztematika.gipuzkoangazte.eus/eu/

-Lanbide

http://www.lanbide.euskadi.eus/lanbide-hasiera/

1.3.-Itzulpena

Diagnostiko fasearen emaitzak haur eta gazteei itzultzeko jaialdi bat antolatu da. 

Marea Gora prozesuaren logikarekin bat eginez, lanketaren ondorioak zabaltzeaz gain jarduera

parte hartzailea antolatu nahi izan da. Horretarako, Xomorro elkartearekin elkarlanean, zirko

tailerra  antolatu  da  Koldo  Mitxelena  eskolako  jolas  eremuan.  Jarduera  parte  hartzailea

izateaz gain, zirkoak hiria jolas eremu bilakatzeko aukera eman digu.

Ekimen honetan 100 haur eta gazte inguruk parte hartu dute.

Diagnostiko  fasearen  ondorioak  aurkezteko  lanketa  guztia  sintetizatzen  dituzten  panelak

prestatu dira eta hurrengo faseko ekimenetan parte hartzera gonbidatzeko esku orriak banatu

dira.

1.4.-Komunikazioa

Marea Gora-ren lehen fasearen komunikazio jardunak hiru zutabe edo lan-ildo nagusi izan

ditu:  markaren   eraikuntza  eta  garapena,  parte-hartzaileei  begirako  hurbilpen  lana  eta

prozesuaren beraren narrazioa eta sozializazioa.

Metodologiari dagokionez: Hiritik At eta Errenteriako Udaleko gazteriako ordezkariek eta Hiru

Damatxoko kide batek osatutako koordinazio bilera izan da behar komunikatiboak identifikatu

eta erabakiak hartzeko espazioa. Bertan esandakoak gauzatzea, aldiz, Hiru Damatxoren ardura

izan da.

Markaren eraikuntza eta garapena
Nahikoa  luzea eta  aldrebesa zen izenari  (“Errenteriako Gazte Plana  osatzeko parte-hartze

prozesua”) goitizen atsegin eta adierazgarriago bat aurkitzea izan zen lehen erronka. Horrela

aukeratu genuen Marea Gora, itsasoarekin harremana, freskotasuna, eta erakundeetan behetik

gora eragiteko bokazioa biltzen dituelako. 

Horri  guztiari  identitate  bisuala  ematea  izan  zen  hurrengo  erronka.  Oso  ezaugarri

ezberdinetako  publikoentzat  erakargarria  izateko  moduko  zerbait  behar  genuen,  berdin

haurrentzat zein gazteentzat, baliagarri izango zena. Horregatik, irudi eta kolore konbinazio

orokor bat izan arren, hainbat bariazio erabili ditugu adin-tarteak bereizi eta eraginkorrago

izateko.

Diseinu ildo hau mantendu dugu gerora erabilitako euskarri guztietan (esku orriak, webgunea,

bideoak, gonbidapenak…)

Parte-hartzaileak kaptatzeko lana
Komunikazio  lanaren  erronka  nagusia  eta  zailena,  gazte  eta  nerabeak  parte-hartzera

bueltatzea izan da. Itziar Ostolaza zinegotziaren ahoz ahoko lanak garrantzi handia izan du

zentzu horretan, zuzenean interpelatu baititu hainbat gazte. Horrez gain, sare sozialak (Twitter,

Instagram eta  Facebook), gonbidapen txartelak, afixak, eta  Facebook-en  sustatutako  ikus-

entzunezkoak erabili ditugu haiei Marea Goraren berri eman eta erakartzeko. 

Hasieran, Marea Gora oso proiektu zabal eta zehaztu gabea zenean, bereziki zaila izan zen lan

hau, baina  adin-tarte  bakoitzeko  proiektu  bat  irudikatzen  hasi  ahala, errazagoa  izan  da

orokorkeriatan erori gabe komunikatzea.

Prozesuaren sozializazioa

Prozesuan  parte-hartzeko  adina  izan  ez  arren,  Errenteria  eta  inguruetako  gainontzeko

herritarrak ere izan dira gure xede-taldeetako bat. Horretarako, bi bide nagusiak webgunea eta

hedabideekin egindako lana izan dira. 

Webgunean mugarri izan diren ekimen, bilera eta abarren kronikak bildu ditugu, prozesua

lehen eskutik kontatuz.

24



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Horrez gain, prentsa-ohar, prentsaurreko  eta  elkarrizketak uztartuz, presentzia  nabarmena

lortu dugu hedabide lokal eta eskualdekoetan: Gipuzkoako Hitza, Oarsealdeko Hitza, Onda

Vasca, Noticias de Gipuzkoa, Diario Vasco… Gainera, epe ertainean Hamaika TBn eta Argia-n

erreportajeak plazaratzea adostu dugu.

Gazteen parte hartzea
Hasieratik oso presente izan dugun erronka izan da gazte eta nerabeak komunikazio lanen

inplikatzea, formatu, esperimentatu eta ahaldundu daitezen. Prozesuaren jarraitutasun ezak,

eta gazte talde egituratu bat ez antolatu izanak hori zaildu egin du ordea. Hala ere, eta berriz

ere, ahoz ahokoaren bidez, Errenteriako bi gaztek komunikazioan parte-hartzea lortu dugu.

Batetik, aholkularitza lana egin  dute, haiek direlako beste inor  baino aproposagoak haien

adinkide  eta  herrikideen  azalean  jartzeko. Horrez gain, gazte  etxebizitza  komunitarioaren

proiektua  zabaltzeko  lanetan  ere  inplikatu  dira,  besteak  beste,  ikus-entzunezko  pilulak

prestatuz.

2. ELKARTE ETA 
ERAGILEAK

27



MAREA GORA. ERRENTERIAKO HAUR ETA GAZTE PLANA
DIAGNOSTIKOA

2.1-Aisialdia

2.2- Haurrak eta familiak

2.3-Inklusibitatea

2.4-Gazte eragileak

2.5-Kultura

2.6-Kirola

2.7-Lan mundua

3.BALIABIDE ETA 
ZERBIZTUAK

35



MAREA GORA. ERRENTERIAKO HAUR ETA GAZTE PLANA
DIAGNOSTIKOA

3.1-Udal baliabideak

3.2-Udal zerbitzuak

4.DIAGNOSTIKO 
PARTE HARTZAILEA

Atal  honetan,  goian  eskematikoki  laburtu  dugun  koadroa  azalduko  dugu  zehaztasun

gehiagoz. Parte hartzearen bitartez, haur,  nerabe eta gazteek esplizituki esaten dutenaz

gain,  beraiekin  interakzioan  esaten  ez  diren  beste  gauza  batzuk  ere  antzematen  dira.

Horiek ere, argiki esandakoez gain azaleratuko ditugu atal honetan, Errenterian bizi diren

haur, nerabe eta gazteen gaineko ezagutza apur bat sakonagoa lortze aldera.

4.1- Haurrak

Online inkestaren emaitzak

Parte hartzaile kopurua Ehunekoa (%)

Guztira 31 100

Hizkuntza Euskara 31 100

Gaztelera 0 0

Auzoa Agustinak 8 25,8

Alaberga 1 3,2

Erdigunea 6 19,4

Fanderia 2 6,5

Galtzaraborda 1 3,2

Gaztaño 6 19,4

Markola 2 6,5

Olibet 1 3,2

Pontika 1 3,2

Zamalbide 1 3,2

Bestelakoak 2 6,5

Generoa Mutilak 21 67,7

Emakumeak 10 32,3

Bestelakoak 0 0

GUZTIRA 31 100

Elkartegintza Bai 5 16,1

Ez 26 83,4

Udal baliabide eta 
jarduerekiko asetasun
maila

Oso kontent 1 3,2

Kontent 4 12,9

Epel 15 48,4

Dekontent 8 25,8

Oso deskontent 3 9,7

Zerbait faltan sumatzen 
duzu?

Orokorrean parkeak hobetu, handitu, zabaldu eta
batzuk estali 
Kaleko ekintza kultural gehiago.
Eremu itxi bat jolastu ahal izateko hotza handia
edo euria egiten duenerako.
Txikientzako  ekintza  gehiago;  0-2  urte
bitartekoentzako emanaldiak.
Agustinas-en:  Parkea  hobetu, handitu  eta  estali.
Futbol zelaia (belar artifiziala eta estaldura) eta
saskibaloi pista hobetu.
Bideo joko dendak jarri .
Atrakzio parke bat.
Manga areto bat.
Supermerkatu gehiago.
Tulle kale atzeko parkeak hobekuntzak behar ditu
baita xenpelarreko eskalatzeko maldak ere.
6  urtetik  beherakoentzako  ludotekak, jolasgune
estaliak, haurrak kontuan izatea hiri antolaketan.

Hiriak haurrekiko 
duen egokitasunaren  
asetasun maila

Oso kontent 1 3,2

Kontent 9 29

Epel 15 48,4

Dekontent 6 19,4

Oso deskontent 0 0

Zer hobetu daiteke? Herria modernoagoa egin.

Liburutegia  oso  zaharkituta  dago, ez dago  haur
txikiekin joateko prestatua.
Neguan jolasten egoteko gune bat prestatzea.
Koldo Mitxelenan DBH jartzea.
Los  parques  con  verde  para  pisar.  Sin  coches
alrededor y libres de balones..
Zonas para el ocio con mal tiempo.
Un  Merkatuzar  convertido  en  centro  cívico,
abierto   toda  la  semana  con  diferentes  ofertas
culturales y por edades.
Kaleak gehiago garbitzea.
Manga eta anime dendak jarri.
Biteri  kalea  egun  osoa  oinezkoentzat  eta
txirrindentzako.  Bidegorriak  espaloietatik  ez
pasatzea.
Polikiroldegia  jartzea,  piszina  bat  agustinetan
jartzea eta agustinetan supermerkatu bat jartzea.
Ez  egotea  Laboralen  jende  tetxorik  gabe.  Oso
arraroa da.
Zakur kaka gabe eta zaborrik gabeko belar gune
gehiago haurrentzako.
Haurren aulkiekin igarotzeko, espaloiak ez daude
ondo egokituta hainbat lekutan.
Fanderiako udako igerilekua handitzea.
Haurren hiri bat beharko luke izan gure herriak,
beraien  beharretara  egokitutakoa,  beraien
neurrira  eraikitakoa,  ez  helduen  ikuspegitik
eraikia.
Auto  gutxiago  egotea  eta  daudenak  polikiago
ibiltzea. Autorik gabeko kale gehiago auzoetan.
Berdegune  gehiago,  ibaian  bainatzeko  aukera.
Mendialdean jolasteko gune eta aukerak.
Kaleak nola izango diren erabakitzea.

Ze proiektu iruditzen 
zaizu interesgarria?

Haurren asanblada 5 16,1

Jolas guneak hobetu eta
zabaldu

18 58,1

Eskolako bidea era 
autonomoan egin ahal 
izatea

10 32,3

Aisialdia

BALIABIDEAK

- Parkeak (Esmalteria, Musika plaza, Alameda,  Xenpelar)

- Ludotekak

- Igerilekua

- Niessen (zinema)

BEHARRAK

- Jolaserako guneak

- Jolas ez bideratuak

- Adina kontuan hartzea

- Komunak

- Iturriak

- Elementu aniztasuna

ERRONKAK

- Auzoetako parkeen hobekuntza

- Aterpedun guneak

- Haur nagusienendako espazioak sortzea

- Ekipamenduak (sokak, eskalada, tirolinak,  area, ura)

Diagnostikoa  osatzen  parte  hartu  duten  haurrek  aisialdia  eta  momentu  dibertigarriak

zuzenean erlazionatzen dituzte herriko jolas parkeekin. Bereziki, herriaren zentroak kokatzen

diren parkeak auzoetakoak baino balorazio hobea jasotzen dutela baieztatu daiteke. Horietaz

gain, ludoteka eta igerilekua bezalako baliabideak ere gustuko dituzte.

Kaleko espazioei dagokionez, kontuan hartu behar da jolas parkeak jolaserako guneak badira

ere, ezin direla horretarako gune bakarrak izan, izan ere, haurrek beti ez dute bertan egoteko

aukera  izaten. Horregatik, kalea, bera, haurrentzat  egokitzeko beharra  ere  badagoela  esan

daiteke, jolaserako aukera aniztasuna eskainiz eta beharrezkoak diren ekipamenduez hornituz.

Adinari so eginez, badirudi herriko parke “ereduak” adin tarte zehatz baten beharrei erantzuten

diela (3-8 urte), gainerako haurrek “txikiendako” eremu bezala identifikatzen baitituzte. 9 eta

12 urte arteko haurrentzako eskaintza urria da.

0-12 urteko haurren garapenean jolasak duen garrantzia aintzat hartuta, hiru erronka nagusi

azaleratzen  dira. Lehenik, parkeen  hobekuntza, adin  tarte  ezberdinak kontuan  hartuta  eta

haurrak  eraldaketaren  sujetu  bihurtuz,  eraginkortasuna  bilatu  asmoz.  Bigarrenik,  komun

publiko, iturri  eta  aterpeak bezalako beharrezko ekipamenduen inguruko azterketa  egitea.

Hirugarrenik, kalea, bere osotasunean pertsona ororen garapenerako ezinbesteko espazio gisa

ulertzea, zeinetan  haurrek  jolasaren  bitartez  egiten  dioten  aurre  fase  horri. Beharrezkoa

izango da haurren garapenerako mugak izan daitezkeen horiei irtenbidea ematea, eta, haur

zein helduentzako egokiagoak diren espazioak sortzea. 

Mugikortasuna

BALIABIDEAK

Ez  dago  adin  tarte  hau  kontuan  hartzen  duen  baliabide

esanguratsurik herrian, normalean nagusiengandik lagunduta egon

behar izaten dute.

BEHARRAK

- Autonomia bultzatzea.

- Herria ezagutzea.

- Mugitzeko askatasuna.

- Elkartu eta harremanak egitea.

- Errepideen “muga” gainditzea.

ERRONKAK - Mugikortasun plana:

Peatonalizaioa.

Parke arteko konexio seguruak.

Bizikletaren erabilpena (bidegorriak)

Espazio berde erabilgarriak.

- Gaia haur eta helduekin lantzea.

Adin tarte honetako haurren ezaugarri  komun bat dependentzia da, helduekiko (gurasoak,

zaintzaileak,…)  duten  dependentzia.  Hori  horrela  izanda  ere,  esan  daiteke,  Oreretako

antolamendua haurrek autonomia garatzeko oztopo dela, izan ere, errepideen lehentasunezko

egoerak,  auto  kopuruak,  hesiak…  behin  eta  berriz  mugatzen  diote  haurrari  bizitzeko

(jolaserako) espazioa.

Oreretako haurrek, orokorrean, ez dute herria osotasunean ezagutzen, zenbait tokitan bakarrik

ibiltzeari beldur dira eta beste batzuetara joatea debekatuta izan ohi dute. Gainera, helduekin

egotera  behartuta  dauden toki  asko (dendak, tabernak…)  oso aspergarritzat  identifikatzen

dituzte.

Egoera hori izanik, “Errenteriako Oinezko eta Bizikleta bidezko Mugikortasun-plana” garatzea

da erronka nagusia, bertan oinezko zein bizikletazko mugikortasuna lehenesten baita, eta

horrek,  bereziki  haurrei  egingo  die  mesede.  Bertan  proposatzen  diren  neurriek  kalea

haurrentzat seguruagoa egingo dute, mugitzeko askatasun gehiago izango dute, eta horrek,

pertsona autonomo gisa garatzeko baliabideak emango die.

Elkar bizitza

BALIABIDEAK - Familia

- Lagunak

- Eskolak

- Zerbitzuak

BEHARRAK

- Espazio atseginak sortzea:

Argitsuak

Jendetsuak

Koloredunak

Dibertigarriak

- Iritzia eman eta entzunak izateko aukera izatea.

- Informazio  egokia jasotzea.

ERRONKAK

- Espazio arrotzak eraldatu:

Eliza ingurua

Hilerria

Kale estu eta ilunak

- Taberna eta denda inguruen hausnarketa.

- Zurrumurruak gainditzea.

- Parte hartzeko espazioak sortzea.

Elkar  bizitzarekin  zer  ikusia  duten gaiek bereziki  bi  esparrutan  eragiten die  haurrei. Alde

batetik, hainbat  arrazoiengatik  (iluntasuna, bakardadea, pertsona  jakin  batzuk…)  arrotzak

zaizkien  espazioak  identifikatzen  dituzte  herrian,  herritar  guztien  arteko  bizikidetzarako

oztopo  izanik  gune  hauek.  Bestetik,  helduengandik  jasotzen  dituzten  zurrumurruek  toki

konkretuak arriskuarekin  identifikatzera  eramaten ditu  eta  inoiz gertatutako gertaerak ere

imaginatzen dituzte. Beldurrak konfiantza eza bultzatzen du, eta horrek, elkar bizitzan eragin

negatiboa duela esan daiteke.

Horren aurrean hiru dira hauteman diren erronka nagusiak. Lehenik, espazio ez atsegin horien

eraldaketa,  haurrentzako  espazio  arrotzak  gertukoagoak  izan  daitezen.  Bigarrenik,

zurrumurruak gainditzeko neurriak hartzea, horiek deseraikiz. Azkenik, haurrek parte  hartu

dezaten espazioen sorrera. Haurren Eskubideei Buruzko Hitzarmenean jasotzen den bezala,

beraien eskubidea da informazio egokia lortzea, iritzia ematea eta berau kontuan hartzea.

Hori horrela izanik, herritarren kohesioan, eta beraz, elkar bizitzan aurrera pausoak emateko

baldintzak eman daitezke.

4.2- Nerabeak

Online inkestaren emaitzak

Parte hartzaile kopurua Ehunekoa (%)

Guztira 31 100

Hizkuntza Euskara 28 90,3

Gaztelera 3 9,7

Auzoa Agustina 1 3,2

Alaberga 1 3,2

Beraun 3 9,8

Erdigunea 7 22,6

Fanderia 1 3,2

Gabierrota 3 9,8

Galtzaraborda 1 3,2

Iztieta 3 9,8

Kaputxinos 1 3,2

Pontika 1 3,2

Errenteria 7 22,6

Bestelakoak 2 6,5

Generoa Mutilak 12 38,7

Emakumeak 19 61,3

Elkartegintza Bai 4 13

Ez 27 87

Udal baliabide eta 
jarduerekiko asetasun 
maila

Oso kontent 1 3,2

Kontent 7 22,6

Epel 19 61,3

Deskontent 3 9,7

Oso deskontent 1 3,2

Zerbait faltan sumatzen 
duzu?
Zer hobetu daiteke?

Nerabeentzako  jarduera  espezifikoak:  musika
emanaldiak, antzerkia, dantza  saioak, kuadrillen
arteko jarduerak.
kirol  elkarte  femeninoei  laguntza  gehiago  (ez
bakarrik hibaikari).
Garbitasuna eta zaborrontzi gehiago.
Gazteen lokal gehiago eta, adibidez sozializatzeko
bolera bat.

Sorkuntzarako 
baliabideekiko asetasun
maila

Oso kontent 2 6,5

Kontent 11 35,5

Epel 11 35,5

Dekontent 6 19,4

Oso deskontent 1 3,2

Zer gabezi? Gaztetxoek beraiek laguntzarekin edo laguntzarik
gabe  hainbat  motatako  jarduerak  egiteko
baliabideak eta egiturak.
Festetan DJ hobeagoak ekartzea.
Lurren baldosak euria iten dunian asko irristatzen
dute.
Gazteentzako  elkargunean  edo  lokalak  nolabait
esateko eraiki edo jarri beharko zirela.
Musika elektronikarako aukera gehiago nahiz DJ-
entzako nahiz produktoreentzak.
Arropa denda gehiago.
Gazte txokoak.

Bolerak.
Podrian poner un centro cultural tipo tabacalera
para que la gente de mi edad pase el dia cuando
llueve y sea domingo o festivo.

Ze proiektu iruditzen 
zaizu interesgarria?

Nerabeak bildu eta 
elkarrekin aritzeko 
espazioak

19 61,3

Aisi eta sorkuntzarako 
baliabideak

13 41,9

Hirian parte hartze 
aktiboa izateko 
abliabideak

12 38,7

Ze beste proiektu? Nerabe  eta  gazteentzako  azpiegituraren  bat,
Gaztetxea  eta  kalea  arteko  espazio  bat  (horiei
konpetentzia egin gabe): musika entzun, dantzan
aritu edo ikasi, antzerkia ikusi eta egin...
DJ tailerrak.
Bolera bat.
Gaztetxoko bat.
Beste  zonalde  bat  mahi  eta  aulkiekin,
gaiztainokoa bezala, bainon erdigunetik gertuago
dagoen toki batean.

Marea Gorak 
sorrarazitako interesa 
(Utzitako kontaktuak) 

10

Sorkuntza eta aisialdia

BALIABIDEAK - Sorkuntzarako prest gaude!

- Gaztelekua sorkuntza gune

- Musika  entsaiatzeko, ikuskizunak emateko eta  entzuteko  gune

ugari

- Teknologia berrien potentziala

-  Dauden  erabilera  publikoko  espazio  anitzak  sorkuntza  gune

bilakatzen ditugu

- Aisialdirako azpiegitura egokia

BEHARRAK

- Sorkuntzari begirako espazio berezitu bat behar dugu 

- Teknologia berriak/sorkuntza sinergia sustatu

- Kaleko artearentzako espazioa: graffiti, parkour, etb. garatzeko

- Bidegorri sarea hobetu

- Zinemaren prezioak jaitsi eta ekintza kulturalak ugaritu

- Frontoi eta espazio estali gehiago

- Denda gehiago

ERRONKAK

- Nerabeok gure sormena sustatu eta egikaritzeko beharrezko diren

baldintzak edukiko dituen espazio baten sorrera

- Nerabeok, zaintzapekorik gabe, gure  artean  egon  ahal  izateko

baldintza duinak edukiko dituen topagune bat

Sorkuntzari dagokionez, eta hiriak eskaintzen dituen baliabideetatik hasita, azpimarratzekoa

dinamiketan sorkuntzarako prest ageri diren nerabe ugari daudela. Nerabeetako batzuk, ez

daude ados  beren inguruan entzuten dituzten topiko askorekin  (alper batzuk direla, ondo

pasatzean  baino  ez  dutela  pentsatzen,  arduragabeak  direla,  etb.),  eta  horren  aurrean,

sorkuntzarako prest daudela aldarrikatzen dute. Sormen gaitasuna badutela, sortzaileak direla

eta  aukerak  ematen  bazaizkie  sorkuntza  garapenean  aurrera  emateko  prest  daudela

baieztatzen dute. Sorkuntza espresio bezala hartu daitezke, gaur egungo nerabeen artean hain

modan  dauden  maniqui  challenge, parkour  edo  teknologia  berriek  irekitzen  duten  aukera

berrietan duten bideo, argazki edota diseinu ekoizpena. Esaten da, batzuetan hauek ez direla

sorkuntza  bezala  kontsideratzen,  ez  dutela  status  berdina,  baina  hauek  direla,  beraiek

adierazteko topatzen dituzten modu estetiko berritzaileak, eta horiek kontutan hartuak behar

direla izan.

Egun hiriak ematen dituela baliabide ugari, horien artean Gaztelekuak estimuan agertzen dira

parte  hartzaileen  artean,  adin  berekoen  artean  topatu  eta  testuinguru  eroso  batean

sorkuntzarako  gune  apropos  bezala  ikusten  dute. Ez bakarrik bertan  sortzeko, baizik, eta

bertan  edozein  sorkuntza  prozesuan  ezinbesteko  diren  ezagutza  eta  harremanak  egiten

dituztela. Honela, aisialdi denbora pasatzeko ere gune positibo bezala ikusten dute nerabe

ugarik Gaztelekua. Honetaz gain, hiriko parkeak eta gune publikoak balorazio ona dute nerabe

askoren partetik, eta nahiz eta eguraldiaren menpe egon askotan, beren topagune natural

bezala dituztela parke eta kale ugari. Azken hau, garrantzizkoa da ulertzeko, nerabe askok ihes

egiten  dutela  gune  itxi  eta  arautuetatik, nahiago  dutela  kaleak ematen  dien  askatasuna,

askotan gune jendetsuenetatik aldenduak dauden parkeak, beren kasara erlazionatu eta famili

edo  eskolan  ohituak  dauden  arau  eta  autoritatetik  ihes  egiteko  modu  bezala.   Hortaz,

nerabeen  aisialdia  baliabide  publikoen  bitartez  guztiz  arautzea,  edota  beren  sorkuntza

instituziotik  soilik  sustatzen  saiatzea  porroterako  formula  litzake  ezbairik  gabe, nerabeei

esperimentatzeko denbora eta gune propio ez arautuak utzi behar bai zaizkie beren garapen

pertsonal eta kolektiborako ezinbesteko pauso bezala.

Bereziki aipatuak izan dira musika, dantza eta antzerki arloan hiriak ematen dituen aukera eta

eskaintzak. Musikaren arloan, nahiz eta asko urruti egon eta denentzat lekurik ez dagoela

salatu askok, onartzen dute saiakera bat badela entsegu guneak eskaintzeko. Musikari bezala

baino,  musika  ikuskizunei  begira,  eskaintza  nahiko  ona  dela  ikusten  dute.  Aniztasuna

badagoela, eta hauetaz gozatzeko areto aproposak ere bai, Niessen adibide. Berdin antzerki

eta dantzarekin, askok hirian diziplina hauekiko afizioa dagoela ikusten dute, eta ahal den

neurrian horretan sakondu beharko litzatekeela. Sorkuntza eta aisialdi nahastu egiten dira

hemen,  eta  erakusten  dute  nola  ikuskizun  eskaintza  on  eta  anitz  batek,  nerabeengan

sorkuntzarako irrika pizten lagun dezakeen. Musika, dantza antzerki edota beste adierazpide

artistikoz gozatzeko aukera zabalak sorkuntzarako aurre borondate bat sor dezake momentu

batean  ikusleak  direnengan, eta  borondate  horri  bide  egokiak  jarriz, hauek sortzaile  eta

ikuskizun  emaile  bilaka  daitezke  epe  ertainean.  Ikuskizun  kontsumitzailetik,  ikuskizun

sortzailerako bidea lotua dago horrela, eta egoki emateko sorkuntzarako inpultso horri bide

emango dion azpiegitura eta plan publiko egokiak ezinbestekoak dira.

Eta hemen alor honetan identifikaturiko hiriaren behar nagusietara egiten dugu salto. Hemen

sorkuntza arloan grin handiena erakutsi duten nerabeetatik, espazio berezitu baten beharra

azaleratu  da. Esan  denez, nahiz eta  nerabeak izango  ziren  honi  bizi  ematen  lehenak, ez

lukeena soilik hauei begira egon behar. Hau, hirian dauden tendentzia sortzaile ezberdinen

topaleku  izango  litzateke  (pintura, dantza, antzerkia, musika, etb.)  eta  horretan  dabiltzan

pertsonen artean ezagutza eta sinergia sortzaile berriak ahalbidetzeko lekua izango litzateke.

Honetan, esan  da, udalak presente egon beharko luke, baina  nerabeen egiteko modu eta

erritmoak errespetatu beharko lirateke, oztoporik jarri gabe. Gune bizi izango litzateke, hiritik

kanpoko eta nerabeak ez direnen bisitak ere jasoko lituzkeenak idei berriak, ezagutzak eta

elkarlan aukerak sustatzeko. Gune erreferentziala izango litzake Errenteriarrentzat eta bereziki

beren gaitasun artistikoak garatu nahiko lituzkeen edozein neraberentzat. Bestela ere, gune

atsegina  litzake  eta  bereziki  sorkuntza  munduarekiko  atxikimendu  handirik  ez  duen

nerabearentzako ere erakargarri  izango da. Honek aisialdia sorkuntza munduari  hurbiltzea

ahalbideratuko  du, denbora  librea   sortzerako  gonbite  etengabe  bat  izanez. Gune  honen

beharra agertu bada ere, azpimarratu nahi dugu ez dela eskaera orokortu bat izan.

Aisialdiaren eta sorkuntzaren arteko harremana estutzeko beste modu konkretuago batzuk

ere aldarrikatu dituzte nerabeek. Horien artean, prezioen afera egongo litzateke. Askok diote,

eskaintza kulturala garestia dela, zinema kasu, eta nahiz eta gustuko dituzten ekimen ugari

egon,  askotan  ez  dutela  diru  nahikorik  horretan  gastatzeko,  edo  besterik  gabe  beste

lehentasun batzuetan joaten zaiela diten diru apurra. Batzuk diote, beraientzat merkeagoa

balitz, ikuskizun gehiagotara joango liratekeela. 

Bestetik, sorkuntzaren arloan berriz agertu dira teknologia berriak. Nabaritu da, nerabe askok

teknologia hauek dituztela beren sormenari bide emateko euskarri eta horietan sakontzeko

nahia agertu da tarteka. Dela argazkigintzan, dela bideoak egiten edota diseinu grafikoan

afizioa  duten  nerabe  batzuekin  egoteko  aukera  izan  dugu  eta  gaitasun  hauek sorkuntza

gaitasun bezala ulertuak izateko nahia antzeman dugu. Atal honetan, nerabe asko oso iaioak

dira beren ideiak teknologia berrien erabileraz  sorkuntza espresio bilakatzen, eta nahi eta

batzuetan honi ez zaion balioa ematen badago hemen nerabe askoren gaitasunetatik abiatuta

egiteko bide oso bat.

Bukatzeko,  sorkuntza  munduari  loturik  ez  dauden  elementuei  erreparatuta,  nerabeek

badituzten  beren  aisialdi  denbora  hobe  bizi  ahal  izateko  onak izango  liratekeen  zenbait

aldarrikapen. Lehena, eta  hau adin tarte guztietan errepikatzen dela  esan genezake, gune

estali ez arautu gehiagoren beharra da. Frontoiak agertu dira kasu askotan, baina frontoiari

loturiko kirol bat egiteko baino, honek inongo betebeharrik gabe gune estali batean egoteko

ematen duen aukera da eskatzen dena. Aipatu dugu, nerabeek behar dituztela hirian, inoren

autoritaterik gabe  beraien  artean  harremantzeko  guneak, eta  eguraldiaren  arabera  hauek

eskasak izan  daitezke. Horregatik, nerabeek, elkarrekin  egoteko gune bat  da  nahi  dutena,

topaleku bat, inoren aginduak jaso gabe goxo eta baldintza honekin egoteko leku bat eta

merke. Behar  honetatik azaltzen da lokalen fenomenoa, eta  gure ustez pribatuki  ase den

behar  hau,  baliabide  publikoen  bitartez  asetzea  egongo  litzateke.  Hori  bai,  horretarako

nerabeen egiteko moduak hartu beharko dira kontutan eta egokitu, bestela hauek gune arrotz

edo ez aske bezala ikus eta antzeman dezakete eta ez erabili. Inork ez ditu behartzen eta

hortaz sedukzioarekin jokatu beharra dago.

Bestetik, eta hau zentroan bizi ez diren auzoetako nerabe batzuek aipatu izan da, bide gorri

sarea  hobetu  behar  da. Askotan lagunekin  egoteko, eskolara  joateko edo edozein  ekimen

kulturalez gozatzeko  zentrora joan beharra dutela, eta txirrindarentzako egokiak ez diren

ibilbideak egin  behar  dituztela  diote. Espaloitik  oinezkoen  kexak askotan  eta  errepidetik

kotxeen  arriskua.  Bidegorriak,  salatzen  dute,  ez  dira  kalitatezkoa,  eten  egiten  dira,

errepidearekin  nahastu  eta  zati  askotan  besterik  gabe  ez  dago  bidegorririk.  Diote,  hau

hobetzeak, beren mugikortasuna hobetzea ekarriko lukeela.

Hortaz, parte hartze dinamiketatik hiriarentzako erronka bat atera beharko balitz, nerabeek

beren artea gainetik dagoen autoritaterik gabe harremantzeko gune bat behar dutela izango

litzateke, beren hitzetan “egunero ateak irekia dituen erdiguneko topalekua”. Lehen aipatu

diren ezaugarriak bere egingo zituenak. Gure ustez, hau sorkuntza nahiarekin ondo lotzen da,

eta sorkuntza eta aisialdia batuko lituzkeen nerabeek kudeaturiko gune batez hitz egiten digu.

Parte hartzea

BALIABIDEAK

- Gaztetxean zuzenean erabakitzen dugu

- Gazte Lokaletan parte hartzean trebatzen gara

-  Gazte  Planaren  osaketa:  zuzenean  galdetu  eta  gure  gune

naturaletan hartu erabakiak

- Metodologia egokiarekin galdetzen zaigunean badugu zer esan

BEHARRAK - Desberdinen arteko parte hartzea sustatzeko guneak

- Zuzenean  eragiten  diguten  politiketan  agente  aktibo  izateko

tresnak

-  Gure  interes/jarreretara  egokitu  behar  dira  parte  hartze

prozesuak

-  Gure  gune  naturaletatik  hartu  nahi  dugu  parte  hiriaren

erabakietan

- Parte hartzea/teknologia berriak harremanean sakondu

ERRONKAK

- Aukera berdinetan, baina anitzen artean bizitza publikoan parte 

hartu ahal izateko tresnak sortu behar dira

- Hauek nerabeen bizi baldintza, interes eta ohiturak hartu beharko

dituzte kontutan

Parte hartzeari dagokionez, egoera kontraesankorra dela ondoriozta genezake. Alde batetik,

nerabeek argi ikusten dute beren hitzak gutxi balio duela, “ez zaiela galdetzen”, beren bizitzan

inpaktua  izango  duten  erabaki  politikoak  hartzerako  garaian. Ezin  daiteke  esan, bestetik

pertzepzio hau udalari mugatzen denik. Hots, nerabe gehienen begietara “politika” (espazio

instituzionalarekin  lotzen  dutena)  osotasun  argiki  definitu  bat  gabe  agertzen  da. Noski,

gehienek  ezagutu  eta  bereizten  dituzte  espainiar  estatuko,  jaurlaritzako  eta  udaleko

ordezkariak eta azken hauekiko gertutasuna (batez ere beste esfera batetik ezaguna bada)

handiagoa da. Aitzitik, erabaki  guneen antolaketa  ez da  batere  argia, ez dute  batere  argi

ikusten  zer  nun  erabakitzen  den, eta  gutxiago  beren  tokia  zein  izan  daitekeen  marasma

horretan. Horrela oso zaila egiten zaie oker harturiko erabakien arduradunak identifikatzea eta

dena  zaku  berean  kokatzen  bukatzen  dute.  Honek,  espazio  instituzionalarekiko  beren

gertutasuna higatzen du eta beren parte hartzeari begira galga handi bat da. Gure aburuz,

udal politiken gertutasunez hasi daiteke gainditzen mesfidantza hau, elkar-ekintza zuzenaz

eta nerabeek, politikariari (abstraktuan ikusten dutena askotan) aurpegia jartzen badoaz. Parte

hartze dinamiketan nerabe askok erakutsi duten jarrera ona eta asebetetzeak ideia horretan

indartzen gaitu.

Esan dugun moduan kontraesankorra ere bada egoera. “Ez digute galdetzen” horren atzean, “ez

dugu  parte  hartzeko  interesik” ideia  ere  badagoelako  kasu  batzuetan. Baina  desglosatu

dezagun egoera nerabeek dinamiketan hiria-parte hartzea harremanean identifikatu dituzten

baliabide, behar eta erronken arabera.

Nerabeek eskertzen dute beren kodigo eta erlazionatzeko markoetan egite diren parte hartze

esperientziak.  Horren  adibide  dira,  Gaztetxean  ibiltzen  direnek  honekiko  erakutsi  duten

atxikimendua eta baita, lokaletan ibiltzen direnek hauetan ematen diren eztabaida eta erabaki

prozesuen gainean erakutsi  duten jarrera, batzuetan harrotasuna. Ikusten da, ez dela  egia

nerabeek ez dutela  norberaren  ikuspuntua  defendatu, argudiatu, eta  behar  den  kasuetan

kontsentsu  edo erabakietara  heltzeko  gaitasunik. Agerian  gelditzen  dena  da, hau, konfort

espazio batean egitea dela bakarrik posible. Ezin zaiela eskatu, ezagutzen ez dituzten erabaki

guneetan,  eta  berriak  eta  batzuetan  nahasgarriak  izanagatik  ulertzen  ez  dituzten

metodologien  baitan,  parte  hartu  eta  “nagusien  kodigoetan”  erabakiak  har  ditzatela.

Erabakitzeko aferak, erabakitzeko moduak eta parte hartzeko espazioak, ahalik eta gehien

hurbildu behar dira beraien bizi esparru eta jarreretara, eta hor izango da posible subjektu

bezala agertzea, idei hausnartu, argudiatze eta elkar adoste gaitasunarekin. Noski, hau ez da

nerabe guztientzat berdin, nerabeak norbanakoak dira, bakoitza bere ezaugarri berezituekin.

Dinamiketan argi gelditu dena da beraien egiteko moduetara hurbilduz gero gehiago jasotzen

dela, etortzeko eskatzen denean baino. Batzuen kasuan gainera, irrika eta gure ustez espero ez

zuten asebetetzea ere nabaritu da, inongo itxaropenik gabe joan eta dinamikak positiboki

harritu dituen seinale. Hau ere, beraiek esan dute esplizituki dinamika batzuetan, esanez ondo

eta interesatzen zaien gauzez galdetzen zaienean badutela zer esanik. Saiatuz gero, fruituak

lortzen direnaren seinale.

Beharren arloa aipatzen genuenarekin lotzen da zuzenean. Hots, nerabeek beren parte hartzea

nahi  bada  hiriaren  eraikuntzan,  beren  interesak  defendatzeko  mekanismo  argi  eta

pedagogikoak exijitzen dituzte. Argia da, ez dutela beren burua hirian problematika espezifiko

bat duen sektore bezala ikusten, eta gutxiago dutela asmoa adin ardatzaren baitan beren

interesak  defendatzeko  helburuarekin  autonomoki  elkartzeko,  subjektu  auto-kontziente

batean osatzeko. Nerabeek elkarrekin egon nahi dute, irekitzen ari zaien mundu berri batean

aurrean bere adinkideekin  esperimentatu, egon, harreman berriak ezagutu. “Infantilizazioa”

deitu izan zaion prozesu hori medio akaso (pertsonak gero eta beranduago kontsideratzea

beren  buruaren  gaineko  arduradun, subjektu), nerabe  gehienek ez  dute  interes  berezirik

erakutsi hiriko politiketan agente iraunkor izateko, sektore berezitu bezala hartuak izateko. Bai

ostera zuzenean eragiten dieten politiketan galdetuak izateko eta erantzuteko borondatea

erakutsi  dute. Berriz ere hau ulertzen eta eroso sentitzen diren metodologiekin eta beren

“gune naturaletan” (lokal, plaza, etb aipatu dira) egiten bada. 

“Bere  egiteko  modu” horien  artean, behin  baino  gehiago  azaldu  da  teknologia  berrien

erabilera.  Nerabeek  oso  integratuak  dituzte  komunikazio  teknologia  berriak  beren

egunerokotasunean,  beren  erlazio  inter-pertsonalak  kudeatzeko  tresna  nagusi  izatera

pasatzen  ari  dira.  Wassap,  instagram,  facebook,  etb  bizi  duten  munduarekin  eroso

erlazionatzeko tresnak dira askorentzat  eta horrela, parte hartzerako eta hiriko errealitate

politikoarekin  harremantzeko  teknologia  berri  bidezko  bitartekoak  sortzea  eskatzen  dute

gazte  askok. Ez  gara  hemen  sartuko  erreklamazio  honen  balorazioan, aipatu  besterik  ez

horrela azaldu dela.

Esplizituki esan ez bada ere, parte hartzean nabaritu da nerabeak ez daudela oso ohituta ere

arautu batean norberaren iritziak publikoan adierazi, argudiatu eta adostasunetara heltzean.

Batzuen artean publikoki hitz egiteko segurtasun ezak nabariak ziren, beste batzuek ondokoari

inongo errespeturik gabe etengabe hitza kentzen zion bitartean. Baita ere, taldetxo batzuetan

zaila egin da erabakiak hartu behar ziren elementuen gainean arreta jartzea eta etengabe

joaten  ziren  eztabaidak  beste  gai  batzuetara.  Egon  izan  dira  kasuak  ere,  planteatzen

zenarekiko ulermen falta eta erantzunak emateko ezintasun nabaria nagusitu direnak. Hau,

argudiatuko dute batzuek, nerabezaroaren berezko ezaugarriak dira, lagun artean zentratu

nahi izatea, politikak interesik ez pizteak edo segurtasun ezez josiak egoteak. Gure ustez, hau

ez da inondik inora horrela eta uste dugu komentatzen genuen infantilizazio prozesuaren

diskurtsoa dela hau. Beste garai historiko edo leku batzuetan asko dira komunitarioan lan

egin eta parte hartzerako gaitasun, interes eta gaitasunak erakutsi duten 13 eta 17 urte arteko

sektore zabalak. Beraz honek ez du inongo azalpen “naturalik”, hau hezkuntza eta nerabeek

izan beharko luketenarekiko jasotzen duten mezuarekin dago erlazionatua. Hortaz, uste dugu,

nerabeak Errenterian parte hartze publikoaren alorrean agente aktibo izatea nahi bada, hau

lehenagotik, hezkuntzatik landu behar dela. Parte hartzea ez delako puntualki erabakitzeko

aukera ematea, parte hartzea ikaskuntza bat da, norberaren ideiak argitzen jakin, argudiatu,

bestearekin enpatia bilatu eta interes komunen gainean adostasunetara iristen ikastea da

parte hartzea. Horrela gaitasunak eta konpetentziak garatu behar dira nerabeen artean. Parte

hartze guneek norbanakoa asebetetzea eta  hiriari ere ekarpena egitea nahi badugu behintzat.

Gainera, nabaritu  da antsietate  moduko bat  ere badagoela  nerabeen artean “desberdinen”

artean dagoen elkar-ekintza eskasagatik.  Nerabe askok aipatu dute beren lagun taldetatik

kanpora dagoen jende tipologiekin elkartu direnean (mutil koadrilek neskekin esaten zuten,

beste batzuekin komunitate ijitu edo arabiarrarekin egindako ekintzak ekarri dituzte gogora)

oso atsegina izan dela esperientzia. Beren kabuz ez zaiela ateratzen askotan baina gertatzen

denean  asko  eskertzen  dutela. Horrela, parte  hartzeak ere  “desberdinen” arteko  topaleku

izateak erakartzen ditu zenbait  nerabe, beste egoera batean erlaziorik edukiko ez luketen

pertsonekin harremana edukitzeko modua.

Beraz, parte  hartzeari  dagokionez nerabeek markaturikoa  argia  da. Zenbait  kasutan hiriari

dagozkion gauzak erabakitzeko parte hartze prozesuan sartzeko prest egon daitezke, baldin

eta hau beraiei zuzenenean eragiten dien afera bada, baldin eta erabaki prozesuak beren gune

naturaletatik ematen badira, baldin eta metodologia ulertu eta eroso sentiarazten dituen eta

baldin eta prozesuen erritmoa ere malgua den.

Elkarbizitza

BALIABIDEAK

-Jatorri anitzeko pertsonen arteko harreman eredu oso onak ditugu

-Jatorri anitzekoen arteko jakintza/ohitura partekatze dinamikak

-Desberdinarekiko jakin-mina eta begirunea dugu orokorrean

-Parke, eremu estali  eta  gune  publikoak erabiltzen  ditugu  gure

arteko elkarbizitza  osasuntsu gune bilakatuz

BEHARRAK

-Anitzen artean nahasteko tendentzia izan, horretarako dinamika

gehiago 

-Euskara hobe jakin eta erabili nahiko genuke ez dakigunok

-Aniztasun funtzionala duten lagunek hirian egokitasunak merezi

dituzte

-Lokalen isolamendua gainditu 

-Jolas leku parekideak

-Mutil eta nesken artean komunikazio falta gainditu

-Elkarbizitzan trebatzeko elkargune bat

-Aurreiritziak gainditu

ERRONKAK -Aniztasuna balio positibo bezala ulertzea lortu

-Anitzen  arteko  harremanak  sustatuko  dituen  ekimen  sorta

iraunkorra eratu eta martxan jarri

-Anitzen arteko elkarbizitzan trebatzeko gune bat sortu

Elkarbizitza  hiriko  harreman  asko  barne  hartu  ditzakeen  kontzeptu  aterkia  da,  jatorri

aniztasuna, genero harremanak, belaunaldien arteko harremanak, ideologia politikoak,... hartu

ditzake  bere  barnean.  Horrela  kontzeptu  nahiko  abstraktu  bezala  ager  dakiguke  lehen

momentuan. Honetaz jakitun, nahita markatu genuen nerabeekin lantzeko aldagai moduan,

horren  irekia  izanik, beraiek  nahi  zutenaren  inguruan  hitz  egiteko  aukera  eduki  zezaten,

beraiek izan zitezen “elkarbizitzaren” barnean, zerk zuen garrantzia definitzeko arduradunak.

Hala ere, aitortu behar dugu zailtasunak egon direla hau lurreratzeko. Horren dimentsio zabal

izanik, dinamiketan nerabeak galtzea izan da ohikoena, gaia nondik hartu ez jakite eta horrela

guk  bideratu  behar  izan  dugu  gaia  gehienetan.  Hauek  dira,  agertu  diren  gauza

esanguratsuenak.

Gaia,  jatorri  aniztasunaren  dimentsiotik  hartua  izan  da  gehienetan. Honek  esaten  digu,

nerabeek hau  dutela  elkarbizitza  ezegonkortu  dezakeen  faktoreen  artean  nabariena, edo

“desberdintasun” handienak jatorri aniztasunaren inguruan markatzen dituztela nerabeek, eta

hortaz  elkarbizitza  (desberdinen  arteko  bizitza  baketsu  eta  sortzailea)  afera  honekin

identifikatzera  eraman  du.  Esan  behar  dugu,  dinamiketan  parte  hartu  dutenen  artean

aniztasunaren  esperientzia  positiboa  azaleratu  dela  soilik.  Nerabeek  oso  atsegin  oroitu

dituzte, jatorri  ezberdinetako  kultur-artekotasuna  sustatzeko  bizi  izan  dituzten  ekimenak.

Batez  ere,  kultur  arabiar  edota  ohitura  musulmanak  praktikatzen  dituzten  kolektiboekin

harremanak oroitu dira. Nabaritu da, askotan jakin min handia dagoela “ezberdintzat” jotzen

diren sektore hauekiko, jakin nahia beldurra edo mesfidantza baino gehiago, eta egunerokoan

elkarren artean harremanak normalizatuak edukitzeko ezintasunak dituztela. Honek, ezagutza

nahia areagotzen du, eta horrela ekimen hauek bereziki dira aberasgarriak, testuinguru arautu

batean harreman hori sorrarazten delako. Nerabeek aniztasun hori, eta ekimenak elkarbizitza

sustatzeko hiriak dituen baliabide positiboen artean kokatu dituzte.

Bestetik, eta tarteka zuzenean galdetuta, esan dute beren aisialdian ez dutela inongo arazorik

etnia ezberdineko pertsonekin, eta bat  baino gehiagok harrotasunez esan du “guk badugu

saharako bat koadrilan”, edo “marrokiar bat”, eta horrek zergatik gatazka sorrarazi behar zuen

ere  ez  dute  ulertu  batzuek.  Pozgarriak  izan  dira  jarrera  hauek,  eta  gure  ustez,  kultur-

artekotasunaren  elkarbizitzari  dagokionez,  nerabeek  erakutsi  duten  jarrera  hiriak  dituen

baliabide handietako bat da.

Euskara ere elkarbizitzarako elementu bezala azaleratu da.  Nerabe askok ez dute hizkuntza

erosoki  erabiltzeko  gaitasuna, eta  honek deseroso  sentiarazten  ditu  gune  euskaldunetan

oztopo bat  suposatuz. Aipatzekoa dena da, eta hemen baliabideetan sartu  dugu, euskaraz

eskas jakin arren, nerabe askok  ez dutela hizkuntzaren kontrako jarrerarik erakusten. Askok “ez

dugu ikasi nahi”, esaten dute baina era berean “jakin nahiko genuke” gaineratzen dute. Nahiko

lukete  denek euskara  ondo erabiltzen  jakitea, baina hezkuntza  arautuarekin  erlazionatzen

dute askok (batez ere soilik eskolan erabiltzera behartuak direnek) eta horrela jakin nahi bai,

baina ikasten hastearen ideia hutsak atzera egiten die. Nerabe hauek berberak dira penaz

“gero eta haur gehiago gazteleraz egiten dute” esaten dutenak.  Hemen noski, ama hizkuntza

gaztelarra dutenez ari gara, eta badira euskara bikain jakin eta ahal duten guztietan erabiltzen

dutenak, eta euskaraz bizitzeko duten eskubide eta nahia etengabe ikusten dute oztopatua.

Hiriko nerabeek dituzten beharren artean, gehien azaldu dena elkarren arteko ez-ezagutza

gainditzea da. Askoren artean azaldu da “beti berdinen artean ibiltzen gara” ideia, eta nahiz

eta lagunarte hori konfort eta gune atsegin bezala bizi den, askotan taldetxo horretatik gaindi

jende  ezberdina  ezagutzeko  ezintasuna  azaleratzen  da.  Sentsazio  hau  areagotzen  da

egunerokoan harreman gutxi dagoen sektoreekiko. Mutil batzuek neskekin era eroso batean

erlazionatzeko  ezintasunak  adierazi  dituzte,  eta  “gertatu  den”  kasuetan  atsegin  handiz

gogoratzen dute momentua. Nesken aldetik ere idei berberak azaleratu dira, eta proposamen

bezala  “actividades  que  obliguen  a  mezclarse  a  los  dos  sexos” proposatu  dute  nerabeek

asanbladan bigarren posizioan atera zen proposamena. Berdin, eta jada aipatu dugu aniztasun

etnikoaren kasuarekin. Horrela, eta nahiz eta jakin konplexua dela, nerabe askok harreman

horiek indartzeko, edo  sorrarazteko  dinamika  gehiago  eskatzen  dituzte, hirian  bizi  duten

banaketa hori gainditzeko. Honi loturik aipatzen da berriz nerabe-lokalen fenomenoa, alde

positiboak  dituela  gazteen  aburuz,  baina  aitortzen  dutela,  beraien  arteko  isolamendu

prozesuan pisua duela. 

Aniztasun funtzionalarekin harremana duten nerabe eta pertsonak ere parte hartu dute, eta

hauen ikuspegia kontutan hartzea exijitu  dute. Esaten dute, pertsona hauekin elkarbizitza

aukerak hobetzeko, hiriak egokitua egon behar duela, hauen beharrak kontutan eduki behar

direla eta gainontzeko nerabeek dituzten aukera berdinak izateko beharrezko esku hartzeak

hartu beharko liratekeela. Hau, esan dute elkarteetako partaideek, modu integral batean egin

behar da, baina elkarbizitzaren alorrean du intzidentzia zuzena.

Esan  bezala, elkarbizitza, nerabeek kultur-artekotasunean  zentratu  dute  lehenik, eta  baita

genero harremanetan ere. Horrela erronka nagusiak honi loturik agertu dira, eta ezberdinen

arteko harremanak sustatzeko gune baten beharra eta hau emateko dinamiken areagotzearen

beharra azaldu da. Hau harreman etniko eta genero-artekotasuna indartu eta normalizatzeko

izango litzateke baliagarria.

Kontsumismoa
Landuriko hiru gaiak, aurrez adosturikoak ziren. Alde batetik Gazte Plana osatzeko nerabeek

hiriarekiko eta bertan beraien posizioarekiko zein ikuspegi zuten ondorioztatzeko baliagarriak

izan zitezkeela iritzita. Bestetik, Planak diagnostikoa egiteaz gain ekintza hastea ere bazuelako

helburu, eta hortaz ekintza ildoak hasieratik pentsatzea ezinbestekoa zelako. Hala ere, egon da

gai bat, aurretik kontuan hartu izan ez dena eta etengabe atera dena, bai mapeoetan, bai

asanbladatan eta bai parte hartze dinamiketan: kontsumismoarena. Kontsumismoa diogu eta

ez kontsumoa, ez delako nerabeek beren beharrak asetzeko dituzten kontsumo ohiturez ari,

baizik eta  nerabeek, beren  aisia, beren  identitate  indibidual  eta  kolektiboari  merkantzien

kontsumoari lotzeko erakutsi duten tendentziaz baizik. 

Errenteria eskualdeko hiririk komertzialena da, Oarsoko erosleku nagusi. Hala ere, nerabeek

behin  baino  gehiagotan  eskatu  dituzte  denda  gehiago.  Adibidetzat   “Bershka”  edota

“Pull&bear” bezalako izenak dituzten arropa denda gehiago jartzeko proposamenak, bigarren

posizioa lortu zuen nerabeen asanbladan, euskara jakintza hobetzearen aldeko proposamena

baino  lehen  eta  beste  bost  proposamen  gaindituz. Beharren  inguruan  hitz  egiterako  ere

azaleratu da, eta hiriaren baliabidez jardutean ere, denda batzuen presentzia azpimarratu da.

Gero  azalduko dugun moduan, hau ez da  Errenteriako nerabeen tendentzia  soilik, nerabe

garaia eta kontsumismo EAEn lotzen dituen Gazte Behatokiaren azterketaren arabera.

Beraz,  nerabeek,  beren  aisi  ohiturak  kontsumoaren  buletan  antolatzeko  erakutsi  duten

tendentzia ezin da ahantzi eta kontutan hartzeko errealitate bat da, martxan jarriko diren

ekimenei begira. Ezin dugu honen arrazoietan hemen sakondu bereziki landu ez delako, baina

azpimarratzeko tendentzia bat da ezbairik gabe.

4.3-Gazteak

Online inkestaren emaitzak

Parte hartzaile kopurua Ehunekoa

Guztira 84 100

Hizkuntza Euskara 82 97,6

Gaztelera 2 2,4

Auzoa Agustinak 3 3,6

Alaberga 9 10,7

Beraun 11 13,1

Erdigunea 23 27,4

Fanderia 4 4,8

Gabierrota 2 2,4

Galtzaraborda 4 4,8

Iztieta 6 7,1

Kaputxinoak 1 1,2

Olibet 1 1,2

Pontika 2 2,4

Zamalbide 3 3,6

Errenteria 1 1,2

Bestelakoak 13 15,5

Generoa Mutilak 31 36,9

Emakumeak 53 63,1

Bestelakoak 0 0

Elkartegintza Bai 21 25

Ez 63 75

Udal baliabide eta 
jarduerekiko asetasun 
maila

Oso konten 1 1,2

Kontent 17 20,2

Epel 37 44

Dekonten 25 29,8

Oso deskonten 4 4,8

GUZTIRA 84 100

Zerbait faltan sumatzen 
duzu?
Zer hobetu daiteke?

Ekitaldi kulturalak gazteentzat deigarriagoak, bai 
ekonomikoki eta baita eskaintzan ere
Gazte desberdinen elkarbizitza hobetzeko gune 
eta jarduera eza
Gazteentzako leku bat, erosoa nire adineko 
pertsonentzat bertan denbora pasatzeko. Bertan 
tenperatura egokia egonda eta txiringito batekin
Kirol talde femeninoei laguntza gehiago
Kultur etxea
Gazteak emantzipatu eta lan munduan 
integratzeko proiektu edo baliabideak
Aholkularitza orokorrean, gune bat zalantzak 
argitzeko, emantzipazioari buruz zalantzak 
argitzeko
Liburutegi dezente eta handi bat, adin guztitako 
ikasleriarentzako
Gazteok gurasoem etxetik stera ahal izateko 
laguntza ekonomikoak
Eskaladari eta beste hainbat kirol alternatibori 
zuzenduriko lekuak
Sorkuntza espazioak
Astensoreak
Zakarrontziak
Garraio publiko falta nabari da asteko gauetan 
zehar
Euskararekiko lanketa
Gazteriaren inguruko politika zehatzak faltan 
botatzen dira, bai arlo sozialean, lan arloan eta 
batez ere etxebizitza arloan
Hemengoei laguntza orduan, kanpotarrei 
laguntza asko (ez det esaten gaizki dagoenik) 
bino hemengoak ze?
Herriko musika taldeentzako entsegu lokalak eta 
kafe antzoki bat
Aparkaleku gehiago eta dohainik
Pluraltasun ideologiko gehiago bai “Marea Gora”n,
bai udaleko politika publikoetan eta baita 
Gaztetxean ere
Kontzertu gehiago

Hiriak emantzipatzeko Oso konten 1 1,2

ematen dituen aukeren 
araberako asetasun 
maila

Kontent 6 7,1

Epel 36 42,9

Dekonten 20 23,8

Oso deskonten 21 25

Ze baliabide edo 
zerbitzu proposatuko 
zenituzke?

Etxebizitzen prezio altuegiak daude, eta asko 
daude hutsik, berriak eraikitzea ez da irtenbidea. 
Alkatetza eta udaleko langileek herriari 
aukeratzeko bermea eman beharko liezaioke 
proiektu oro hasi aurretik
Herriko jaietan gazteei gehiago galdetzea 
jarduera eta kontzertuei buruz
Gazteentzako emantzipazio programaren bat ongi
etorriko litzateke. Alkiler sozial antzerakoren bat 
edo bitartekaritza zerbitzuren bat agian.
Etxebizitzak merkeagotu
Zenbat etxebizitza huts daude herrian? Agian 
udala etxeen jabeekin akordio batera iritsi 
beharko litzateke eta alokairu soziala bultzatu
Etxebizitza sozialen sustapen politika, alokairu 
sozialak bultzatu beharko lirateke, gazteriaren 
emantzipazioa eta horrek dakarren norberaren 
duintasunaren garapenerako

Ze proiektu iruditzen 
zaizu interesgarria?

Etxebizitza 
kooperatiboa

43 51,2

Proiektu ekonomiko 
sozialak garatzeko 
espazio/baliabideak

43 51,2

Gazteak bildu eta 
elkarrekin aritzeko 
espazioak

40 47,6

Bestelakoak Alokairu sozialera bideratuak izango liratekeen 
etxeen eraikuntzak. Gazteei lana eskeintzea 
hauen eraikuntzan, nahiz eta bertan bizitzeko 
proiekturik ez izan
Gazteak kontratatzeko dirulaguntza zein 
betebeharra enpresa subkontratetan bederen, 
kirol/aisi jarduerak publifikatu merketuz
Gazteok politika gaiak jorratzeko espazio bat

Marea Gorak 
sorrarazitako interesa 
(Kontaktua eman 
dutenak)

24

Elkarbizitza

BALIABIDEAK

-Dagoen ekintza kulturalaren eskaintzak ezberdinen arteko 

harremanak sustatzen ditu

-Gazte lokalek bertan daudenen harremanak estutzen ditu

-Jatorri ezberdinetako pertsonek dituzten ezagutza eta 

esperientzia partekatze dinamikak-Gazte lokalen kontraesana 

gainditu: beraien arteko isolamendua

-”Desberdinen” artean elkartzeko joera falta gainditu

-Aniztasuna isladatuko duen espazio bat

-Aisia elkargune bezala indartu

-”Kanpotarra”-ren pisu negatiboa gainditu

-Problematika anitzak partekatu

-Irismen falta

BEHARRAK

-Gazte lokalen kontraesana gainditu: beraien arteko isolamendua

-”Desberdinen” artean elkartzeko joera falta gainditu

-Aniztasuna isladatuko duen espazio bat

-Aisia elkargune bezala indartu

-”Kanpotarra”-ren pisu negatiboa gainditu

-Problematika anitzak partekatu

-Irismen falta

ERRONKAK

-Gazteak subjektu berezitu bezala osatu behar gara eta kontuan 

edukiak izan 

-Koadrilen arteko isolamendua apurtu

-Ezberdinen (genero/etnia/adin) arteko harremanak sustatzeko 

programa integralak behar dira

-Aniztasun kulturala balio positibo bezala landuko duen espazio 

bat sortu 

Elkarbizitza benetan da gai zabala. Hitzak, ezberdinen arteko errespetuzko egoera bat ematen

du aditzera, eta noski horrek gu eta besteen, berdinen eta ezberdinen arteko aurre-pertzepzio

bat  eskatzen  du. Hau, mota  askotarikoa  izan  daiteke, jendarte  batek  lehenesten  dituen

ezaugarrien  arabera:  etnia, klasea, generoa, auzoa, gustuak, estetika, hizkuntza, etb. Guk,

nerabeen kasuan bezala, irekia utzi nahi izan genuen gazteen kasuan, beraiek izan zitezen,

elkarbizitzarekin  (eta  hortaz  erlazio  gatazkatsuen  aukerarekin)  erlazionaturiko  esparruak

identifikatuko zituztenak. 

Honela, gazte askok jatorri  ezberdinetan jaiotako pertsonen arteko elkarbizitzan jarri  dute

azpimarra. Kasu honetan, ikusten dute hiri anitzean bizi direla eta gaineratzen dute (zaila da

jakiten “politikoki zuzena delako” den edo benetan horrela bizi duten) hau elementu positiboa

dela. 

Hirian, etnia ezberdinetako pertsonen arteko jakintzak eta esperientziak partekatzeko egin

izan  diren  ekimenak  ere,  dinamika  positibo  bezala  baloratu  dituzte  “betikoen  artean

elkartzeko dugun tendentzia” apurtzeko beharrezkoak. Ikusten  dute “kanpotarra” izendatze

negatibo  bat  bezala  funtzionatzen  duela  era  berean,  eta  nahiz  eta  nahi  ez  izan,

“kanpotarrekiko” duten jarrera baldintzatzen duela aitortzen dute, hots aldagai etnikoa (UE-27

kanpotik  datozen  pertsonaz  mintzo  dira  batik  bat)  jendea  elkartzeko/banatzeko  faktore

garrantzitsu bezala bizi dute. Bestetik, ikusten dute, posible litzakeela aniztasun honen artean

zubiak eraikitzea elkar  ezagutzarako dinamika gehiagorekin  (eskolan, gaztetxean eta gune

naturaletan  eman  beharrekoak)  eta  baita  “Errenteriako  aniztasuna  islatuko  duen” espazio

fisiko batekin. Hemen elkar-ezagutza sustatuko litzateke, horrela komunitate ezberdinak bizi

dituzten problematika eta zoriontasun espezifikoak ezagutu eta ulertuz, enpatia harremanak

sustraitzea  posible  litzateke. Hiri  inklusiboago baten  bidean  pausu  garrantzitsua  litzateke

gune hau.

Bestetik, gazteen elkartze moduak (koadrilak eta gazte lokalen fenomenoak) sortzen dituen

elkarbizitza  harremanetara  jo  dute  askok. Orokorrean, esnago genuke  gazteek hiri  nahiko

zatikatu  bat  bezala  bizi  dutela  Errenteria. Gertuko  inguruarekin  (familia  eta  lagunartea)

harreman ona edo oso ona bizi dutela ez dute ukatzen, aitzitik, hortik harago jende asko eta

anitza bizi dela hiri berberean ikusten dute, eta atsekabez ikusten dute ez dituztela ezagutzen.

Inkontzienteki izan arren, “beti berdinen artean elkartzeko” tendentzia dagoela antzematen

dute,  konfort guneak uzteari beldurra eta horrela hirian dauden taldeen artean ez-ezagutza

eta hortaz enpatia harremanak eraikitzeko ezintasuna dagoela nabaritzen dute. Onartzen dute,

tendentzia  hori  apurtzea,  norbanakotik  zaila  eta  batzuetan  “fortzatua”  izan  daitekeela,

horregatik uste dute “ezberdinen” arteko elkar-ezagutza sustatzeko, jakintzak partekatzeko eta

hiri  kohesionatu  bat  sortzeko  “nahastea  helburu” izango  duten  ekimen  publikoak sustatu

beharko liratekeela. Kostatzen zaigula nahastea, baina era “arautu” batean egiten dugunean

gustuko  dugula. Beraz  horretarako  erraztasunak jarri  behar  dira. Zentzu  honetan, ekimen

kulturalak  eta  aisia,  aniztasunaren  artean  zubiak  eraikitzeko  alor  estrategikoak  direla

azpimarratzen dute, eta  hauek planifikatzen direnean kontutan hartu  beharko litzatekeela

eduki zezaketen funtzio sozial hau.

Esanguratsua da, emakume eta gizonen arteko elkarbizitza harremanak gutxi aipatuak izan

direla, eta  baita  erlazio  klasistetatik  erator  daitezkeen  harreman  gatazkatsuak  ere. Hau,

nahikoa arraroa da kontutan edukita eragile feministetako kideekin egon garela, eta baita

diskurtso  oso  klasistak  darabiltzaten  eragileekin.  Hau  gerta  daiteke,  ez  dutelako  ikusi

problematika hori “elkarbizitzaren” atalean sartuta (nahiz eta aipatu zaien), eta horrela ez dute

lotura egin.

Horrela,  laburki  erronka  hauek  azaleratu  dira  gazteen  partaidetzatik.  Lehenik,  gazteek

kolektibo  berezitu  bat  osatzen  dutela  hirian  bizitzeko  eta  pairatzeko  baldintza  espezifiko

batzuk dituzten heinean, eta horrela, subjektu bezala osatzeko beharra eta horrela onartuak

izateko beharra. Honi loturik, aldagai ezberdinak medio, gazte taldeen artean dagoen zatiketa

gainditzeko  zubiak eraikitzeko  beharra  ikusi  da, hau  ezinegonez bizi  den  kontua  bai  da.

“Desberdintasunaren” mundu zabalean, etnia aniztasunean jarri dute azpimarra gazteek, eta

honek suposatu  dezakeen  aberastasuna  bere  egiteko  kultur-artekotasuna  landuko  lukeen

gune baten beharra ikusi da.

Etxebizitza

BALIABIDEAK

-Gazteok emantzipatu nahi dugu

-Etxe huts ugari

-Udal jabegoan dauden etxebizitzak 

-Alokairu parkea nahiz eta oso garesti

-Babes ofizialeko etxeen aukera

-Okupazioaren aldeko jarrera nabarmena

BEHARRAK -Gazteontzako politika integrala garatu 

-Etxebizitzek duten funtzio soziala betearazi,  hauen des-

merkantilizazioa

-Alokairu sozial gehiago

-Diru sarrerekiko egokitasuna bermatu

-Dagozkigun eskubideak borrokatzeko mugimendu falta

-Alternatibekiko ezagutza falta

-Behar bereziak dituztenentzat egokitzapenak

ERRONKAK

-Etxebizitza eskubidea bermatu politika integral baten bitartez

-Alternatibak eraiki: Emantzipazio bulegoa eta etxebizitza 

kolaboratiboa

-Okupazioa eta alokairu soziala sustatzen jarraitu 

-Etxebizitza hutsei aterabidea: mediazio esperientziak abiatu

-Aniztasun funtzionala duten pertsonen eskubideak aintzat hartu

Etxebizitzarena, egon garen gazte gehienen artean ezinegon nabari sorrarazten duen gaia da.

“Gazteok  emantzipatu  nahi  dugu” baieztapena  orokortua  da, eta  horretarako  ezintasuna,

nabaria kasu gehienetan.

Afera ilunean, elementu positiboetaz galdezka, kostata baina ateratze dira. Lehenik, bokazioa

da,  hau  da, gazteak  emantzipatzeko  prest  daudela  baieztatzen  dute,  horrek  bizi  dugun

testuinguru zailean suposatzen duen ahalegina bere gain hartzeko prest daudela esan nahi

du. Alokairu  edota  hipotekatzeaz gain  egon daitezkeen  beste  alternatibak probatzeko ere

prest daude, hauek gazteentzat gero eta aukera zailagoa direla iritziz. 

Aukera klasikoen artean, jabegoa alokairuari gailentzen zaio aukeran, hala ere, praktikan gazte

askok aukera  hori  ez dute beren bizitzan  epe  ertainean egingarri  ikusten. Alokairuaz hitz

egiterakoan, parke  nahiko  dagoela  ontzat  ematen  dute  gazte  gehienek, eta  era  berean

gaineratu oso garesti dagoela aukera hori ere, gehienentzat ez dela bideragarria.

Badira, babes ofizialeko etxeak aukera bezala ikusten dituztenak, eta epe motz batean aukera

hori saiatu nahiko luketenak. Hauetako batzuek, hala ere, ikusten dute honek suposatzen duen

arriskua batez gaur duten lana epe luzera bermatua ez dutenek.

Alde txarra  duen arren, alde ona ere  badu horrenbeste etxe bizitza  huts  egoteak. Honek,

esaten dute gazteek, esan nahi  dugu arazoa ez dela  espazio  bizigarri  falta. Arazoa ez da

populazio gehiegi izan eta bakoitzak gure bizi espazio edukitzeko hiriak ematen ez duenik,

kontua, beste behin ere dagoenaren banaketa okerra da. Banaketa desorekatu honen jatorria,

eskubide sozial bat beharko lukeenak (etxebizitza eskubidea) -pertsona izateagatik aitortua

eta egikaritua- merkantilizatu izanean kokatzen dute askok. Honek, salerosketa merkatuen

baitan  ipini  du  etxebizitzarako  sarreraren  aukera,  honela  etekin  bilarako  merkantzia

bilakatzen utzi zaio eskubide honi, behar ezinbesteko bat izanik bere prezioa igo araziz. 

Honi, orokorrean  gazteek beren  lan  indarra  saldu  dezaketen  prezioaren  jaitsiera  gehitzen

badiogu (soldata), ikusten dugu zelako zailtasuna duten gazte gehienek merkatuaren bitartez

eskubidetzat  jotzen  duten  hori  egikaritzeko.  Hala  ere,  eta  baita  ere  honegatik,  hirian

erabilgarri izan daitezkeen etxebizitza ugari daudela gaineratzen dute, eta horrela, hor arazo

bat  dena  konpontzeko  baliabidea  egon  daitekeela.  Okupazioz, tratuz,  udaletxearen  esku

hartzearekin  edo  beste  formula  batzuk  bilatuz, beren  funtzio  soziala  betetzen  ez  duten

etxebizitza horiek berreskuratu daitezkeela iritzi dute eta horrela arazoa konpontzeko bidean

jarri.

Beste baliabide bat, udaletxeak jabegoan dituen etxebizitzak dira gazteen ustez, nahiz eta ez

duten ukatzen beraiek baino behar handiagoa eduki dezaketen sektoreei bideratzea egokia

denik, beraientzat ezer ez bideratzearen zergatiaz galdetzen dute. 

Bukatzeko,  positibotzat  jotzen  dute,  gazteen  artean,  ukatzen  zaien  eskubide  bat,  auto-

sufizienteki egikaritzeko zabaldua dagoen autua: Okupazioarena. Uste da, injustizia onartezina

dela,  etxebizitza  eta  emantzipatu  nahi  duen  gazte  jendearen  artean  dagoena,  hau

konpontzeko ezer gutxi egiten dela (beraiei gehiago lan egin dezaten esatetik harago) eta

horrela, guztiz zilegi  dela  erabiltzen  ez diren  etxe  hutsak okupatzen  saiatzea  etxebizitza

eskubidea bete-araziz. Hala ere, iritzia bai, baina okupazioaren praktika gutxitan eramaten

dela aurrera aitortzen dute, eta gainera, arazoaren konplexutasunari aurre egiteko laguntza

bai, baina soluziobide nahikoa ere ez dela gaineratzen dute.

Hiriak dituen beharrak, nabariak gazteen artean. Askok esaten dute, lehen mailako arazo baten

aurrean  gaudela, borondate  politiko  eta  herritar  askorekin  heldu  beharreko  arazo  baten

aurrena. Aitortzen dute, askok, ez daudela udal politikaren egunerokoaz oso “al tanto”, baina

esaten dute ezer gutxi egiten duela udalak puntu honetan. Horrela, gazteak eta etxebizitzaren

arteko afera konpontzen hasteko plan integral  baten beharra ikusten dute. Batzuen ustez,

honen azken helburua etxebizitzaren des-merkantilizazioa izango litzateke, hots, eskari eta

eskaintzaren arteko jokotik atera etxeak, eta gazteen bizi baldintzen araberako arauak jarri

hauen  sarbidea  bermatzeko. Beste  batzuk ez  doaz hain  urrun, eta  salerosketa  zilegi  joz,

behintzat  gazteei  aterabide  koiuntural  bat  eman  behar  zaiela  esaten  dute. Plan  honek,

gazteen bizi baldintza edukiko lituzke abiapuntu -material eta ohiturak- eta alokairu soziala,

laguntza publiko, etxe hutsen jabe direnekin bitartekaritza plan eta bestelakoz, 18 urtetik

30era bitarte dagoen pertsona oro emantzipatu ahal izateko bermeak eskainiko lituzke.

Aitortzen dute, askotan oso eredu tradizionaletara jotzen dutela, eta alokairu edo erosketatik

harago alternatibak planteatzeko zailtasunak daudela. Uste dute, ziur, badela posible baliabide

gutxiagorekin eta era komunitarioetan bizita norberaren bizitza proiektua antolatzeko espazio

bat bermatzea, baina zaila zaie zehazten. Horregatik ziurrenik, “etxebizitza komunitarioaren”

ereduak aipatzerakoan  interes  handia  pizten  zaie. Egiten  dena  egiten  dela, azpimarratzen

dute, gazte guztiak ez direla berdinak, barne aniztasuna dagoela eta elkarbizitza proiektuetan

hau  oso  kontutan  hartu  behar  dela. Hauen  artea, aniztasun  funtzionala  duten  pertsonak

daude, eta esaten da, ezin dela, pertsona hauen behar bereziak ahaztuz etxebizitzarako duten

eskubidea ukatu. Horrela, behar hauek kontutan izan behar dira, eta parte hartzaileen arabera

egokitzapen bereziak egin etxebizitzarako alternatiba inklusiboak eraikiz.

Hortaz, gazteen egungo bizi baldintzak abiapuntu edukiko dituen etxebizitza plan integral

bat, alor honetan hiriak duen erronka nagusia. Horren barruan, praktikan emantzipaziorako

aukera erreala suposatuko duten esperientziak martxan jartzen joan behar dira, etxebizitza

komunitarioa  kasu,  buruturiko  gazteen  asanbladan  lehen  postuan  atera  zen  proiektu

proposamena.

Lana

BALIABIDEAK

-Gazteok lan egiteko prest gaude

-Alternatibak indartzen ari dira: Ekintzailetza Sozial Eraldatzailea 

kasu

-Udalaren jarrera: Habian adibide

-Formatuak, aurreikuspen ziur gutxirekin eta arriskatzeko prest 

gaude

-Aukerak ostalaritza, “soldatapeko boluntariotzan” eta industrian

BEHARRAK -Herrian duin bizi ahal izan

-Enplegu prekarioak: Baldintzak hobetu

-Formazioarekin bat datorren enplegu gutxi: Ikasketetatik lehen 

enplegura distantzia txikitu

-Proiektu ekonomiko propioak garatzeko bitartekoa eman

-Informazio kanalak hobetu

-Lan birproduktiboa aintzat hartu

ERRONKAK

-Ekintzailetasun soziala sustatu, formaziotik hasita,  kalitatezko 

enplegu aukera sortzeko

-Jarduera batzuk profesionalizatzeko aukerak hobetu: dantza eta 

antzerkia 

-Lan merkatua gazteei hurbiltzeko informazio kanalak eta 

egitasmoak hobetu 

-”Lana”ren inguruko eztabaida publikoa sustatu erreproduktiboa 

ahaztu gabe

Gazte taldeekin egindako bilera ezberdinetan ikusi da, enpleguaren kontua inpotentzia handi

batekin  bizi  den  afera  dela. Gazteekiko  aurre  iritzi  handi  bat  dagoela  bizi  dute  gazteek,

“alperrak garela, ez dugula lanik egin nahi” seinalatzen dituzten iritziak entzun behar izan

dituztela salatzen dute, hori horrela ez denean. “Gure garaian bezala lan egingo bazenute...”

iritzia ere, nagusi askoren artean errotua dagoela aipatu da, eta beraien bizkar gainean uzten

dela  independentzia  ekonomiko  indibiduala  lortu  ezinaren  arazoa,  benetan  enpleguan

oinarrituriko jendarte baten arazo sakon eta egiturazko bat denean. Horren aurrean, gazte

askok “lan egiteko prest gaude, eta nahi dugu” esaten dute, nahiz eta hori gauzatzeko moduak

asmatzea  oso  zaila  egiten  zaien, eta  egoeraren  zergatiak  identifikatzea  kasik  ezinezkoa.

Horrela,  nahi  eta  ezina,  zergatiak  ulertzeko  ezintasuna  eta  gainera,  nahiko  ez  luketen

egoeraren erantzukizuna beren bizkar gainean jartzeak inpotentzia eta frustrazioa eragiten

duten faktoreak dira.

Enplegu  iturri, ostalaritza, industria  eta  “soldatapeko boluntariotza” aukera  ikusten  dituzte

gazte  askok. Lehenaren  kasuan, garai  konkretu  batzuetan, “madalenak” kasu  aukera  hori

zabaldu egiten dela. Hala ere, bizi emantzipatu bat aurrera eramateko oinarri ezegonkorra

dela  diote,  aisialdirako  eta  zenbat  beste  gastu  asetzeko  baietz  baina  ez  sostengu

independiente  baterako. Bigarrenaren  kasuan, Errenteriak izan  duen  -eta  neurri  askoz ere

baxuagoan baina mantentzen duen- iragan industrialak ere laguntzen du gazteen pertzepzio

horretan.  Bigarren  mailako  datuen  ustiaketan  ikusiko  dugun  moduan,  industria  egoten

jarraitzen  du  errenterian, baina  3.  sektoreak  honek  baina  hiru  bider  lan  indar  gehiago

xurgatzen du. Azken honetan kokatzen da “soldatapeko boluntariotza”, Errenterian, sostengu

publikoz oso garatua dagoen alorra.

Ekintzailetasun sozialaren bidea, etekin monetarioa bermatzeaz gain, bokazio soziala duen

pertsonaren  figura  eta  praktikaren  aukera, positibo  bezala  ikusten  dute. Lan  merkatuan

dauden aukera gutxi eta eskasen aurrean, alternatiba gero eta bideragarri bat bezala hasi da

hartzen. Egitasmo konkretu batzuen ezagutza nabaria da, eta ekintzailetasun sozialean Euskal

Herri mailan ikusgarritasuna hartu duten zenbait pertsona herri-kideak izateak ere lagundu du

honetan. 

Hiriak dituen beharren alorrean,  “lan egin nahi dugu” diote gazteek, baina noski “ez edozein

baldintzetan”. Inplizituki gure jendarteak gazte askori ulerrarazi dien ideia honakoa izan da:

“zuek ikasi ezazue, ahalegindu zaitezte horretan gogor, horrela soldata on baten gainean zuen

etorkizuna  aukeratzeko  ahalmena  edukiko  bai  duzue. Ikasketetan  arrakasta  izatea  izango

pertsonalki beteko zaituzteten lan on bat lortzeko eta zoriontsu izateko bide ziurrena”. Gazte

asko, honekin buruan asko ahalegindu dira, akademikoki formazio maila altua lortu arte, eta

orduan “non dago nire ahaleginari loturik asetuko nauen enplegua, non dago nik egindako

inbertsioagatik dagokidan zoriontasuna?”.  Paktu soziala, nolabait esatearren hautsi egi da, eta

aldebakartasunez gainera, gazteei  ezer  galdetu  gabe. Gazteek adierazten  duten  sakoneko

testuinguru honen gainean, errazak dira lan merkatuarekiko hiriak dituen behar eta gabeziak.

Argiki ez dago korrelaziorik gazteriak orokorrean duen kualifikazioaren eta honi loturiko lan

eskaintzaren  artean.  Hau,  ez  da  diru  nahi  eta  soldata  on  bat  edukitzearen  nahiarekin

interpretatu behar bakarrik, hau norberaren bizitza proiektua eraikitzeko eta identitate soziala

egonkortzeko giltzarri moduan ulertu behar da. Gure jendartean, pertsonaren balorazio eta

pertzepzio soziala, enpleguak irekitzen dituen aspektu askorekin erlazionatua dagoela ezin

dezakegu  uka  -emantzipazioa,  “status”a,  kontsumo  ohituretan  oinarrituriko  bizitza  estilo

ezberdinduak,  etb-, eta  hortaz  enplegu  egonkor  baten  gabeziak  -eta  hau  ez  edukitzeko

aurreikuspenak-,  sozialki pertsona oso bat bezala errekonozituak izateko trantsizio bidean

uzten ditu gazteak, “linbo” sozial batean. 

Ikasketa eta enpleguaren korrelazio hori ematen den kasuetan ere, denboran asko luzatzen

dela diote gazteek, eta gainera, nahiz kasuan kasu gustuko izan lortutako lana, oso baldintza

prekariotan  -soldata, egonkortasuna- ematen  dela  salatzen  dute. Ikasketa  akademikoetan

trebatu  ez  diren  -nahi  izan  ez  edo  beren  kondizio  sozialak  aukerarik  eman  ez  dielako-

gazteentzat, prekarietate egoera ere mantentzen da. Esan beharra dugu, dinamiketan, nabaritu

dugula ikasketa maila erdi/altu duten gazteak izan ditugula gehienbat eta beraz, taula honek,

posizio  sozial  horretatik  -luze  ikasteko  aukera  eduki  duten  klase  ertainen  seme  alabak-

islatzen duela. Honek, berresten du, sektore hauek direla parte hartzera dei egiterakoan -batez

ere instituzio publikoen aldetik- egiteko tendentzia handiagoa duten sektoreak, Errenteriaren

kasuan euskalduntasunaren eta bizi-kokalekuarekin loturik doan kontua.

Gaineratzen  dute, sekulako  nahas  masa  dagoela, dauden  enplegu  aukerak identifikatzeko

momentuan ere. Lanbide, Gazte Bulegoa, egunkari ezberdinak, Gazte informazioa,... informazio

ugari, askotan errepikakorra baina nahasgarria dagoela, ea biziki eskertuko luketela, hori, era

zentralizatu  batean  eskuragarri  egongo  balitz. Ze  enplegu  aukera  dago  (sektoreka)  ,  ze

baldintza eskatzen dira eta baldintza eskaintzen diren, maiz eguneratuko den zerrenda batean

egotea, bat eta bakarra asko eskatzea ote den galdetzen dute. Honek, lan bila daudenean

denbora asko aurreztuko liekeela eta langabeziak, askotan suposatzen duen antsietate eta

ezinegona hobe eramateko tresna izango litzatekeela argudiatzen dute askok.

Gutxi dira, enpleguaz hitz  egiten hasita beren kontura lan egiteko aukera buruan dutenak.

Alde batetik ekintzailetasuna ez da eskolan edo formazio akademikoan bereziki irakasten den

tendentzia  bat, honetan, lan  merkatuak edukiko  dituen  kualifikazio  beharretara  egokituko

diren perfil profesionalak izatera bideratzen dituzte gazteak. Horrela, lehen aukera, enplegua

eskaintzen  duen  lan  merkatu  horretara  joatea  da,  bakoitzak  urte  luzez  bere  egindako

kualifikazioa  saltzeko  asmoz. Honi, aurretik aipaturiko  formazio  eta  honi  loturiko  ustezko

enplegua batu behar zaio, kualifikazio maila askok, enpresa ertain-handi batean soilik eduki

dezakete garatzeko aukera, eta gainera, jende kualifikatu askok, ez du uste, ekintzailearen

hasierako lan baldintzak bereak izan behar direnik -inplikazio, soldata baxua hasieran, etb.

Berak enplegu on bat izateko ikasi du horrenbeste, eta ekintzailetzaren hasierako zailtasun

horiek ez dira beretzat. 

Beste alde batetik, eta “krisia” normaltasun egoera berri bat izaten hasi den testuinguruan,

aukera faltaren aurrean “arriskatzeko prest” dauden gazte ugari ere topatu ditugu. Soldataren

garrantzia bigarren plano batean utzi, eta asetuko dituen jarduera ekonomiko bat martxan

jartzeko prestutasuna ageri da han-hemenka. Hauen kasuan ordea “baliabide falta” dagoela

azpimarratzen dute, informazio eta  laguntza  eskasa  dela, eta  nahiz eta  ekintzailetasunera

pausua ematea pentsatu duten tarteka “ez dakitela ezta nondik hasi” aitortzen dute.

78



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Gazte batzuen artean ere “lana”ren ideiak buelta bat behar duela aldarrikatzen da. Esaten da,

gure jendartean, eta hortaz Errenterian ere bai, “lantzat” enplegua hartu dela soilik kontutan,

hots soldata baten truke egin den aktibitateak. Hau mundu maskulinoari lotuta egon dela

historikoki, eta honek, soldata gabeko lana egin duten asko (emakumeak kasu ia guztietan)

ezkutatzea ekarri duela, enpleguaren errekonozimendu soziala askoz handiagoa izan bai da

lan ez monetarizatuarena baino. Errekonozimendu sozialaz gain, esaten da bereizketa honen

baitan, emakumeak doan  lan  asko  egitera  bideratuak izan  direla, beren  “jardun  naturala”

bailitzan, eta hori lan esplotazio sistematiko bat izan dela, emakume askori bere autonomia

ekonomikoa  izatea  ekidin  diena. Horrela, iritzi  publikoan  eztabaida  bat  egon behar  duela

diote, eztabaidatu egin behar dela zer ulertzen dugun lantzat, zeinek egiten duen zer eta ze

aktibitate eta subjektu maila errekonozitu beharko liratekeen bizitzaren sostengura bideratua

dagoen lan aktibitate sare guzti horretan, askotan “ekonomia” hitzarekin laburtzen duguna.

Sakoneko eztabaida hau sustatzeko beharrarekin batera, beste erronka hauek markatu dituzte

gazteek enplegu merkatuarekiko. Hasteko, ekintzailetasun soziala, garapen komunitario eta

indibidualerako jorratu beharreko aukera bezala ikusten da, horrela, hau gauzatzen hasteko

baldintzak jarri  beharko lirateke, formaziotik hasi eta enpresa soziala sortzeraino. Honekin,

gainera,  egun  gazte  askok  egiten  dituzten  aktibitate  batzuk  (dantza,  antzerkia,...)

profesionalizatzeko aukera begiratu beharko litzateke.

Bestetik, lan merkatuak eskaintzen dituen aukerak era zentralizatu eta erraz batean eskaintzea

nahi dute gazteek. Webgune baten bitartez, edota sakeleko aplikazio baten bitartez. Baita,

zuzenean  galdetu  daitekeen  bulego  batean  zeinetan  gazteen  ohiko  kezkak  erantzuteko

bitartekoak edukiko dituzten.

Aipaturiko beste kontu batzuk

Aurreko parte hartze zikloetarako azaldu moduan, gazteekin ere hiru esparru hauek aukeratu

ziren azaldu diren arrazoiak medio. Hala ere, jasotzea merezi duen beste apunte batzuk egon

dira, labur hemen bilduko ditugunak.

Parte  hartzeari  dagokionez,  gazte  askok  esan  dute  asko  baloratzen  dutela  hiriak  duen

elkartegintza aberatsa. Ikusten dutela gauza dezente egiten direla, eta beraietako asko ere

zerbaitetan sartuta dabiltzala. Hala ere, esaten dute, harreman falta bat dagoela elkarteen

artean, kasu askotan bakoitza berera dagoela (ez beti), eta sentsazio orokorra dela, elkarlan

aukera asko galtzen direla bakoitza zertan dabilen ez dakitelako, eta harremantzeko ohitura ez

dutelako. 

Beste plano batean, gazte ugarik esan dute, uste dutela hiriaren egunerokotasun politikoan

subjektu berezitu bezala kontutan hartuak izan beharko luketela. Badituztela problematika

eta  ezaugarri  espezifiko  batzuk  Errenteriako  populazioaren  artean, eta  horregatik, beren

ikuskera  eta  interesak  defendatzeko  ahots  propioa  beharko  luketela  udal  politika

estrategikoak zehazten diren foroetan.

Aisialdi denbora, askok nahiko luketena baino gutxiago dute, baina honetaz ere hitz egin da.

Nahiko balorazio positiboa egin da, hiriak ematen duen eskaintza. Ugaria eta anitza dela esan

da, gaztetxetik hasi eta liburutegiko ekimenetara, kirol instalazio edota gune publiko irekietan

egiten diren jaialdietara, gazteak orokorrean pozik daude. Arauturiko ekimenetatik at, beti

daude tabernak eta hauek aisialdi denbora pasatzeko gune garrantzitsu direla diote gazteek.

Gazte batzuk aipatu dute, Niessen txiki geratzen dela, eta aforo gehiagoko espazio bat behar

dela, zenbait ekimen kultural egiteko. Honekin batera, gaineratzen da oso eskertzekoa dela

azken urteetan hiriari  freskotasuna emateko martxan jarri  diren ekimen anitzak, dela arte

eszenikoen munduan dela musikaren arlo edo kulturan orokorrean.

5.AZTERKETA 
KUANTITABIOA 

83



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Esan bezala, gure helburua diagnostiko honetan Haur eta Gazte Plana osatzeko argazki ahalik

eta zehatzena lortzea izango da. Aipaturiko metodo uztarketaz, egungo Errenteriako egoera

kontutan hartu eta bertan 0-30 urte artean kokatzen den populazio segmentuaren egoera

espezifikoa definituko dugu, hau izango bai da markaturiko helburuetara erdiesteko ekintza

lerroak planteatzeko oruberik ziurrena.

Atal honetan dinamika parte hartzailean, haur eta gazte planeko subjektu diren partaideekin

ekoizturiko datu kualitatiboak testuinguratuko ditugu. Prozesuan, hasieratik, haur, gazte eta

nerabe  direnen  esperientziak,  bizipenak, behar  eta  desirak  abiapuntu  edukiko  genituela

azpimarratu  dugu, eta horregatik hasi  gara, zuzenean, talde dinamika, mapeo, inkesta edo

asanbladetan zuzenean galdetzen.

Aitzitik, jakitun gara, hiru hilabeteko saiakera batek, nekez entzun ditzakeela 39.905 biztanle

dituen hiri bateko 30 urtetik beherako pertsona guztiak. Gainera, ez da ahaztu behar, askotan

perfil konkretu bateko jendea dela parte hartzeko tendentzia handiena duena (klase ertaineko

gizon euskalduna), eta horrela, hitza hartu ez duten horien egoera albo batera gera daiteke

zuzeneko parte hartzearekin bakarrik geratzen bagara.

Honetaz gain, badira  gure  esperientzia  pertsonaletik,  antzemateko   zailak diren  zenbait

elementu. Egiturazko baldintza batzuk, gure egunerokoan eragiten dutenak, baina distantzia

hartu eta azterketa sistematiko bat gabe ulertzen zailak direnak. 

Oinarri  kualitatibo  batean soilik oinarrituriko  diagnostiko  batek izan ditzakeen  bi  gabezia

hauek orekatzea  izango  da  hain  zuzen  bigarren  mailako  datuen  ustiaketaz atal  honetan

egingo duguna.

Hasi baino lehen azken ohar bat. Kontutan eduki behar dugu, 2.mailako datuetan oinarritzen

dela aberaste kuantitatibo hau,  eta hortaz, datuak ekoiztuak izan diren parametroak gure egin

beharko ditugula. Hots, askotan ez dela posible izango guk erreferentzia dugun adin tartearen

araberako definizio  espezifikoa lortzea (datuak adin  tarte  ezberdin  baterako izan direlako

ekoiztuak) edota batzuetan zail izango dugula estatistika auzo eremu, edota kasu batzuetan

udalerri eskalarako izatea. 

Gure ustez, honek ez du argazkiaren balioa ukatzen, ez garelako ari adin tarte bakoitzeko

pertsona bakoitzaren egoera konkretua jakin nahi, baizik eta garai baten eta gaztetasun baten

bizi  baldintza  orokorren testuingurua da ulertu  nahi duguna. Horrela, eta gaineratuz adin

kondizioa  definizioz  kondizio  sozial  mugikor  bat  dela  (etengabe  ari  garelako  zahartzen),

datuok aski eta sobera izango dira, aipaturiko bi gabezia horiek orekatzeko.

5.1-Demografia

Herri baten aspektu demografikoei erreparatzea interesgarria izan daiteke, hasteko hitz egiten

ari garen jende taldearen tamainaren irudi bat egiteko. Bestetik, talde horren adin egiturak eta

aldaketa  tendentziak azaleratzea, ditugun  bizilagunen  egoeraren  lehen  koadro  bat  eman

diezaguke, baita ere, epe ertainean honen eboluzio posiblea aurreikusten lagun gaitzake.

Hemen, haur, nerabe eta gazte taldea ze egitura demografikoan kokatzen den ikusiko dugu,

hots Errenteriako aldagai demografiko nagusietan geldituko gara lehenik. 0-30 urte arteko

pertsonen kokapen erlatiboa ikusirik sektore honetan zentratuko gara.

Errenteriako ezaugarri demografiko orokor batzuk
Errenteria, Gipuzkoa  herrialdeko  hirugarren  herririk  populatuena  da  39.905  biztanlerekin,

Oarso bailarako hiri-buru. Milurteko hasieran, 90. hamarkadatik zekarren populazio jaitsiera

mantendu  duen  arren, 2006. urtetik aurrera, tendentzia  honi  buelta  eman  dio, populazio

hazkunde dinamika berreskuratuz. 

Errenteriako udala: 2015

Ondotxo dakigu, Errenteriaren hazkunde demografiko itzela  50. hamarkadatik aurrera  izan

zela, hirian  (bere  kokalekuagatik)  sustatu  zen  industrializazio  azkar  eta  desarrollista  dela

medio. Herri zena “hiritu” zuen eraldaketa handi honen idei bat hartzeko, ulertu behar dugu,

Errenterian  1940ean  10.000  biztanle  bizi  zirela,  eta  garaian  2.500ek  egiten  zutela  lan

industrian  (lehen  sektorearen  pisu  erlatibo  handiz).  Garai  hauek,  estatu  frankistak

ekonomiaren gaineko kontrol (eraginkortasun nahiko eskasekoa), langile industrialen gaineko

86



MAREA GORA. ERRENTERIAKO HAUR ETA GAZTE PLANA
DIAGNOSTIKOA

legedia zorrotza eta emakumeak “etxeko espazio naturalean” erremuneratu gabeko lan bir-

produktiboa egiten mantentzen zituen garaiak ziren. 60. hamarkada amaieran emango ziren

langile altxamenduen aurreko barealdi garaiak.

1950ean  garatzen  ari  zen  industriak  ekarritako  etorkinek  13.000  pertsonara  igo  zuten

populazioa eta honekin etxebizitza arazoak, eta planifikazio urbanistiko arazoak hasi ziren,

1959  diktadurak  autarkia  alboratzearekin  eta  desarrollismo  industriala  besarkatzearekin

etorriko  zenaren  aurrekari. 1965erako  216  enpresa  industrial  ireki  ziren, eta  hauek 4.000

pertsonaren  lan  indarra  enplegatzen  zuten. 60-70  hamarkada  tartean, garapen  industrial

honek  bultzaturik  Errenteriak  Gipuzkoa  osoko  hazkunde  tasarik  altuenak  izan  zituen,

hamarkada hasiera 18.642 biztanlerekin egin zuen eta 1975erako 46.329 zituen. Hazkunde

demografiko hau egitura ekonomikoaren eraldaketaren ondorioz, hiriren paisaiaren eraldaketa

izugarri  bat  ekarri  zuen  baita  bere  egitura  urbanistikoarena  ere.  Jende  andana  honen

etorrerarekin,  eta  kaos  urbanistiko  batean  murgildurik  hormigonatu  eta  eraiki  ziren

Galtzaraborda eta Iztieta bezalako auzoak. Hau oso kontutan eduki behar da, “Errenteria herri

txiki ezberdin dituen herria” dela esaten dugunerako, garai hau eta faktore hauek izan bati

ziren  egungo  morfologia  urbanoaren  iturri, baita  estatuko  (gehienak Gaztelakoak)  langile

txiroez  bete  ziren  auzo  hauen  ezaugarri  demografiko  eta  kulturalak  ulertzeko  gakoa.

Eraldaketa honek testura ulertzeko, esan 1963. urtean (eztanda demografikoak oraindik goia

jo  gabe)  10  biztanletik  6  bakarrik  zirela  Errenterian  jaioak,  honek  garaian  gertaturiko

nahasketa kulturalaren eta bizi baldintzen eraldaketaren neurria ematen digu modu batean.

Esan dugun moduan, egungo Errenteriako morfologiaren oinarriak garai hartan ezartzen dira.

Noski, berrogei urte pasa dira kasik, eta gauzak ez dira berdin mantendu. Egun, hiriaren auzo

egitura eta biztanleen banaketari begira, horrela dago banatua hiria.

Iturria: Errenteriako Udala 2015/12/31

Ikusten dugunez, Erdiguneko auzoak batzen ditu biztanle gehien, Galtzaraborda, bigarren auzo

populatuenari nahiko alde atereaz. Bi auzo hauek gainera, bata bestearen ondoan daude, eta

zenbait aspektutan gune bakar bat bezala funtzionatzen dute. Beraun da, hirugarrena, eta hau

bai, zentrotik  aldenduago  dago, distantziak eta  orografiak markatuta. Hau  dela  eta, auzo

bizitza duen zonaldea da, eta auzo nortasun berezitua duena.

Agustinas,  Fanderia-Gabierrtoa-Lartzabal  guneak,  Iztieta-Ondartxok  eta  Kaputxinosek,

biztanleari  antzekoa jasotzen dute, 3.000 eta  4.000 pertsona  artean  bakoitzak. Bukatzeko

1.000 biztanleren bueltan dabiltzan guneak geratuko lirateke, Pontika, Olibet, Gaztaño eta

Alaberga. 

Hiri sistemak konplexuak izaten dira, eta baita Errenteriakoa ere. Auzo bakoitza ez da mundu

isolatu  bat, eta  bakoitzaren  autonomia  eta  auzo  bizitza  berezitua, jende  kopuruaz  gain,

zentroarekiko  distantzia  erlatiboak  markatzen  duela  antzeman  daiteke.  Gainera,  ondoan

egonagatik, edo azpiegitura edo zerbitzu edota historiak batzen dituelako, auzo-gune batzuk,

bat bezala funtzionatzen dute askotan.

Garai  desarrollista  aipatu  gabe, egungo  Errenteriako  egitura  urbanoa  eta  bere  soziologia

ulertzea zaila delako egiten dugu begiradatxo hau gertuko historiari.

Populazioaren hiri banaketatik, buelta gaitezen gaur egungo ezaugarri demografikoetara. Jada

hiriaren magnitudea hartuta, goazen honek, adi eta sexu arabera erakusten duen egiturari

erreparatzera. 

Iturria: Errenteriako Udala 2015/12/31

Ikusten dugunez, gaur egun, Errenteria bizi duen adin segmentuetan, kide gehien dituena 35

eta  54  urteetan  dagoena  da.  30-34  urtetik  35-39rako  segmentura  ehuneko  aldaketa

esanguratsu bat dago, lehenean populazioaren %5,55 kokatzen bati da, eta hurrengoan %8,49.

Adinduagoen aldetik segmentua ixten duen bi segmentuen artean ere, salto nabaria dago, 50-

54artean  populazioaren  %7,24  kokatzen  delarik, hurrengo  adin  tartean  (55-59)   %5,78a

kokatzen delarik. Piramide hau, 50. eta  60. hamarkadan industrializazioaren eragina jasan

zuten hirien antzekoa da, eta honela, lan egiteko adinean dauden helduek pisu kuantitatibo

handiagoa duen perfil demografiko bat erakusten digu. Jada, adin tarte hau izaten da (famili

buruak direlako, lan ibilbidearen gorenean egon daitezkeelako, udal  karguen adin  tarteak,

etb.)  hiri  dinamiketan botere gehiago pilatzen duen adin tartea, eta gehiengo izanez hau

areagotu  daitekeela  pentsa  daiteke. Bide  batez, hau  orekatzera  ere  badator  Marea  Gora

prozesua.

Piramide demografiko hau ulertzeko, urteko jaiotza datuei begiratzea lagungarri izan daiteke.

EAE (baita estatuan ere) mailan “baby boom” bezala izendatua, Errenterian 1971. urtetik 1977.

urtera kontzentratu zen. Honek azaltzen du gaur egun dugun piramide demografikoa. Honi

jaiotza  tasaren  beherako  tendentzia  gehitzen  badiogu  ulertzen  da  egun  0-30  urtetik

beherakoek duten pisu erlatibo txikia. Piramidearen beheko partean, 5 eta 14 urte artekoen

artean  dauden pertsonen gorakada  txiki  bat  nabari  da, akaso  hauek 2001-2006  urtearen

bueltan jaioak, egoera ekonomiko hobe baten testuinguruan jaioak. 0-4 urte artekoen artean,

2011-2015 urte artean jaioak, berriro beherakada ikusten da.

Hasiera, hiriak  hazkunde  demografikoa  berreskuratu  duela  genion  eta  hau   bi  faktorek

azaltzen dute batez ere, alde batetik hazkunde begetatiboa (jaiotzak heriotzak baino gehiago)

eta bestetik, migrazio saldo positiboa. 

Lehenak tendentzia  aldaketa  bat  suposatzen duen arren, ez da egoera  errotik aldatu edo

populazioaren  gaztetze  progresiboa  ekar  dezakeen  faktore  bat, aldaketa  lausoa  bati  da.

Etorkinen  fenomenoari  begiratuta,  milurteko  hasiera  erreferentzi  hartzen  badugu

Latinoamerikarra  izan  da  gehienbat, nahiz  eta  azken  urteetan  magreb  aldetik  etorritako

jendearen pisu absolutu eta erlatiboak handitzen ari diren (hau jatorri aniztasunaren puntuan

aztertuko dugu). Bien kasuetan lan egiteko adinean dauden pertsonaz ari gara batik bat.

Hortaz, egun Errenteriak, 50-70. hamarkada artean industrializazio indartsua eta gero honen

gainbehera  ezagutu zuten  mendebaldeko jendarteetako hiriek erakusten duten ezaugarri

demografiko antzekoak erakusten ditu. Zahartzen ari den populazio baten tendentzia, eta honi

buleta emateko aurre ikuspenik ez duena.

Haur eta Gazteak auzoka

Testuinguru orokorra finkatu eta gero, sar gaitezen Mare Gora prozesuko subjektu diren 

populazio segmentuarekin. Xedea gehiago zehazte aldera, eta jakinda Errenterian auzo 

dinamikek pisu handia dutela, adin tarte eta auzo aldagaiak nahastuaz egingo dugu hurbilpen 

hau.

Adin artean Guztira Populazioaren %

0-12 5126 12,9

13-17 1624 4,1

18-30 4135 10,4

Ikusten dugu Errenterian 5.126 pertsona dituztela 13 urte azpitik (%12,9), 1.624 (%4,1) 13-17

urte  artean  eta  4.135  (%10,4)  18-30  artean. Adin  tarte  guztietan  sex-ratioa  (gizon  eta

emakumeen erlazioa kalkulatzeko indizea=gizon kopuruak/emakume kopurua)  1en bueltan

dabil, desoreka nabarmenik gabe. Haur nerabe eta gazteez ari garenean, 10.885 pertsonaz ari

gara hizketan, populazioaren %27,28az hain zuzen. Erlatiboki zenbaki handiak izan ez arren,

honek planaren subjektua txikia ez dela adierazten digu.

Eskuragarri  ditugun datuetan zentratuta, ikus dezagun gazte populazioaren auzo banaketa

zein den.

                     
Pop. Giz. Em. Sr. 0-19 20-64 >65 Eb27 Atz

Errenteria 39.905 19.520 20.385 0,958 18,8 58,4 22,7 1,1 5,1

Alaberga-Versalles 3.143 1.504 1.639 0,918 17,9 59,0 23,2 0,8 5,6

Beraun 5.782 2.855 2.927 0,975 16,5 55,2 28,3 0,8 3,9

Capuchinos 3.112 1.563 1.549 1,009 17,8 63,7 18,5 2,0 7,6

Erdia 6.313 3.047 3.266 0,933 16,8 59,3 23,9 0,8 5,2

Gabierrota-Larzabal 3.881 1.896 1.985 0,955 22,9 61,1 15,9 0,7 2,0

Galtzaraborda 4.470 2.184 2.286 0,955 19,0 55,7 25,3 2,1 6,6

Gaztaño-Agustinas 4.632 2.309 2.323 0,994 25,0 61,5 13,5 1,3 4,3

Iztieta 3.442 1.656 1.786 0,927 14,3 55,1 30,6 0,9 8,6

OlibetCasas Nuevas 1.535 722 813 0,888 16,0 59,1 24,9 1,2 6,3

Pontika 2.772 1.358 1.414 0,960 20,6 55,7 23,7 0,7 2,8

Baserrialdea 823 426 397 1,073 20,8 59,5 19,7 3,0 2,6

Nahiz  eta  kasu  honetan,  Eustat-en  datuek  ez  diguten  oso  argi  ikusten  uzten  “gazte”

kategoriaren  banaketa  espaziala,  haur  eta  nerabeena  agerikoa  da.   Gaztaño-Agustinas

zonaldea  da,  abantaila  nabariarekin  19  urtetik  beherakoen  ehuneko  handiena  duena,

Gabierrota-Lartzabal dago ondoren Errenteriako %18,8ko bataz-bestekotik 4,1 puntu goitik.

Kontutan  hartu  behar  dugu  gainera, nahiko  populatuak dauden  zonaldeekiko  ehunekoak

direla  (4.632  eta  3.881  hurrenez hurren)  eta  beraz  haur  eta  erlatiboki  haur  eta  nerabe

populazio handiz ari  garela. Galtzaraborda, Pontika  eta Baserrialdea (azken hau populazio

nahiko gutxirekin) mantentzen dira batza-bestekotik gora,  kontrara Iztieta bezalako auzoak

ditugu, zeinetan 19 urtetik beherako pertsonak %14, 3 baina ez diren 65etik gorakoak %30,6

direnean.

Mendebaldeko  jendarteetan  egun existitzen  diren  perfil  demografikoak Errenteriako  hobe

ulertzen lagundu gaitzake.  Kontutan hartu behar dugulako, kasu honetan gazte kategoria 30

urte arte luzatu dugula. Hau 19 urte arte mantenduko bagenu, herrian  %18,82a dagoela

ikusiko genuke, (hemen ere sex ratioa 1en bueltan 3.829 gizon eta 3.682 emakumerekin),

EAEren  %21,42aren  azpitik. Hortaz, lehen  aipatu  bezala, Europa  mendebaldeko  zahartze

demografikoaren ezaugarria ere baduen EAEren tendentzia, apur bat sakonagoa erakusten du

Errenteriak. Baieztapen hau testuinguratzeko, 2016an Gazte Behatokiak kaleratutako datua

esanguratsua da, hots, azken 10 urteetan gazte jendearen (15-29) kopuruak %25 egin duela

behera.

Hamar  urtera  bistan  egiten  diren  aurre-ikuspenei  erreparatzen  badiegu,  ikusten  dugu

Gipuzkoan 0-14 adin tarteko pertsona gutxiago egotea espero dela, egun 103.100 pertsona

daude adin tarte horretan eta 2026rako  94.300 pertsona egotea espero da. 14-19 artean

45.000 gaude egun, eta hemen igoera aurre ikusten da 51.900 pertsonara igoaz. Gazteen

kasuan, Gipuzkoarako egungo 98.500 pertsonatik 95.000ra pasatzea espero da, jaitsiera hau

25-29 urte arteko pertsonen artean aurre ikusten den beherakada nabariak justifikatzen du.

Kontutan  edukita,  berezitasunak  berezitasun,  Errenteriako  ezaugarri  demografikoak

Gipuzkoako  bataz-bestekoei  asko  hurbiltzen  direla,  pentsatzekoa  da  aldaera  hauek

Errenteriako ere, erreferentzi  moduan hartzea komenigarria  dela. Hortaz, 0-30 urte arteko

pertsonek, pisu demografiko erlatiboa galtzen joango direla aurre ikusi daiteke, nahiz eta hori

ze mailetan emango den zehaztea ez den erraza.

5.1-Sozio-ekonomiari begirada azkar bat

Oarso eskualdeko hiriburu bi polo ekonomiko indartutatik gertu dagoen hiria da Errenteria.

Donostia alde batetik, eta neurri txikiagoan Irun bestetik. Hauen eragina indartu egiten da

gainera  eskualdeen  artean  dauden  azpiegiturak  kontutan  hartzen  baditugu,  zeinek

espazio/denbora distantziak murriztu eta eko-sistema ekonomiko integraturantz mugiarazten

duen inguru guztia.

Kokaleku hau kontutan izanik, atal honetan Errenteri sozio-ekonomikoki ezaugarrituko dugu,

haur, nerabe eta akaso zuzenago gazteak, ze baldintzapen eta aukera ekonomikotan murgildu

behar diren ikusteko. Honetarako, elementu hauei erreparatuko diegu.

Alde batetik, “adierazle ekonomiko” nagusiak bezala deituak direnak ekarriko ditugu mahai

gainera, ikerketa estatistikoetan hiri batez ezaugarritze sozio-ekonomikoa egiteko erabiltzen

diren aldagaiek Errenterian zer ematen duten ikusiko dugu bertan. Hemendik lan merkatura

egingo dugu salto, honek ze aukera eta muga erakusten dituen ikusteko.

Aipatzekoa da, nahiz eta lehen momentuan iruditu dakigukeen hemen aipatzen diren gauza

asko lan merkatura sartzeko prest dauden gazteei bakarrik eragiten diela, hau ez dela guztiz

horrela. Hiri  bateko biztanleek dituzten aukera sozioekonomikoek denei eragiten diete (ez

bakarrik autonomia ekonomikoa duten horiei), kasu askotan familia  egiturak izanik hemen

dauden  aldaketak  gehien  jasaten  dituzten  unitateak.  Horrela,  datu  askok  familien

erreprodukzio baldintzen inguruan hitz egingo digute, eta horrela familia horietako askotan

bizi diren haur eta nerabeen testuinguru eta bizi baldintzez.

Sar gaitezen bada, sozio-ekonomiaren esparru konplexuan.

Aldagai ekonomiko nagusiak
Errenterian 563.937.460€ (651.648.650€ 2010ean)  BPG ekoizteko gaitasuna duen jarduera

ekonomiko bat dugu 2016 urterako. Datu honek bere horretan ez du akaso gehiegirik esaten.

Kontuan hartzen badugu aberastasuna, printzipioz pertsonen ongizatera begira ekoizten dela,

ikus dezagun nola banatzen den hori hiritarren artean.

2016rako Eustatek ematen dituen datuen arabera, 17.139,2 € biztanleko ematen du honek,

errenta erabilgarrian 14.179€-tan  bihurtzen direnak (2012, jada krisian sarturik hau 16.833€-

koa  zen). Jakin  badakigu  banaketa  hau ez dela  era  orekatuan  ematen, hala  ere  hiritarren

aberastasun mailaren ideia ematen digu. Gehiago, EAEko indizearekin konparatzen badugu.

Hemen  bataz-bestekoak  100eko  balioa  duela  onartzen  badugu,  Errenteriakoa  0,56ean

kokatzen  da,  Gipuzkoarena  102an  kokatzen  den  bitartean.  Hots,  Errenteriarrei  EAEko

biztanleek  (bataz-besteko)  jasotzen  duten  BPGren  erdia  tokatzen  zaiela  beren  hiriaren

ekoizpena hartuta erreferentziatzat. Indize baxua, printzipioz, egungo sistema ekonomikoan,

beren  hiritarren  maila  sozioekonomiko  on  bati  eusteko  adinako  aberastasun  ekoizpen

nahikorik ez duen hiri batez hitz egiten diguna.

Hau, beharginen mugikortasun tasan egiaztatzen da. Enplegua dutenen artean  3.528 langilek

herrian bertan egiten du lan eta 12.706ek kanpoan, horietatik 12.589 inguruko beste udalerri

batean. Hortaz, populazio enplegatua %40.71 da, eta udalerritik kanpo populazioaren %31,55

egin behar du lan bere herritik kanpo. Hirian nahikorik ez, eta kanpoan bilatzen dute enplegua

errenteriar asko, horien artean gazteak.

Denera
Etxean
bertan

Herri
ugaritan

Bizi den
herrian

Beste herri
batean

Beste estatu
batean

EAE 897.767 6.728 6.562 384.185 498.653 1.639
Gipuzkoa 294.768 2.161 2.031 125.335 164.804 437
Errenteria 16244 81 103 3457 12.589 14

Iturria: Eustat

Hau 2008tik hona, txirotzen ari den herrialde (Gipuzkoa) eta hiri baten testuinguru batean

ematen  da,  pobreziaren  eboluzioan  argiki  ikusten  den  baieztapena.  Eustatek,  Errenteria

Donostialdean kokatzen du datu hau aurkezteko, hala ere tendentzia argitzeko baliagarria

zaigu.

Mantentze-
pobrezia

Metatze-
pobrezia

Pobrezia erreala
Benetako

ongizaterik eza

2008 2012 2014 2008 2012 2014 2008 2012 2014 2008 2012 2014

Euskal AE 5,7 7,3 8,2 1,5 1,4 2,0 4,2 5,3 5,9 8,2 10,1 11,5

Gipuzkoa 6,6 1,5 4,2 7,7

Donostialdea 4,7 6,9 7,0 0,4 0,8 1,6 3,1 4,1 4,0 6,6 8,7 7,7

Tolosaldea-Goierri 2,1 6,8 5,1 0,3 2,4 1,8 1,3 4,5 5,0 4,7 6,7 7,5

Deba Garaia 1,2 2,5 4,8 0,9 0,1 0,2 0,4 2,0 4,1 1,9 8,4 8,5

Deba Behera 3,4 4,9 8,4 0,0 0,2 0,6 1,8 2,2 3,8 4,9 6,9 6,7

Iturria: Eusko Jaurlaritzako Enplegu eta Gizarte Politikak Saila. Pobrezia eta gizarte-
desberdintasunen inkesta (2015eko Otsailaren 17)

Hau,  maila  sozioekonomikoaren  erreferentziazko  datu  batzuk  dira.  Krisi  egoera  normal

bilakatu den testuinguru bat, baita ere Errenterian. Herrialdean eta baita ere hirian  txirotze

erlatibo tendentzian gaude murgildurik datuek esaten duten bezala, eta kontrakzio ekonomiko

hau hirian ere azaleratzen da.

Ostera, Errenterian lan eta bizi egiten duen jende asko bizi da, sar gaitezen beraz, bizi modu

hori posible egiten duen aberastasunaren ekoizpenean. Horretarako Balio Erantsi Gordina-ren

indizea hartuko dugu, BPG-aren oinarrizko indizea, azken BEGri ekoizpen prozesuan dauden

zergak gehituta lortzen bai da. 

Horrela, Aberastasuna  sortzen  den  lan  prozesuak, sektoreka  begiratzen  baditugu  honakoa

dugu.

GUZTIR
A

NEKAZA
RITZA,

ABELZA
NTZA
ETA

ARRANT
ZA

INDUSTRIA ETA
ENERGIA

ERAIKU
NTZA

ZERBITZUAK

Guztira

Manufa
ktura-
industri
a

Guztira

Komertz
ioa,
ostalarit
za  eta
garraioa

Adminis
trazio
publikoa
,
hezkunt
za,
osasuna
eta
gizarte
zerbitzu
ak

Gainont
zeko
zerbitzu
ak

Arrasate 100 0,1 36,9 34,1 2,6 60,4 15,7 16,6 28,0

Donostia 100 0,1 5,8 3,9 5,3 88,7 20,0 25,6 43,1

Eibar 100 0,1 20,1 17,7 9,0 70,9 20,5 18,5 31,9

Errenteria 100 0,1 21,4 16,8 6,8 71,6 20,8 18,2 32,6

Irun 100 0,2 17,8 15,9 11,5 70,5 32,7 12,0 25,8

Zarautz 100 0,6 13,8 11,7 7,2 78,4 34,9 15,4 28,1

Gipuzkoa 100,0 0,7 28,6 25,0 6,9 63,8 19,4 16,2 28,2

Iturria: Eustat 2015 (2015ko Ekainaren 10)

Zerbitzuen sektorea da Balio Erantsi Gordin gehien ekoizten duen sektorea argi eta garbi.

Honek, hirugarren sektorean oinarrituriko egitura ekonomiko  baten isla ematen digu, azken

urteetan sakontzen ari den ezaugarria. Industriak bere garaian izan zuen pisua galdu duela

argi  dago, nahiz  eta  egun, balioaren  ekoizpenean  bere  pisu  erlatiboa  Gipuzkoako  beste

udalerri  batzuena  baina  altuagoa  den  (%21,4).  Horrela  ageri  da  20.000  biztanle  baino

gehiagoko hirien arteko konparaketa eginez, Arrasateren atzetik, Gipuzkoako bigarren udalerri

bai da Errenteria, aberastasunaren ekoizpenean industriaren sektoreari erreparatzen badiogu.

Gertutik, administrazio  publikoa  dago Errenterian  eta  urrutira  (%9)  higiezinen  burbuilaren

krisia pairatu duen eraikuntzaren sektorea, zeinetan egun balio osoaren %6,8 baina ez den

ekoizten. Lehen sektorearen pisua txikitik ia ezerezera pasa dela esatea ez da gehiegi esatea,

hemen erregistratzen den balio ekoizpenaren %0,1 baino ez bai da sortzen. 

Herrialdearen bataz-bestekoarekin konparatzeak laguntzen digu Errenteriako posizio erlatiboa

irakurtzen, sektorekako aberastasunaren ekoizpenari dagokionez. Honetan, zerbait igotzen da

lehen sektorearen pisua nahiz eta oso txikia izaten jarraitu (%0,7), industriaren pisua ere igo

egiten da manufakura-industrian nahiko handia izanik (%25 Gipuzkoan, Errenterian dagoen

%16,8ren  aurrean).  Alde  hau  zerbitzuetan  ekoizten  den  aberastasunera  eramaten  da,

eraikuntzan  ez bai  dago  alde  handirik (%6,9  %6,8ren  aurrean). Hirugarren  sektorean  bai,

Gipuzkoak  honekiko  duen  dependentzia  handia  da,  bertan  %63,8  ekoizten  bai  da.

Errenteriarena  oraindik  handiagoa  da  esan  moduan  (%71,6)  eta  bertan  ostalaritzak,

komertzioak eta garraioak administrazio publikoaren sektoreak adinako pisua du, Gipuzkoan

ematen den orekaren antzekoa.

Honela  banatu  daiteke,  sektoreka  aberastasunaren  ekoizpen  guneka  hiria.  Baina,  pasa

gaitezen, aberastasunaren  ekoizpen  horretan, normalean  hiritarrek berea  jasotzeko  duten

bidean, enpleguan. Aberastasunaren ekoizpen abstraktu hau hobe ulertzen bai da, hau ematen

den enpresa egitura eta enpresa hauek xurgatzen duten lan indarrari erreparatzen badiogu,

hots sortzen duten enpleguari begiratuta.

Goikoarekin koherente noski, hemen ere hirugarren sektorea nagusi. Zerbitzuek lan indarraren

%74,55  (12.138  lanpostu)  xurgatzen   du.  Bigarren  industriaren  sektorea  legoke  2.856

lanposturekin, eraikuntza 1.163 enplegurekin hirugarren, eta guztiz gutxitua dagoen nekazal

sektorea azkena 124 lanpostu sortuz. Honek, berriro ere, gazteen esperientzia baieztatzen du,

hauek  aukera  gehienak  ostalaritzan,  komertzioan  edota  zaintza  lanetan  daudela  esaten

dutenean.

Errenterian 2.417 enpresa erregistratuak daude, eta hauetan 8.206 pertsonak egiten dute lan.

Honek, salbuespenak salbuespen, enpresa txiki eta ertainez osaturiko azpiegitura ekonomiko

batez ari garela esaten digu. 

Ostalaritza, garraioaren eta komertzioaren azpisektorean da, pertsona gehien lan egiten duten

azpisektorea, bertan  2.481  pertsonak egiten  bai  dute  lan  horretarako  dauden  1.017 lan

lekuetan.  Atzetik,  administrazio  publikoa  dago,  2.119  beharginekin.  Hirugarren  tokian

kokatzen da industria, lan indar esanguratsua xurgatzen duen azken sektore bezala, 1.690

pertsonak egiten  dute  lan  martxan  dauden  142  enpresetan  (langile  gehiago  enpresako).

Esanguratsua, eraikuntzan 642 pertsonak baino ez dutela lan egiten nahiz eta 462 enpresa

altan emanda egon (autonomo figura asko dagoen sektorea izateak azaldu dezake hau).

Total
Nekazaritza,

abelzantza eta
arrantza

Industria eta
energia eta

saneamendua
Eraikuntza

Komertzioa,
ostalaritza  eta
garraioa

Informazio eta
telekomunikazio

ak

Nº.

Pertson
a

enplega
tuak

Nº. 

Pertson
a

enplega
tuak

Nº. 

Pertson
a

enplega
tuak

Nº. 

Pertson
a

enplega
tuak

Nº.

Pertson
a

enplega
tuak

Nº.

Pertson
a

enplega
tuak

Errente
ria

2.417 8.206 22 35 142 1.690 462 642 1.017 2.481 22 53

Total Finantza eta
aseguruak

Higiezinen
jarduerak

Jarduera
profesional eta

osagarriak

Administrazio
publikoa,
hezkuntza,
osasuna  eta
gizarte

Jarduera
artistikoak eta

bestelako
zerbitzuak

zerbitzuak

Nº.

Pertson
a

enplega
tuak

Nº.

Pertson
a

enplega
tuak

Nº.

Pertson
a

enplega
tuak

Nº.

Pertson
a

enplega
tuak

Nº.

Pertson
a

enplega
tuak

Nº.

Pertson
a

enplega
tuak

Errente
ria

2.417 8.206 49 162 22 29 256 495 199 2.119 2

Iturria:Eustat 01/01/2016

Gainontzeko sektoreek, erlatiboki langile kopuru txikiak hartzen dituzte bere baitan, aktibitate

profesional  eta  osagarrietan  (495)  eta  aktibitate  artistiko  eta  bestelakoetan  (500)  izanda

jendearen diru  sostengua azaltzeari  begira  pisu  apur  bat  eduki  dezaketen  sektoreak. Hau

denborak  ematen  digun  perspektiban  kokatzen  laguntzeko,  Errenteria  2025  Plan

Estrategikoari begira eginiko diagnostikoa ekartzen dugu, gero eguneratuko dugun okupazio

tasarekin batera.

Beraz, eta  marra  lodiz  eginiko  marrazki  honek, populazio  eta  aberastasun  ekoizpenaren

erlazioan  bataz bestekotik behera  kokatzen  den  hiri  bat  erakusten  digu. Haur  eta  nerabe

gehienak bizi diren familia gehienek 3. sektorean lan egiten duten gurasoengandik lortzen

dute  sostengua, eta  hauxe da, baita  ere, hirian  bizi  eta  lan  egin  nahi  duten  gazteentzat,

enplegu aukera gehien ematen dituen sektorea.

Lan merkatua
Aurreko  atalean  Errenteriako  egitura  ekonomikoaren  argazkia  eginda, ulertzen  dugu  zein

diren 16 urtetik gorako pertsonek udalerrian dituzten aukeren muga eta testuinguru orokorra,

zein  den egitura  ekonomiko eta  lan merkatuaren ezaugarritze  nagusia. Aitzitik, 35 urtetik

beherako pertsonen artean Plan estrategikoari begira eginiko galdeketaren arabera, hauek

hirian “enpresa berriak erakarri eta garatzeko ezintasuna” kokatzen zuten bere hiriko bigarren

faktore  negatiboena  bezala, eta  “jarduera  ekonomikoa  eta  enplegua” ziren  etorkizunerako

hiriak zituen erronka nagusiak. Honek, ezbairik gabe, lan merkatuaren gaineko interesa bai,

baina gehiago lan merkatura sartzeko ezintasuna, ezinegona adierazten du gazteen partetik.

Ikus dezagun bada, zein den, ikuspegi ekonomikotik lan merkatu egonkor batetik at kokatzen

den  gazte sektore (16-30) horren egoera.

Egun, Lanbideren  arabera  Errenterian  langabezia  tasa  %13,10ean  kokatzen  da. Gipuzkoan

10.000 eta 40.000 biztanleen arteko hirietan, 3.postua du Errenteriak tasa honekin, Pasaiaren

%13,5ren atzetik eta Arrasateren %12,2aren gainetik. Honek 2.749 pertsonaz hitz egitea esan

nahi du, zeinen artean, berriz ere emakumeak gehiengoa diren %53,29arekin. Kontutan hartu

behar  da  gainera  11.204  emakume  daudela  “ez  aktibo” bezala  (egiten  duten  lan

erreproduktiboa ezkutatuz horrela)  9.268 gizonen aurrean. Ez aktibotasun horren arrazoiak

estatistika hauen bitartez identifikatzea zaila den arren, kasuistikak dio emakumeen kasuan

zenbakia  altuagoa dela, eremu publikoan enplegua izateari  uko egiten diotela  etxeko lan

erreproduktiboak bere gain hartzeko beharraren aurrean. Denboraren perspektibatik ikusten

badugu datua:

Iturria: Errenteria 2025 Plan Estrategikoa

2012ko azken lauhilekoarekin konparatuz, zenbakia jaitsi egin dela ikusten dugu, nahiz eta

2008  zeuden  datuetatik  urru  egon  oraindik, eta  datu  hauek ez  diren  lanaren  kalitatean

sartzen.

Bestetik, 172 ari dira lehen aldiz lan merkatuan sartzeko saiakera egiten, pentsa daiteke, gazte

jendea.

Gazteria  eta  lan merkatuaren erlazioaz, estatistikek zer  esaten duten ikusteko, 16-24 urte

arteko  segmentuan  jartzen  badugu  arreta, zera  ikusten  dugu. Tarte  honetan, 595k  dute

enplegu bat egun (baldintza eta finkotasunean sartu gabe), eta 384 pertsona daude (16-29

urte artean) enplegu bila. Bestetik,  1.910 ez aktibo moduan sailkatuak daude. Gazte populazio

aktiboaren %34,62 dago lan bila. Errenteriako langabezi tasarekin alderatzen badugu (%13,5)

baieztatzen  dugu  problematika  espezifiko  bat  dela  gazteen  eta  lan  merkatuaren  arteko

harremana. 19  eta  29  urte  arteko  pertsonen  lan  eskari  ehunekoa  bestetik, langabetuen

%14,04a suposatzen du.

Puntu honetan gutxienez bi faktore hartu behar dira kontutan interpretazio on bat egiteko.

Hasteko, egun gazteek urte gero eta gehiago pasatzen dituztela bere formazioa osatzen, eta

horrela, badaudela  26  urtetik gorako  gazte  ugari  ikasten  egoteagatik ez direla  populazio

aktiboan sartzen. Hau, Gazte behatokiak eginiko EAE-rako ikerketan ikusten da, eta esaten du,

22 urte arte, gehiengoa direla bere bizitza ikastera bideratua dutenak.

Iturria: Gazteak eta enplegua lana 2015

25 urterekin, oraindik ere kasik laurden batean (%24,8) mantentzen da ikasketetan zentratuak

dauden gazteen kopurua. Honek, lan merkatuarekin (kualifikazio exijentziarekin) zerikusia du,

eta lan merkatura salto egiteko ahalegina (eta beraz langabezia tasetan ez agertzea) gero eta

beranduago egitea dakar. 

Bestetik, badira, etxean presioa jasaten duten arte, lan merkatuaren egoera ikusita enplegua

lortzeko saiakerarik ere egiten ez dutenak, eta kontabilizatzen ez edirenak. Hortaz, egoera

datuek erakusten dutena baina kezkagarriagoa izan daiteke.

Aipatu, krisi kapitalistaren testuinguruan eginiko datu bilketa dela. Krisi multi-dimentsional

honen aldeetako bat enpleguaren krisia  da. Bereziki larria dugun sistemarentzat, enpleguan

(eta honek sorturiko etekin ez-orekatuen banaketan)  oinarritzen  bai  da sistema publikoa,

baina baita famili eta emantzipatu nahi duten gazteen diru sarrerak ere. Krisi hau okupazio

tasaren bilakaeraren indizearekin atzematen da, langabeziarenarekin baina hobe, populazio

osoarekiko  zenbat  jende  enplegaturik  dagoen  esaten  bai  digu.  Hau  2006ean  %32,1ean

kokatzen zen, eta hamarkada baten ondoren (2015) %18,7ra erori da. Jaitsiera latza, gazteen

emantzipazio  aukeretan  zuzeneko  eragina  duena,  familia  askoren  bideragarritasun

ekonomikoan  eta  baita  ere, errenteriako  jendartearen  birprodukzio  zikloan  ere  bai. Kasu

honetan ere, egoera ilunagoa emakumezkoentzat, hauen artean okupazio tasa %17,7 bai da,

gizonezkoentzat %19,6 den bitartean.

Okupazio tasa jaitsiera honek haurrengan ere badu eragina, bizitzako lehen urteetan beren

sostengu  izaten  diren  gurasoen  sostengu  falta  ematen  denean.  Errenteriarako  datu

espezifikorik topatu ez badugu ere, beste adierazleen antzekotasuna ikusirik, hau aipatzea ere

egoki jotzen dugu. Izan ere, EAEn, inork enplegurik ez duen etxe batean bizi den haurren (0-

17) ehunekoa, 4,3tik (2003) %8,7ra (2015) pasa bai da. Honek ere, inpaktu garrantzitsuak ditu

egoera horretan sozializatzen den haurrarekiko eta fenomenoaren hedaduraren arabera, adin

tarterako.

105



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Kuantitatiboki  esan  dezakegu  20  urtetik behera  36  direla  lan  eskatzaile  eta  langabezian

dauden pertsonak, 20-24 artean 122 eta, 25-29 artean 226. Errenteriako gazteen kualifikazio

espezifikoaren gaineko datuak ezean, EAE-koetara joko dugu herriko panorama argitzen lagun

dezakeelakoan. Langabe dauden gazteen (16-29) %28,5ak ditu goi mailako ikasketak EAEn,

eta  %27ak bigarren  mailako  (batxilergoa  edo  erdi  mailako  ikaskuntza  zikloa). %44,4a  da

derrigorrezko ikasketa oinarrizkoak soilik dituenak, eta langabezia tasa honetan handiagoa

den bezala, aipatzekoa da euskararen erabilera ona ere, hauen artean baxuagoa dela. Klase,

lan egoera eta euskalduntasunaren arteko harremana, Errenterian ere ematen den harremana

da, nahiz eta noski  ez era kausalean. Diagnostiko osoan agertuko den moduan, klasearen,

etniaren  (euskaldun/gaztelar/atzerriago)  eta  auzotasunaren  arteko  harremanak  oso

konplexuak dira Errenterian, eta zertzelada batzuk eskainiko ditugun arren, sakonki aztertzeko

beste ikerketa mota bat beharrezkoa izango litzateke.

Aipatzekoa  da,  gazte  guztien  kopurua  hartuta  EAEn,  kualifikazio  bataz-besteko  maila

handiagoa dela okupaturik daudenen artea, lan bila daudenen artean baino. Korrelazio bat

badago kualifikazio eta lan merkaturako sarreraren artean, nahiz eta baxua izan. Enplegu

bilatzaileek idei hau nahiko barneratua dutela esan daiteke, %17,3 a bai dago ikastaro batean

murgildua, tasa hau handiagoa delarik goi mailako prestakuntza dutenen artean (%27,8). 

Errenteriarako, langabezian dauden pertsonen kualifikazio profilari erreparatuta, ikusten dugu

bigarren hezkuntza titulurik ez dutenak direla nagusi (%37,14) eta gero bigarren hezkuntza

titulua  lortze  arte  iritsi  direnak  daudela  (%20,92).  Goian  aipatu  moduan,  hemen  ere

kualifikazioaren eta enplegua lortzearen artean korrelazio bat antzematea zailagoa da. Egia

da ikasketa unibertsitariodun langabetuen ehunekoa txikia dela (%7 inguru), baina noski, hau

ikasketa maila honekin  populazioaren ehuneko txikiarekin osatu behar  da (berrikuntzaren

atalean ikusiko dugun bezala). Bestela, esan genezake ikasketak ez izatea dela lan merkatura

sartzeko modurik onena, horrela %0.22 bai dago soilik, eta ondotxo dakigu esperientziagatik

hori ez dela horrela.

Gazteentzat, ez da datu ona Lanbidek Errenteria “enplegu sortze indize oso baxua” duen hiri

bezala  kalifikatzea. Hau, kontratazio  zenbakietan  oinarritzen  da, 2015  sinatu  ziren  5915

kontratu (datu orokorrek diote gehiena aldi baterakoak direla) eskasak kasu. 

Beraz, gazteen  ikuspegitik aukera  sozioekonomikoak ez dira  oparoak. Txirotze  testuinguru

batean  enplegu  duinak  falta  dira, baita  prestakuntzarekin  lotura  zuzena  dutenak. Hiriak

hirugarren  sektorean  ematen  ditu  zenbait  aukera, baina  asko ez dira  egonkorrak eta  bizi

proiektua osatzeari  begira  ez dira  orube oso ziurra. Ikusi  dugun bezala, honek ezinegona

sortzen du gazteen artean.

Haur eta nerabeak ere ez daude dinamika hauetatik at. Familiak pobretzen ari direla ikusten

dugu, enplegu  falta  eta  honen  ezaugarrien  bilakaerarengatik (asko  pobrezia  kategorietan

eroriaz). Honek, bertan bizi diren haur eta nerabeengan eragin zuzena du, eguneroko bizitzan

eta baita beren etorkizuna proiektatzeko garaian ere bai.

5.3-Kultura

Talde dinamiketan argiki ikusi da, aspektu kulturalari erreparatzen badiogu, parte hartzaile

gehienek Errenteria hiri bizitzat dutela. Bai ekimen kulturalak garatzeko baliabide publiko eta

komunitarioen  ikuspegitik, eta  baita  dagoen  eskaintza  kulturalari  buruz  galdetuak. Noski

pertzepzio hau desberdina da erdiguneko auzotarrentzat edota kanpoaldean Errenteria bizi

duten biztanleentzat, hala ere, bien kasuetan balorazioa positiboa da.

Ikus  dezagun, zer  esaten  diguten  kontagarriak diren  datuek pertzepzio  honi  buruz. Nahiz

honezkero  identifikatu  eta  zerrendatu  ditugun  zenbait  elkarte  eta  eragile, uste  dugu, ez

dagoela soberan hiriko elkartegintzari  begirada azkar bat ematea, honen testuinguru osoa

ulertzeko. Honek bereziki osatuko du nerabeekin landutako “sorkuntza” esparrua, eta baita ere

gazteekin landuriko “elkarbizitzarena” ere.

Kultura horren termino zabala izanda, hau Errenteriara lurreratu eta kontagarri  egiteko, bi

aldagai nagusitan jarriko dugu azpimarra: Kultur baliabideak eta Kultur elkarteak. 

Dugun  ikuspegia  aberasteko, kultura  eta  biztanleria  pertzepzioa  ezagutzeko  burutu  diren

beste ikerketa batzuen emaitzak gehituko ditugu bukatzeko.

Kultur elkarteak
Ez dago dudarik, espresio kultur ezberdinek hiri baten eguneroko bizia zipriztindu dezaten,

hau bizigarriago egin eta hiritarren jakintza, harreman mota eta kontzientzian eragin dezaten,

hiritar aktibo eta pro-aktiboak direla lehen gaia. Kultura, zerbait bizia izango bada, jendearen

egunerokotasunetik sortu behar da. Nahiz eta udal politika eta eskaintzak lagun dezakeen,

horrekin bakarrik “kultura” ikuskizun bilakatzen da, kontsumorako baliabide. Hortaz, hiritar

aktiboetatik sorturiko ekimenen sozializazioa da, hiri bat kulturalki bizi mantentzeko modu

bakarra.

Jakina  da, ekimen  kulturalak, nekez  antolatu  eta  gizarteratu  dezakeela  norbanakoak, eta

hortaz,  kultura  ekimen  kolektiboen  bitartez  hedatzen  da  hirira,  asoziazioaz.  Egun,  gure

jendarteetan  parte  hartze,  eta  ekimen  publikoak  antolatzeko  dauden  baldintza

juridiko/legalek,  jendea  elkarte  formaletan  batzera  eramaten  ditu.  Horrela,  Errenterian

erregistratuak dauden elkarteei begirada bat botatzea argigarria izan daiteke hiriaren osasun

kulturalari  erreparatzeko.   Udalak  eskaintzen  dituen  datuak  eskuan,  hauek  dira  elkarte

hauetako batzuk:

Andaluz Aljarafe Kultur Etxea

S.D.C .Lagunak

EUSKALDARRAK Elkartea

Kamelamos Adiquerar Ijito Elkartea

Errioxako Etxea Gipuzkoan

Galiziako Etxea Gipuzkoan

GAU TXORI Elkartea

MIKELAZULO Kultur Elkartea

Auzolan Kultur-Gastronomia Elkartea

Aitzbitarteko Lagunak

Amulleta Kultur Elkartea

Concha Rociera Kultur Elkartea

Herriko Etxea Kultur Elkartea

Koldo Mitxelena Kultur Elkartea

EREINTZA Kirol eta Kultur Elkartea

Kultur Sustapen Elkartea

Bi-Errota Gastronomia Elkartea

LANDARE Elkartea

TXINTXARRI Elkartea

NIESSEN Gizarteko Elkartea

HERMANOS CAMINO Zezen Elkartea

ORERETA Filatelia eta Numismatika Elkartea

Monfragüe Kulturgunea

Zintzilik irratia

Elkartegintza sare anitz honetan, badira  Artea  eta Musika bereziki  lantzen dituztenak ere.

Marea Gora prozesuan, “sorkuntzak” duen pisua kontutan edukita, bereziki aipatzea komeni

delarik: 

KUKAI Dantza Konpainia

LANGAGORRI Antzerki Taldea

Landarbaso Abesbatza Elkartea

Iraultza Dantza Taldea

EUDOM. Euskal Dokumentazio Musika Elkartea

ERESBIL. Musikaren Euskal Artxiboa

EMTE. Errenteria-Oreretako Musika Taldeen Elkartea

ORERETA Abesbatza

OINARRI Abesbatza

A.C.T.II Antzerki Elkartea

Musika Kultura Elkartea

Asociación De Coros De Euskalherria

Andra Mari Abesbatza Kultur Elkartea

ASCOMGI. Euskal Herriko Musikagileen Elkartea

Haur eta Gazte planari bereziki begiratuta, bada ere sektore honekin espezifikoki lan egiten

duen  elkarte  ugari.  Nahiz  eta  askorekin  egon  garen  eta  horiek  aurreko  pasarte  batean

zerrendatuak izan  diren, panorama  orokor  bat  izateko, hemen  zerrendatzen  ditugu  egun

gazteriarekin zerikusi zuzena duten ekimen kulturalak antolatzen dituzten elkarteak:

EUREKA Gazte Elkartea

ALAIA Aisialdi Elkartea

AILATASUNA Aisialdi Elkartea

SPUTNIK-TELLERI Aisialdi Elkartea

OLABERRI Gazte Elkartea

ZIRIKU Gazte Elkartea

ATLAS Aisialdi Elkartea

BURBUXA Ludoteka (Gabierrota)

EL ABISMO Rol Elkartea

DIABLERIE Gazte Elkartea

ESKUTXI Ludoteka (Agustinak)

GAZTEDI Gazteen Elkartea

GAZTELAN Gazte Elkartea

Gure Toki Elkartea

IXIPOTX Ludoteka (Beraun - Bera)

JOSTARI Ludoteka (Beraun)

JOSTIPOTX Ludoteka (Kaputxinoak)

GABI-GAZTEAK Gazte Lokala

JOSTARI Gazte Lokala

Ostarte

Ostiko Kultur Taldea

OROTARIK Aisialdi Elkartea

Beraundarra Kultur Elkartea

Lagunak Kirol Elkartea

Euskaldarrak Kirol Elkartea

Ondarra Kirol Elkartea

TTAKALO Ludoteka (Erdigunea)

TXOKO TXIKI Ludoteka (Alaberga)

MARKOLA Ludoteka (Markola)

GORALDI BERRI Gazte Elkartea

Errenteriako  udalak  eskuragarri  jartzen  dituen  datu  hauetan  oinarriturik,  ikusten  dugu

elkartegintzan  aberatsa  den  hiri  batan  kokatzen  direla  haur, nerabe  eta  gazteak. Hemen,

kultur, arte eta gaztediarekin zuzenago lan egiten duten elkarteak hartu ditugula ezin ahaztu,

eta  aipatu, zerrenda  hau  asko  luzatuko  litzatekeela, hemen  kirol  elkarte  edo  bestelako

elkargoak sartuko bagenitu. 

Beraz, ez da kasualitatea  batez ere  nerabe eta  gazteek, beren hiriko  elkartegintzaz duten

pertzepzio positiboa, hau 24 kultur eragileren, 15 arte elkarteren eta bereziki gazteriarekin

lan  egiten  duten  30  elkarteren  datuan  oinarritzen  bai  da. Ez dira  batere  zenbaki  txarrak

39.905  biztanleko hiri batentzat, eta elkar lan aukera ugari eskaintzen ditu haur, nerabe eta

gazteak subjektu aktibo izango diren hiri baten eraikuntzaren bidean.

Kultur baliabideak
Noski, herritarren  partetik  iniziatiba  egon  arren, kultur  ekimenek baldintza  batzuk behar

izaten dituzte garatzeko. Hauen artean sartzen dira, ezbairik gabe azpiegitura eta ekimenak

egikaritu ahal izateko espazioa eta baliabide egokiak. Hemen bai, udalak garrantzia hartzen

du, bera bai  da, publikoa dena kudeatzeko arduradun nagusi  hirian, eta hortaz herritarren

partetik datozen espresio kulturalak egi bihurtu daitezen azpiegitura eta baldintza egokiak

eskura jartzeko arduradun. 

Errenterian, gazteek kultur ekimenak garatu ahal izateko edota hauetaz gozatzeko azpiegitura

publiko aproposak zerrendatzen ditugu eskematikoki hemen. Baita ere, gure ustez haur nerabe

eta gazteen artean sorkuntza eta kulturgintza sustatzen duten zenbait zerbitzu ere. 

Kultur azpiegiturak Gazte zerbiztuak

Mertkatuzar Ludoteken

Niessen Auditorioa Gaztelekuak

Xenpelar Etxea Musika eta Dantza eskolak

Reina Aretoa Xenpelar tailerra

Liburutegia Udal euskaltegia

Torrekua

Honetaz gain, ez da espazio publikoa orokorrean ahantzi behar, askotan kalea bati da ekimen

publikorako  euskarri  nagusi.  Hemen  garrantzia  hartze  du  udal  arautegiak,  eta  kale

erabilerarako markatzen den araudia. Guk izan dugun esperientziagatik esan  dezakegu ez

duela hiritarrek kalea erabiltzeko duten eskubidea oztopatzen bereziki. 

Kulturarekiko biztanleriaren pertzepzio osagarria

Parte  hartze  dinamiketan  jendearekin  zuzenean  lan  egin  badugu  ere,  0-30  urte  arteko

pertsonekin jardun gara batez ere, eta noski eta guztiekin. Horregatik, 2012an Errenteria 2025

Plan Estrategikoa osatzeko egin zen ikerketaren datuak gehituko ditugu hemen. Nahiz eta

galdera  haur, nerabe  eta  gazteetara  ez mugatu, uste  dugu guk zuzenean  jasotako iritziak

panorama  orokor  honekin  osagarriak direla. Gainera, ez dugu  ahantzi  behar  lan  honetan

subjektu  dugun taldea  (0-30)  ez dagoela  hiriko  iritzi  nagusietatik isolatua, kontrara, kasu

askotan (gurasoengandik) oso baldintzatuak egon daitezke. Beraz ikus dezagun.

Ikerketa honek uzten dituen datuen arabera, Errenteriak biztanleen %64,8 “gustura” edo “oso

gustura  agertzen  dira  hiriak  eskaintzen  dituen  baliabide  kulturalaren  aurrean.  “Zeharo

deskontet” agertzen  direnen  ehunekoa  ez  da  %5era  heltzen  eta, “deskontent” daudenen

biztanleen %15 eta “ez dakite/ez-dute erantzuten”-nen %15 ingururekin osatzen da iritzia.

Kultur ekimenen inguruan ikerketak honakoa jasotzen du. Errenteriarren %61,8 “gustura/oso

gustura” ageri  dira  eskaintzen zaien kultur  eskaintzarekin, kasu honetan ere  %5era  ez da

heltzen “zeharo deskontent” daudenen ehunekoa. Handitu egiten da, baliabideekin alderaturik

ezjakintasuna agertzen duten biztanleen kopurua (%20 esanguratsu batera) eta “deskontent”

daudenen %10 inguruak osatzen du iritziak.

Beraz, dinamiketan, haur, nerabe eta gazte gehienek aipatutakoarekin bat dator gainontzeko

errenteriarren  ikuskera,  hauen   pertzepzioa  ona/oso  ona  bai  da  hiriaren  dinamika

kulturalarekiko. Azaldu bezala, honek badu oinarri erreala, hiriak bizi dituen elkarte kopuru eta

honetan erabilgarri dagoen azpiegitura multzoan laburbiltzen dena.

5.4-Euskara

Parte  hartze  dinamiketan, haur, nerabe  eta  gazteen  arteko  harreman  eta  erlazionatzeko

tendentziak ulertzeko, euskara gai garrantzitsua dela argi ikusi da. Zuzenean galdetzean ere,

askok gatazka  linguistikoa  ze ezinegonarekin  bizi  duten  azaleratu  da. Gai  potoloa hortaz,

errespetuzko  eta  egiturazko  segregazio  gabeko  haur,  nerabe  eta  gazte  generazio  parte

hartzaile eta sortzaileak sustatzeko erronka baldin badugu. 

Ikus dezagun bada, zeintzuk diren, orokorrean Errenteriak Euskararekiko ematen dituen datu

soziolinguistikoak. Honek asko lagunduko bai  digu, hiritar  guztiekin  bezala, gazteekin  ere

hizkuntz  kudeaketan  dugu  erronka  honen  benetako  dimentsioa  ezagutzen.  Datu  askok,

biztanleria osoa kontutan hartzen badute ere, eta gazteriarekiko datu espezifikoak ez ditugun

arren  aldagai  batzuetan, buruan  eduki  behar  dugu  hizkuntzarena, belaunaldiz  belaunaldi

transmititzen  den  elementu  bat  dela  askotan. Hots,  nahiz  eta  eskola  bezalako  zerbitzu

publikoak euskaraz izan, honek ez duela gaztelera ama hizkuntza eduki duen haur batean

erabateko eraginik, eta horrela (talde dinamiketan oinarriturik diogu hau), oso ohikoa dela

gaztelania  hizkuntz  nagusia  den  etxe  batetik,  gaztelera  lehen  hizkuntza  edo  “konfort”

hizkuntza duen gazte bat ateratzea.

114



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Eustatek,  2011  arteko  eguneraketa  duten  datuak  eskaintzen  ditu  gehienbat,  eta

Soziolinguistika  Kluster-ak ere  urte  horretako  ditu  datu  interesgarrienak. Horien  gainean

ezaugarrituko  dugu  egoera  orokorra  eta  zenbait  auzotako  egoera  espezifikoa. Bukatzeko,

aurreko  pasarteetan  bezala,  errenteriarrei  eginiko  galdeketa  interesgarria  jasoko  dugu,

euskararen inguruko aferaren pertzepzio subjektiboa datuekin osatzeko. 

Soziolinguistikaren bilakaera orokorra
Aipatu, egungo egoera soziolinguistikoa ulertzeko aurretik azaldu dugun frankismoaren garai

desarrollista, herri zenaren industrializazio eta urbanizazio azkarra eta lan bila estatutik etorri

zen pertsona guztien etorrera kontutan eduki behar dugula. Gaur haur, nerabe eta gazte diren

asko, etorritako horien ondorengoak dira, hirugarren eta laugarren generazioak. Beraz, ez gara

antzinarotik datorren faktore batez ari, bizi biz dagoen eragin batez baizik.

Iturria: Errenteria Plan Estrategikoa 2025

Grafikoari erreparatzen badiogu, ikuste dugu “etxeko hizkuntza” euskara dutenen ehunekoa

oso baxua dela Errenterian, %10,8 1991ean, eta %11,2 15 urte geroago. Honek aipaturiko

argudioa indartzen du, hots, etxe euskaldunetatik sortzen diren etxeak euskaldunak direla,

gaztelera hizkuntza dutenetatik gaztelarrak sortzen diren moduan. Kontuan eduki behar da

baita ere, aldagai hau neurtzeko 15 urte ez dela denbora tarte nahikoa.

Espero zen moduan,  1986tik dezente igo da euskaraz dakiten pertsonen ehunekoa. Taulan

ageri den bezala, honek zerikusi zuzena du, hezkuntza ereduan eman den oreka aldaketarekin.

A ereduak beheraka jarraitua bizi du 1987tik, D ereduak goranzko proiekzioa duen bitartean

1992.urtetik aurrera. Aipatzekoa da, B ereduak ez duela aldaketa nabaririk bizitu 2009 arte

behintzat, eta horrek D ereduaren ezarpen osoa ekidin duela modu batean.

Iturria: Errenteria Plan Estrategikoa 2025

Biztanleriaren %23,4 baldin bazen lehen elebiduna (ez zirenak, euskara ez zekitelako zirela

kontutan  izanda), 2006rako ehunekoa  %36,4  igo  zen. Esan  dugun moduan, gorakada  hau

euskaraz jasoriko hezkuntza arautuak (eskola publiko/ikastolak)  azaltzen du neurri  batean,

euskararen aldeko kontzientziazio eta mugimendua ahantzi ezin bada ere. Nahiz eta gorakada

izan, erkidegoan  dauden  %59,73  (2011ko  datua), elebidun  ehunekotik  urrun  geratzen  da

Errenteria.

Datu  hau, gehiago  iluntzen  da  “lehen  hizkuntza” euskara  dutenen  pertsona  kopuruaren

jaitsiera gaineratzen bada. 1986.urtean hauek populazioaren %20.8 baziren, egun %18,4 dira

2  puntutik gorako  beherakada  erlatiboa. Gainera, hau  20  urtetatik hona  mantentzen  den

tendentzia da, identifikaturik ere, buelta ematea zaila den beherazko tendentzia.

Beherakada  honen  egoera, soziolinguistika  klusterrak  2011ean  eginiko  kale  erabileraren

neurketan ere baieztatzen da. 

Iturria: Errenteria Plan Estrategikoa 2025 - Soziolinguistika Klusterraren (2011) datuetan
oinarriturik

Errenterian ematen den kale  hizketaldietatik, %86,2 dira gaztelaniaz kale neurketa  honen

arabera, euskaraz, %12a baino ez diren bitartean. Hortaz, ama hizkuntza, elebiduntze tasa, eta

lehen hizkuntza ehuneko baxuek, kale erabileraren tasa oraindik baxuagoekin, Errenterian

euskarak bizi duen egoera pattalaren neurria ematen digute.

Hala ere, honek ez du esan nahi dimentsio guzietan egoera hobetzeko potentzialik ez dagoela

eta honen proba bat da, Eustaten arabera, 2016 epealdian oinarriturik, Errenterian %37,78ak

baieztatzen dutela euskaldun izatea. Beraz, bere kale erabilera handitzeko bada tartea.

Auzo desoreka
Nahiz, eta auzoka begiratuta ere, euskararen egoera itzela ez izan inon, badago aldea segun

eta Errenteriako zein auzotan kokatzen garen. Soziolinguistika Klusterrak eginiko neurketa

ezberdinek erakusten duten moduan.

Iturria: Errenteria Plan Estrategikoa 2025 - Soziolinguistika Klusterraren (2011) datuetan 
oinarriturik.

Erdigunea da, alde nabariarekin euskara gehien entzuten den zonaldea. Nahiz eta Errenteri

orokorrean  erdalduna  izan,  ikusi  dugun  moduan  alde  nabariarekin,  egia  da  euskara,

euskaldunak eta orokorrean euskalduntasuna erdigunean kokatzen dela. Erdigune espazial eta

sinbolikoan esan daiteke, udal konposizioak erakusten duen moduan. Honek, kontutan hartu

behar da, oztopo bat suposa dezake euskaraz ondo moldatzen ez diren, eta kanpoaldean bizi

diren errenteriar askorentzat, ez bai dute zentroa eta honen proiekzio sinbolikoa bere egiten,

ez  dute  bere  sentitzen, auzotasun  sentimendu  indartsu  bat  garatuz  honen   aurrean  eta

zentroarekiko (eta horrela udal  politikekiko)  atxikimendu falta bat  garatuz. Nahiz eta hau,

mota  honetako  diagnosi  batean  egiaztatu  ezi  dugun  hipotesi  bat  den, argi  dagoena  da,

hizkuntz konpetentzia eta herritar parte hartzearen arteko erlazioa estua dela, eta tamalez,

asko direla gune euskalduntzat jotzen duten parte hartze espazio batean agertzera uko egiten

diotenak, bere euskara konpetentzia eskasak ez-seguru sentiarazten duelako. Hau, gure ustez,

adin tarte guztietan ematen den kasua da, eta ez du noski batzuetan ematen den parte hartze

eskasaren kausa azaltzen.

Erdigunearen beste poloan Beraun dugun, zeinetan euskararen kale presentzia hutsala den,

hizketaldien  %3,5arekin. Ez  da  kasualitatea  hau  erdigunetik  urrunen  dagoen  auzoetariko

batean  ematea, beraundarrek  auzotasun  sentimendu  indartsu  bat  izatea  orokorrean  eta

klaseari begiratuta, klase sozioekonomiko ertain-baxua duten famili  tipologia batez osatua

egotea zonaldea. Noski, auzo, hizkuntza, kultura eta klasearen arteko elkar-harreman hauek

sakonki azaltzea, gazte plana osatzeko diagnostikoa zehazteko lanetik dezentez harago doa

berriro ere, eta aipatzearekin utziko dugu.

Erdigunearen eta Beraun-en artean, Polikiroldegi ingurua eta Fanderia ditugu hiriko bataz-

bestekotik gora, Ibai-Ondoa  eta Iztieta, aldiz langa honetatik behera.

Euskara eta hiritarren ikuskeratik
Hemen ere, 2012an eginiko diagnostikoa erabiliko dugu, talde dinamiketan ateratako ikuspegi

subjektiboa hiri mailako ikuspegian kokatzeko. Berriz ere, uste dugu, haur eta nerabeak ere

gurasoen  egoera  linguistikoaz  oso  baldintzatuak  daudela,  eta  horrela,  hizkuntzarekiko

pertzepzio orokorrek, gazteenen artean ematen diren jarrerak ulertzen lagun gaitzakeela.

Aipaturiko azterketan, populazioaren %56,2a azaldu zen “gustura/oso gustura” euskararekiko

egoeraren gainean. Hau, apur bat kontrajartzen da erakutsi berri ditugun datuekin, eta esaten

digu, Errenteriaren populazioaren erdiarentzat baino gehiago, datu eta egoera hau ona dela.

Beraz, herrian euskararen krisia normalizaturik dagoela esan dezakegu.

Iturria: Errenteria Plan Estrategikoa 2025

“Deskontent” laginaren %20 agertzen da. Hemen azterketa apur bat motz geratzen da, ez bai

dago argi ezadostasunaren jatorria zein den. Egon daitezke euskara egoera txarrean ikusi eta

gehiago hitz egin eta sustatu beharko litzatekeela usteko dutenak, eta egongo dira ere bai,

uste dutenak, garrantzia gehiegi eman, eta ez jakiteagatik bazterketa bat egon badagoela uste

dutenak. Horien  arteko  ehunekoaren  erlazioa  jakin  gabe  geratu  beharko  dugu  oraingoan.

Berdin “zeharo deskontent” agertzen diren ehuneko txikiarekin.

“Ez daki/ez du  erantzuten” ehunekoa, nahiko  handi  eta  kezkagarria  da. Hauek kasik %20

izateak, esaten bai digu, jende asko dagoela egoera honen inguruan iritzirik ez duenik, eta

hortaz pentsa daiteke, honen inguruan gehiegi pentsatu ez duenik. Hauek izanda haur, nerabe

eta  gazteek  nagusiagoengandik  jasotzen  dituzten  jarrera  eta  pertzepzioak,  gauza  asko

argitzen dira.

5.5-Hezkuntza baliabideak eta berrikuntza 
ekonomiko-soziala

Atal honetan, Errenteriako gazteek duten kualifikazioan eta honetarako hiriak eskaintzen duen

azpiegituran  jarriko  dugu  azpimarra. Hau  aspektu  ezberdinengatik  da  interesgarria  Gazte

Plana osatzen ari garen honetan.

Hasteko, erakusten digulako, hasierako heziketatik bukaerako kualifikaziora zelako baliabideak

eskaintzen  dituen  hiriak,  ze  ibilbide  posible  dauden.  Hau  gazteen  jokamolde  eta

emantzipaziorako  aukerak  ulertzeko  baliagarria  da. Bestetik, aukera-ezak  ere  ikuskatzeko

izango da baliagarria, eta ulertzeko, zergatik zenbait gazte Errenteriatik at joan behar duten

beren ibilbide profesionala garatu ahal izateko. Batzuetan garai baterako migrazioa, eta beste

batzuetan luzerako denak, inpaktu garrantzitsuak ditu Errenteriako 18 urtetik 30 artera bitarte

dagoen sektorearen testuinguruan.

Honekin batera, azpiegitura bakoitzean dauden pertsona zenbatzen ere saiatuko gara ahal

den kasuetan, eta horrek ere, Errenterian bertan formatzen ari diren gazteen ikuspegi orokor

bat eta hauen gaitasun laboralen berri emango digu. Honekin, gazte ikuspegitik berrikuntza

soziala sustatzeko hiriak dituen potentzialen panorama erakustea xede dugu.

Kualifikazioa gazteen artean
Kualifikazioaz ari garenean, lan merkatuak bereziki baloratzen dituen giza gaitasunez ari gara.

Aipatu dugunez, lan merkatura posizio on batekin sartzeko bide izan daiteke kualifikazioa, eta

horrela, askotan emantzipazio aukera eta errealizazio pertsonalarekin lotzen da hau. 

Bestetik, kualifikazio ez da soilik lan merkatuan soldatapeko lan bat  lortzeari  begira  jarri

behar. Auto enplegu eta  ekintzailetzarako potentzialak ere badira. Hau ikuspegi sozial batetik

egiten bada, gazte aunitzen behar oinarrizkoak betetzearekin batera, berrikuntza soziala ere

sustatu  daiteke,  epe  ertainean  Errenteriako  ehun  sozio-ekonomikoan  inpaktuak  eduki

dezaketen berrikuntzak. Ikus dezagun bada, marra lodian eginiko datuek ze esaten diguten

momentuko hezkuntza eta kualifikazio zentroei buruz.

Maila Ikasleak

Kopurua %

Haur hezkuntza 1584 22,5

Lehen Hezkuntza 2252 32

DBH 1449 20,6

HHI 402 5,7

Batxilergoa 466 6,6

Langile Hezkuntza 841 11,9

PCPI 46 0,7

GUZTIRA 7040 100

Datuak: Eustat 2015-2016 kurtsoa

Tamaina honetako hiri guztiek bezala, Errenteriak eskaintzen du Batxilergoa bertan egiteko

aukera. Hemendik aurrera, langile heziketan formatzen jarraitzeko aukera ere eskaintzen du,

gero ikusiko dugun adarretan. Honek, sektore hauetako batean lan egiteko asmoa duen gazte

orori  bertan  geratzeko  abagunea  eskaintzen  dio, bere  formazioa  herria  utzi  gabe  egiten

jarraitzeko eta hortaz, herrian ere aktibo izaten jarraitzeko aukera. Gainera, lan merkatuan,

edota iniziatiba propioak abiatzeko jakintza ona duten gazte talde esanguratsu batez ari gara,

2016-kurtsoan  841  (hirian  formatzen  daudenen  %11,9)  pertsona  bai  ziren  langile

hezkuntzako formazio  kurtsoren  batean izen emana zeudenak. Honek, gazteen  ikuspegitik

aukera  suposatzen  du  hiritik  atera  gabe  formazio  osoa  egin  eta  bizimodua  ateratzeko

kualifikazio bat lortze ahalbidetzen dielako, eta potentziala da hiriarentzat, pertsona hauek ez

diotelako hiriko aktibo izateari uzten bere bizi formazio ibilbide. Beraz, bada marjina hirian,

dauden  giza  potentzialak,  politika  publikoak  eta  sektore  pribatuak  artikulatuz  gazte

hauentzako lan etorkizun duina eraiki eta hirian berrikuntza soziala sustatzeko.

Bestalde, hemen ez dago ikasketa unibertsitario edo pos-unibertsitariorik egiten ari denik. Ez

errenteriarrik ez dagoelako kasu horretan, baizik eta hirian ez dagoelako aukera hori. Honek,

pertsona hauek, denbora batez hiria uztea eskatzen du (batzuetan asteburuko bueltekin, beste

batzuetan denboraldi baterako soilik eta beste askotan, lan aukeren arabera denboraldi luze

baterako).  Honek  pertsona  hauek  hiriko  aktibo  izateari  uztea  esan  nahi  du  (partzialki

behintzat), eta pilatzen dituzten jakintza eta berrikuntzarako potentzialak kanpora joatea. 

Kualifikazio gazteez harago
Gazteen gaineko fokua zabaldu eta begiratu diezaiogun Errenteriako populazioak erakusten

dituen kualifikazio datuei.

Zenbatekoak

Kopurua Ehunekoa

Alfabetatu gabekoak 291 0,8

Ikasketarik gabekoak 1194 3,3

Lehen mailakoak 13735 38,2

Profesionalak 7410 20,6

Bigarren mailakoak 7963 22,2

Erdi-goi mailakoak 5325 14,8

GUZTIRA 35918 100

Iturria: Eustat 2016/31/01

Lehen mailako ikasketak dituztenak dira ehuneko nagusia. Kontutan hartu behar dugu honek

populazio dena hartzen duela kontutan eta hau azaltzeko garai historiko ezberdinetan sustatu

den  formazio  motan,  eta  noski  genero  bereizketan  sartu  beharko  ginateke  eta  ez  da

momentua. Hortaz aipatuko bi puntu bakarrik aipatuko ditugu.

Lehenik,  kualifikazio  profesionala  duten  pertsona  ugarirekin  kontatzen  duela  hiriak.  Eta

bigarrenik, eta nahiz eta hiriak ikasketa unibertsitarioak egiteko aukerarik ez eskaini, 5325

pertsona  daudela  egun  hirian  erdi-goi  mailako  kualifikazioa  duena,  %14,8  hain  zuzen.

Ehuneko  nahiko  altua  eta  hiriak duen  giza  potentzialaz hitz  egiten  diguna. Aldagai  hau

gainera goranzko tendentzia duela ikusi daiteke ikuspegi diakroniko bat aplikatzen badiogu.

Iturria: Errenteria Plan Estrategikoa 2025

Berrikuntza elkartegintzatik

Berrikuntza sozialaz ari  garenean, ez ditugu soilik zentro arautu eta ikasketa  formalekoak

kontutan  eduki  behar. Lehenago  aipatu  dugun  moduan, behetik  ere, berrikuntza  soziala

sustatzen da, eta hauetarako espazio nagusiak elkarte eta mugimendu sozialak dira. Esango

dugu,  iritzi  moduan,  sektore  publiko,  ekonomiko/pribatu  eta  esparru  komunitarioaren

(elkartegintza)  arteko elkarlanak ematen dituela berrikuntza soziala esperientzia eraginkor

eta iraunkorrena.

Aurretik, kultur  arloan  jarduten  duten  elkarteak jorratu  ditugu  eta  hemen  ez gara  berriz

sartuko. Aipatu dugu, baita  ere, harago elkartegintza  esparru  zabal  eta  anitz bat  dagoela.

Hemen, zenbakiak aurkeztuko ditugu, Errenteriako udalak eskura  jartzen dituenak, esparru

honen  tamainaz  jabetu  eta  berrikuntza  sozialerako  eskaintzen  duen  potentziala

azpimarratzeko. Jardun sektoreen arabera, hauek dira hiriak erakusten dituen datuak.

125



MAREA GORA. ERRENTERIAKO HAUR ETA GAZTE PLANA
DIAGNOSTIKOA

Jardun sektorea Erregistratutakoen kopurua

Kirola 30

Gaztedia 30

Auzo Elkarteak 15

Erretiratuen elkarteak 8

Kultura 23

Musika eta Artea 14

Gizarte elkarteak GKE 3

LGTB 1

Euskara 3

Emakume elkarteak 14

Menpekotasuna 3

Ekologia 1

Laguntzarako 18

Bestelakoak 3

Bestelakoak 3

GUZTIRA 169

Egia da, eta ikusi, batzuetan erregistraturiko elkarteek jardun eskasa dutela. Baina hori horrela

izanda  ere, haur, nerabe  eta  gazte  ikuspegian  jarrita  ere, zelako  elkarlan  eta  berrikuntza

sozialerako  perspektiba  irekitzen  den  elkartegintzaren  mapa  honen  aurrean.  Edozein

sektoretan dauden arazo eta beharrei erantzuteko (gazteak barne), antolaturiko sare sinergiko

bat egikaritzeko aukera paregabea.

Hezkuntza eta kualifikazio zentroak

Noski, kualifikazioa  eta  formazio  antolatu  egiten  da, instituzionalizatu  eta  gune  konkretu

batzuetan  gauzatu. Populazioaren  kualifikazio  perfila  ikusi  dugunean  aipatu  badugu  ere,

hemen  argiago  edukitze  hiriak  eskaintzen  dituen  formazio  eta  kualifikazio  zentroak

zerrendatuko ditugu

Zentroaren Izena Formazio mota

Beraun-Berri LHI

Cristobal Gamon LHI

Koldo Mitxelena LHI

Langaritz Ikastola LHI

Cristobal Gamon BHI

Langaitz Ikastola BHI

Koldo Mitxelena BHI

Zamalbide BHI

Don Bosco LHII

Sagrado Corazon CPEIPS

San Jose CPEIPS 

CPES Oiartzo Batxilergo Ikastola BHIP

Orereta CPEIPS 

Iturria: Errenteria Plan Estrategikoa 2025

Hauetaz  gain,  eta  Lanbideren  arabera  badira  beste  prestakuntza  zentro  batzuk,

kualifikaziorako eskaintza berezituago bat jasotzeko aukera ematen dutenak.

Errenteriako Udala (C.I.P.)

Berzioarso SL

Capa Formacion y Gestion SL

CIFP Don Bosco LHII

Dike System SL

Fonde de Formacion Errenteria

Katea Legaia Errenteria

Orasoaldea CE

Orlegi Consultores SL

Oarsoaldea Renteria-Pasaia-Oiartzun

PAYMENT SL

Talleres Protegidos Gureal Errenteria

Iturria: Lanbide

Hezkuntza  oinarrizkoaz  gain,  Errenterian  bertan  ibilbide  profesionala  garatzeko  aukera

eskaintzen da zenbait arlotan. Zentroak aipatu ditugu, baina gelditu gaitezen orain, oinarriko

hezkuntza jaso duen gazte bati hirian bertan irekitzen zaizkion aukeretan.

Ziklo mota Kualifikazio espezifikoa

Erdi Mailako Zikloa Karrozeria

Mekanika

Telekomunikazioen istalazioak

Bero ekoizpen istalakuntzak

Klimatizaziorako istalkuntzak

Soldadura eta galaragintza

Goi Mailako Zikloa Automozioa

Elektronikako mantenu lanak

Bero eta fluidodun istalazioen mantenua

Metal Eraikuntzak

Metatronika industriala

Analisi eta kalitate kontroleko laborategia

Ingurumen kimikoa

Iturria: Errenteria Plan Estrategikoa 2025

Agerikoa  da, formazio  profesionalerako  eskaintza  ona  dagoela  hirian. Honek, Errenteriako

gazteak jasotzeaz gainera, formazio profesional bila  dauden beste herritako gazteak hirira

ekartzea dakar, Oarso bailaratik baina baita ere Bidasoa eta Donostialdeatik ere bai.

Hortaz, gazteen aukerei begira eta hirian onura soziala ekarriko duten berrikuntza soziala

proiektu aukera zabala irekitzen zaigu, kualifikazio mailak, kualifikazio zentroak, elkarte sarea

eta  kualifikazio  motak  mahai  gaineratzen  baditugu. Uste  dugu  panorama  hau  kontutan

edukitzea  garrantzitsua dela, gazteak-enplegua eta  etxebizitzak askotan suposatzen  duten

korapiloa askatu nahi badugu.

Berrikuntza eta Errenteriarren ikuskera
Bukatzeko, jasotako  ikuspegi  subjektiboa  osatzeko, Plan  Estrategikoa  burutzeko  egin  zen

azterketara joko dugu. Kasu horretan, gazteez haragoko lagin batekin jokatu zen, eta horrek

guk jasotakoa  osagarri  dezake. Hiritarrek Errenteriak eskaintzen  zuen  hezkuntza  sistemaz

eman zuen iritzia, eta honela geratu zen galdeketa.

Oso Gustura Gustura Deskontent
Oso

Deskontent

Hezkuntza eskaintzaren 
kalitatea

10 68,7 16,3 5

Enpresak erakartzeko hiriak 
duen gaitasuna

3 24,6 49,4 23

Iturria: Errenteria Plan Estrategikoa 2025

Datuoi  erreparatuta  esan  daiteke,  hiritarrek  pertzepzio  nahiko  oan  dutela  hezkuntza

sistemarekiko. Galdera jaso zutenen %68,7ak “gustura” dagoela esateak ez da ehuneko batere

txarra, eta  honek diosku  (goian  zerrendaturiko  elementuekin  batera)  hezkuntza  eskaintza

ontzat eman daitekeela Errenterian.

Gauza aldatu egiten da, enpresak erakartzeko hiriak dituen gaitasunez galdetzean. Errenteria

hiri oso industriala izan zen 70. hamarkadan batez ere, eta honekiko jende batek dekadentzia

iraunkor batean sartuta gaudela antzematen du. Nahiz eta enpresa txiki berriak sortu, lehen

hiritar askoren sostengu ziren enpresa handi eta enblematikorik apenas bai dago.  Gainera,

krisiaren momentu gogorrean eginiko galdeketa ela ezin ahantzi, enplegu galera, prekarizazio

eta enpresen itxiera etengabearen albisteekin, zaila da hiritarrek beste pertzepzio bat izatea.

Honela, %49,4 “deskontent” azaltzen da hiriaren gaitasun honekin, beste %23 “oso deskontent”

azaltzen den bitartean. 

Nahiz eta sakonean honetan sartu ezin dugun, argia da kontrakzio ekonomia garaietan etekin

maximoaren  ideian  oinarrituriko  enpresa  askok itxiera  dutela  amaiera, eta  kapital  askok,

inbertsioaren  errentagarritasun  tasa  nahikoa  izango  ez  dela  iritzita,  ehun  produktiboan

inbertitzeari utzi eta “ekonomia” deritzogun hori gelditu egiten dela, enplegu galera ekarriz

eta krisia eraginez.

Hala ere, ikusi dugu, Errenteriak badituela giza baliabideak, badituela formazio zentroak eta

baduela  ehun  komunitario  sare  indartsu  bat, zeinetatik “kanpoko  enpresak erakartzearen”

ideia apur bat alboratu, eta hiritik eta hiriarentzat onuragarri izango diren enpresa berriak

sortzeko  parada  ematen  dion.  Kanpotik  errentagarritasunaren  bila  ez  badatoz,  bertako

baliabideetan oinarritu beharko da tokiko garapena sustatzeko.

5.6-Kirola

Haur nerabe eta gazteen artean bereziki, kirola garrantzia handia izan dezakeen aspektua da.

Alde batetik aisialdia betetzeko jarduera nagusi izan daitekeelako hauetako askorentzat (parte

hartze dinamiketan azaleratu bezala), batez ere nerabezaro eta gazte aroan. Bestetik, kirola,

hau emateko baldintza egokiak ematen badira, hezteko esparru izan daiteke, berdinen artean

jolasean sozializatzeko eremu atsegin. Honek, parte hartzea, errespetua, ardura eta talde lana

bezalako baloreak sustatzea ekarri dezakeelarik. 

Noski, kontrako efektuak ere izan ditzake kirol denborak, balore hezitzailerik gabeko esparru

izaten uzten bazaio. Hor, lehiakortasuna, genero  segregazioa, errespetu falta, bestearekiko

begirunea garatzeko ezintasuna edota indarkeria bezalako fenomenoak azaltzea ez da arraro.

Horregatik, garrantzizkoa da, haur, nerabe eta gazteen inguruko diagnostiko bat egiterakoan,

kirolaren esparruari begiratzea. 

Hau,  bi  dimentsiotan  egingo  dugu.  Alde  batetik,  Errenterian  kirola  baldintza  egokitan

praktikatu  ahal  izateko  hiriak  eskaintzen  dituen  azpiegiturei  erreparatuko  diegu,  hauek

ezinbesteko elementu bai dira. Bigarrenik, kirolaren antolaketa sozialari begiratuko diogu, eta

haur, nerabe  eta  gazteen  artean, kirol  praktikak arautzeko  eta  antolatzeko  ardura  duten

herriko elkarteak zerrendatuko ditugu.

Kirol instalazioak eta erabilera
Azpiegiturari dagokionez, Errenteriak baliabide hauek eskaintzen dizkie hiritarrei.

Kirol instalazioak Auzoa

Galtzarabordako kiroldegia Galtzaraborda

Beraungo erabilera anitzeko pista Beraun

Don Bosco-ko kiroldegia Kaputxinos

Fanderia frontoia Fanderia

Fanderia igerilekua Fanderia

Fanderia estadioa Fanderia

Arraunerako instalazioak Iztieta

Beraun estadioa Beraun

Fandería agoraespazioa Fanderia

Fandería tenis pistak eta saskibaloi minikanpoa Fanderia

Agustinas agoraespazioa Agustinas

Casas Nuevas – Olibet agoraespazioa Olibet

Agustinas frontoi irekia Agustinas

Markola frontoi irekia

Pontika kirol gunea (frontoia eta erabilera anitzeko pista) Pontika

Larzabal kirol gunea (futbito eta saskibaloi kanpoa)

Gabierrota kirol gunea (futbito kanpoa) Gabierrota

Mikel Irastorza Ikastetxeko kirol gunea (futbito kanpoa)

Alaberga kirol gunea (futbito eta saskibaloi kanpoa) Alaberga

Pío Baroja Ikastetxeko kirol gunea (futbito eta saskibaloi
kanpoa).

Ondartxo kirol gunea (agoraespazioa, minifrontoiak, eta skate
pista)

Niessen erabilera anitzeko pista Erdigunea

Kaputxinos igerilekua Kaputxinos

Ikusten  dugunez, zenbakiz  (funtzionamenduan  sartu  gabe)  kirol  eremu  ugari  eta  anitzak

eskaintzen ditu hiriak. Gaineratzekoa da, auzo ezberdinetan daudela hauek sakabanatuak, hiri

askotan gertatzen den kontzentrazioan erori  gabe. Honek, ezbairik gabe, 0-30 urte  arteko

pertsonen artean (baina batez ere hirian zehar bakarrik ibiltzeko autonomia ez daukatenen

artean, haur eta zenbait nerabe) kirola egiteko erraztasun handia da.

Kirol  instalazioei  begiratu ostean, interesgarria  izan daiteke, Errenterian ematen den kirol

jardueraren  irudi  bat  egiteko,  sektore  publikoak  eskaintzen  dituen  kirol  zerbitzu  eta

azpiegituretara  zenbat  jende  bazkidetu  den  jakin  eta  hauen  adin  eta  genero  profilak

begiratzea.

Adin tarteak Biztanle guztien % Andreak Gizonak

<14 14,68 49,69 50,31

25-29 11,8 48,55 51,45

30-44 23,65 48,47 51,53

45-59 21,26 49,45 50,55

60-74 17,83 54,43 45,57

>75 10,78 62,14 37,86

Iturria: Kirolkide 2015 Memoria

Deigarria azaltzen da, 25-29 urteko pertsonen artean eta 30-44koen artean dagoen erabilera

desberdintasuna. Honek ez du  automatikoki  esan  nahi  lehenengoek kirol  askoz gutxiago

egiten dutenik (arautu  gabeko espazioetan  egin  dezaketelako), baina esaten  digu  beraien

erabilera bai dela baxuagoa, eta margen asko dagoela igotzeko. 14 urtetik beherakoen artean,

erabilera handiagoa da, nahiz eta honetan ere ez sekulakoa izan.

Iturria: Errenteria Plan Estrategikoa 2025

Esaten genuena, kirol maiztasunaren galdeketa honek baieztatzen du. Hots, nahiz eta gazte

gutxi izan erabiltzaile, %67-62 artekoek diote “maiz” egiten dutela kirola.

Populazioa hartuta bere osotasunean, 2015eko datuen arabera, Errenterian 11.493 pertsona

zeuden udal patronatuari (gaur desegina) harpidetuak. Momentu horretan, biztanleen %29,05

zegoen harpidetua. Honek 2011ko 9.909 pertsonen aurrean igoera nabarmena suposatzen du,

eta kirol jarduera handitzen ari denaren seinale da. 

Kirol elkarteak

Askotan  kirol  ekintzak  era  arautuan  egiten  dira,  horretarako  sorturiko  elkarteetan.  Hau,

gainera, kirola tresna hezitzaile bezala erabilia izateko bitarteko bat izan daiteke, elkarteek

honekiko konpromisoa hartzen badute. Ikus dezagun bada, zeintzuk diren, Udalaren datuen

arabera, hiriak kirola era arautuan egiteko dituen baliabide-elkarteak.

Kirol mota Elkartea

Areto futbola Gamon KE

Arkotiroa Ostadar KE

Arrauna Hibaika

Atletismoa CA Renteria

Billarra CDB J&J

Boxeoa BC Paco Bueno

Latigo BC

Eskubaloia Ereintza

Esku Pelota SCDP Beraun Bera

Futbola Tourin K.E.

CD Betiona

CD Orereta Kafea

Kirol Egokitua Mindara Elakrtea

Herri Kirola Auzolan Soka-Tira elkartea

Igeriketa Oarsoaldea Igeriketa

Judoa CJ Sayoa

Mahai Tenisa CD Pontika Orereta Tenis Taldea

Medizaletasuna Urdaburu ME

Motoziklismoa CD Iglesias motor bike elkartea

Saskibaloia Gamon KE

Oiarsos KE

Triatloia Oiarsotrihappy TT

Softbol Rentoks

Txakurkros Txakurkros Oarsoaldea

Txirrindularia CDEC Biteri

Xakea Asociacion de fomento cultural

Luzaro XT

Zerrenda honek erakusten du, kirol alorrean hiriak baliabide asko ematen dituela. Guztira 27

kirol  elkarte  ditugu, kirol  oso  anitzak era  arautuan praktikatzeko aukera  ematen dutenak.

Kirolak, haur, nerabe eta gazteentzat duen garrantzia ikusita, eta honek bere garapenean izan

dezakeen garrantzia ikusirik, uste dugu, aliantzarako esparru zabal irekitzen dela hemen. Haur,

nerabe eta gazteak agente aktibo izateko, hiriko dinamika errespetuz eta elkarlanean subjektu

bilakatzeko  bidean,  kirol  agente  hauek  bidelagun  izan  daitezkeelakoan  gaude,  eduki

dezaketen paper hezitzailean batez ere.

5.7-Hirigintza eta mugikortasuna

Izenburuak markatzen duen aterki-pean gauza ugari sartu litezke. Guk Marea Gora prozesuan

agertu diren elementuetatik abiatuta bi azpimarratuko ditugu. Alde batetik egun Errenteriak

duen etxebizitza parkearen aldagai nagusiak ekarriko ditugu, gazteen adin tartean bereziki

landu dugun aferari datu kuantitatibo batzuk gehitzeko asmoarekin.

Bestetik, barne  mugikortasunari  egingo  diogu  erreferentzia, dauden  datuez  baliatuz, hiri

barneko mugikortasuna baldintzatzen duten zenbait elementu ez ahazteko asmoz.

Etxebizitza
Ikusi  dugu, dinamiketan  gazteengan  etxebizitza  baterako  sarbide  duina  bizitza  proiektu

emantzipatua  antolatzeko  ezinbesteko  pausua  dela  kasu  gehienetan.   Errenteria  Plan

Estrategikoa  2025  osatzeko  egindako  diagnostikoan, 35  urteko  pertsonei  hirian  okerren

baloratzen zituzten gauzen inguruan galdetuta, etxebizitzarako sarbidea hirugarren postuan

atera zen. Beraz, gazteen artean arazo handia dela ez dago gure parte hartze dinamiketan

oinarritua.

Baina nola dago etxebizitza parkea Errenterian? Egin dezakegun ezaugarritze orokor bat, 2016

urterako Eustat-ek ematen dituen datuetan oinarrituta.

Gipuzkoa Errenteria

Eraikitzeko BOE 4953 139

Askeak 10066 122

Eraikiak 306.062 17117

Lur Kontsolidatuan GUZTIRA 321.081 17378

Eraikitzeko BOE 8446 39

Askeak 15700 161

Eraikiak 4964 11

Lur ez kontsolidatuan 
GUZTIRA

29.110 211

Eraikitzeko BOE 15.283 880

Askeak 8.790 551

Eraikiak 1.534 12

Lur eraikigarri 
erresidentzialen GUZTIRA

25.607 1443

Eustat: 2016

Ikusten dugu etxebizitza parkea handitzeko aurre ikuspena dagoela, nahiz eta azken urteetan

handitze horren abiadura mantsotzen ari den. Horrela, lur kontsolidatu bezala kalifikaturikoan

261 etxebizitza berri egitea aurreikusten da, oraindik egonkortu gabekoan 200 eta eraikitzea

posible egiten duen lur kalifikazioan, 1431. Hortaz, etxebizitza parkea 1892 etxebizitzatan

handitzea  aurre  ikusten  da,  handitze  horretan  babes  ofizialeko  etxeek  1058  (%55,92)

suposatuko lukete eta merkatu askean 834 (%44,08) kokatuko lirateke.

Etxebizitza  parke  honen  ezaugarri  orokor  batzuk  buruan  edukitzeagatik,  aipatu,  2012an

egindako  diagnostikoaren  arabera, etxebizitzen  %90,3  direla  familien  etxebizitza  nagusia

funtzioa betetzen dutenak. Ehuneko altua, Gipuzkoako %82,5arekin alderatzen badugu.

Zenbaki hauetan, 50 urte baino gehiagokoko etxebizitzen artean, %58a dugu, eta 1980.urtea

baino  lehenago  %86a  izan  zen  eraikia.  Datu  esanguratsua  ezbairik  gabe,  Errenteriako

etxebizitza parkearen zahartasunaz hitz egiten diguna. Eusko Jaurlaritzak eginiko “Diagnóstico

de las necesidades de intervención en el parque edificado de la CAPV” ikerketaren arabera,

hiriko  auzo gehienak daude berritze behar erdi-altu eta oso altu artean.

Etxebizitzetan dauden bizitza unitateei erreparatzea ere begirada bat botatzea lagungarri izan

daiteke hau hobeto ezaugarritzeko.

Guzti

ra

1 2 3 4 5 6 7 Guzt Kol Huts Giz Ema Guz

1745

6

4402 5168 3407 2682 443 129 72 1630

3

14 1139 1913

6

2025

5

3939

1

Eustat: 31/12/2015 

Gipuzkoako  errolda  estatistiketatik  ateratzen  diren  datuak  dira  honakoak.  Marra  lodiaz

egindako  marrazki  bat  izanda  ere,  azpimarratzekoa  da  Errenterian,  hutsik  ez  dauden

etxebizitza gehienek, bi kideetako bizi unitateak hartzen dituztela beren baitan. Tendentzia

garaikideak aztertzen  dituzten  beste   zenbait  txosten  soziologikoetan  oinarriturik, pentsa

dezakegu hemen, etxetik seme alabak joaten ikusi  dituzten bikote adinduak daudela  alde

batetik, eta  seme  alabak  gero  eta  beranduago  edukitzea  erabakitzen  duten  (edo  ez  ez

edukitzea erabakitzen duten) bikote gazteagoak bestetik. 

Ez dakigu zehatz-mehatz zenbat, baina hemen ere 30 urtetik beherako pertsonak ere egongo

dira, bikote edo kideren batekin gurasoen etxetik emantzipatu direnak. 

Azpimarragarria da, bestetik, pertsona bakarreko zenbat bizi unitate dauden, mota honetakoak,

bigarren posizioan kokatzen bai dira, 4.402 etxebizitzekin.

Nahiz eta famili ereduak aldatzen ari diren eta konbinazio tradizionaletatik harago ereduak

topatzea gero eta ohikoagoa den, pentsatzekoa da, hiru kideetatik zazpira kontatzen diren

etxebizitzak, famili nuklear eredukoak direla, hots bikote eta seme alabaz osatuak direla. Haur

eta  nerabe  gehienak  hortaz  (eta  baita  gazte  ugari),  3.407 zehazki,  hiru  kidez  osaturiko

familiatan bizi direla pentsatzera eramaten gaituzte datu hauek (hots, seme bakarrak direla

datuak hartuak izan diren momentuan). 2.682 izango lirateke datu hauen gainean eta gure

interpretazioari  jarraiki,  bi  seme  alabako  etxebizitzak.  5  kideko  bizi  unitateak  zenbaki

hauetatik oso urrun leudeke (443) eta oraindik eta urrunago sei (129) eta zazpi kide  (72) bizi

dituzten etxebizitzak.

Aipatzekoa bestetik, Erroldaren arabera hutsik katalogaturik agertzen zaizkigun etxebizitzak.

Hiriko  17456 etxebizitzetatik 1.139 daude hutsik datuen arabera, hots, %6,52 a. Inguruan

dauden beste hiri batzuekin alderatuz, Irun (%10,14), Pasaia (%11,41). Lezo (%9) erlatiboki

ehuneko baxua da, nahiz eta esaten digun etxebizitza beharra duten pertsona ugarik asetzerik

izango zutela beren premia hemen.

Gazteen artean etxebizitza aferari  aurre  egiteko, interesgarria  izan daiteke hauek dituzten

lehentasunak aztertzea. Honats, Etxebidek 2009rako argitaraturiko datuak.

Ikusten  dugu  24  urtetan  hasten  dela  igotzen  nabarmen  etxebizitza  eskaria  Etxebideko

zerrendetan  behinik  behin.  Hortik  beherakoek  %7,6  besterik  ez  dute  suposatzen.  Gazte

gehienek jabegoan zein alokairuan etxebizitza lortzeko hautua egiten dute (%49,4). Hala ere,

alokairu  eta  jabegoaren  arteko  konparaketa  eginez gero, ikusten  dugu jabegoaren  aldeko

aukera  nagusi  dela,  etxebizitza  luzera  begirako  inbertsio  denaren  ikuskera  indarrean

dagoenaren seinale. Aldea handitzen doa, adinean aurrera goazenean gainera.

Marea  Gora  prozesuari  begira,  pena  da, horrelako  azterketan  beste  etxebizitza  ereduen

inguruko galdeketarik ez egotea, komunitarioak kasu.

Bukatzeko, ikus  dezagun  2016ean  Euskadiko  Gazte  Behatokiak plazaratutako  gazteak eta

etxebizitzaren azterketa. Hemen agertzen diren datuak egun Errenteriarako lortzea ezinezkoa

denez, Gipuzkoarako eta 18-34 adin tarterako egin zen ikerketa ekarriko dugu. 

Aldagaiak Indizea Konparazio lagungarria

Emantzipazio tasa  % 40,8 EAEn %40,9

Emantzipazio adina 28,9 Espainian: 28,5
Suedian: 21

Bakarka jabetzan edukitzea
suposatuko lukeen  sarreren %

 % 58

Alokairuan edukitzea suposatuko
lukeen sarreren %

% 67,5

Alokairuan bizi diren gazte
emantzipatuak

% 57,3 1991an % 10,6
 2006an % 18,5
 2011n % 27,8

Etxebizitzako gastuak pagatzeko
zailtasunak

% 26

Diru sarrerak-etxebizitza gastuak egun % 16,8ri diru-sarreren %
40 

Etxera bueltatu behar pagatu ezin
zutelako

% 1,5

Emantzipazioa zapuzteko aukera % 43,5 2014  , % 41k,6tik

Alokairua hobesten dutenak % 61,2 2013an % 47,9

Iturria: Euskadiko Gazte Behatokia 2016

Datuek  bere  kabuz  marrazten  dute  panorama, eta  tendentzia.  Diru  sarrerei  dagokienez,

eskubide  indibidual  beharko  lukeenak,  gazteek  bataz  beste  dituzten  diru  sarreren  %58

(jabetzan)  eta  %67,5  (alokairuan)  suposatzen  dutela  ikusten  dugu.  Honi,  diru  sarreren

ezegonkortasuna  gehitzen  badiogu  zama  astunegia  bilakatzen  dela  ezin  ezkutatu. Noski,

egoera hau dela medio (eta askok bakarrik bizi nahi ez dutelako) emantzipatzen diren gazteak

etxebizitza partekatzen egiten dute, askotan nahikoa ez den espazioa partekatuz. Hau horrela

izanda ere, ikusten dugu 2015ean, %16,8ri etxebizitzak sarreran %40a xurgatzen ziela.

Honekin  ez  da  harritzekoa  emantzipazio  adina  28,9  urtetan  egotea  Gipuzkoan,  edota

alokairuaren aldeko jarrerak horren gorakada handia eduki izana azken urteetan (jasan ezin

bilakatzen denean, hipoteka ez bezala askatu daitekeen konpromisoa bai da).

Errenteria Gipuzkoan egonik, uste dugu, Gazte Behatokiak marrazturiko panorama hau oso

kontutan eduki behar dugula, gazte-etxebizitza erlazioa ezaugarritzeko garaian.

Barne irisgarritasuna

Hiriko baren irisgarritasuna ulertzeko ezinbesteko faktore bat, Errenteriaren orografia ulertzea

da. Frankismo desarrollistaren garaian, etenik eta kontrolik gabe hazi zen udalerria, eta behin

bailara  beheko  lurrak okupatuta, inguruko  magaletatik gora  hedatzen  hasi  zen  zementua.

Horrela, egun, barne mugikortasun fluxuak baldintzatzen duen orografia oso malkartsu bat da

Errenterian topatzen duguna.

2003  egin  zen  irisgarritasun  planak  identifikatu  moduan, aldapa  ehuneko  handia  duten

ibilbideak ditu udalerriak. Ondorengo koadroak, hirian urbanizagarria den lurraren %51ean

eginiko azterketan honako datuak ematen ditu.

Km %

%6 eta %8 arteko aldapa 4,4km %41

Aldapa >%8 6,4 %59

Aztertutakoa guztira 10,8km %100

Aldapa hauek, mapan ageri den bezala erdigunera “jaisteko” tendentzia markatzen dute, jada

zentro dena (azpiegitura, instituzio, eskaintza kultural, etb.) oraindik zentroago eginez. Horrela,

auzoen arteko desberdintasunak eta bereizketa, orografian ere aurkitzen dute  helduleku, ez

bai  dago  auzoen  arteko  mugikortasuna  errazten  duen  baldintzarik.  Errenterian  barne

fluxuaren “estutasun orografiko” bat dagoela zehazten du irisgarritasun planak. 

Hiritarren iritzia
Atal  hau ixteko, eta  ikusita  duen zabaltasuna, hiritarren  ikuskerara  joko dugu, hauek alor

honetan identifikaturiko baliabide eta arazo nagusiak gure egiteko.

Argi geratzen da, garraio sistema dela, hiritarrek hoberen baloratzen dituzten aldagaiak. Bai

hiri  barneko  garraio  sistema, %85  gustura  edo  oso  gustura  agertzen  dira, eta  baita  ere

inguruko  herriekin  dagoen garraio  eta  konexio  sarea  (%92,2). Honekin  lotua, auzoetarako

irisgarritasun aukerak ere puntuazio ona du. Iritzi hau, guk dinamiketan jasotakoarekin apur

bat kontrajartzen da, eta galdetu beharko genioke geure buruari zein auzotakoek erantzun

duten gehien galdetegi hau.

Oinezkoentzako gune nahiko dagoela eta erabiltzeko atseginak diren gune publiko ugari ere

badirela  esan  daiteke, hiritarrei  eginiko  inkesta  honetatik abiatzen  bagara. Hemen  %78,6

agertzen zaigu gustura edo oso gustura, hiriak eskaintzen dituen aisialdirako eta ibiltzeko

guneekin. Ez da ehuneko makala gero.

Berriz ere, etxebizitzara sartzeko dauden aukerek, ez dute, urrutitik, %50aren langa gainditzen.

Gazteez gain, populazioa dago, orokorrean arazo honetaz kontzientziatua, eta soilik %23,9

agertzen da gustura edo oso gustura egoerarekin. Gaineratu behar da, “oso gustura”ren zatiak

ez  duela  %5a  lortzen.  “Deskontent” agertzen  da  gehiengoa  eta  “oso  deskontent” beste

ehuneko  esanguratsu  bat  (%15  inguru).  Aipatzekoa,  gaiaz  ez  dakiela  erantzuten  duen

populazioaren zatia ere. 

5.8-Jatorri eta kultur aniztasuna

Errenteriatik apur bat ibili ostean, erraz antzematen da, aniztasun kulturalaren ikuspegitik, hiri

anitza dela Errenteria. Elementu hau, agerian egon da haur nerabe eta gazteekin egindako

dinamiketan, eta  hortaz iritzi  dugu, gainetik bada  ere  eta  eskura  dauden datuekin, hiriak

eskaintzen duen panorama orokor bat emate ez dagoela soberan. Egin dugun azterketaren

izaerak ez du ematen Errenteria bezalako hiri konplexu baten gaineko azterketa kultural eta

identitario bat egiteko adina. Hala ere, zenbait datu eskuan, eta bizi ditugun esperientziak

oinarri hartuta, gure inpresioak islatzen dituen interpretazioa botako dugu, kanpo begirada

bat lagungarria izan daitekeelakoan.

Hau egiterako momentuan, eta nahiz eta sinplifikatzea izan daitekeen hiru multzo nagusi

egitea komenigarria dela iritzi dugu, ezberdintasun kultural/identitarioa aldagai hartuta.

Alde  batetik,  beren  burua  euskalduntzat  duten  pertsonen  multzoa  egongo  litzateke.

Errenterian jaioak izan edo ez, euskal herriko kide izatearen kontzientzian, euskaran (hitz egin

edo ez) eta euskal unibertso sinbolikoarekiko erreferentzian ardazten dute beren identitate

kolektiboa. Egindako azterketa murritza izanda ere, uste dugu talde hau ez dela kuantitatiboki

handiena, baina bai baduela zentralitate bat herrian. Maila sozioekonomikoa alde batetik, eta

balizko talde honetako kide askok duten elkartegintza eta parte hartzerako kultura dela eta,

sektore aktiboa da herrian. Honek ikusgarritasun nabaria ematen dio hirian. 

Beste  alde  batetik,  kultura  gaztelarrarekin  harreman  handiagoa  duten  haur,  nerabe  eta

gazteak leudeke, asko  garai  desarrollistan  etorritakoen  familien  ondorengoak (3, 4  eta  5.

generaziokoak)  izango  lirateke, eta  beste  batzuk etorrera  berantiarrekoa. Gehienak noski,

Errenterian jaioak dira, eta ez dute “erro kultural gaztelarra” izendatu daitekeen ezer, hibridazio

kultural baten (denak bezala) seme-alaba bai dira. Badute ostera, beren sendia eman dien

ondorengotza  berezitu  bat, askotan  hizkuntzaren  erabileran  berean  islatzen  dena. Kultur

aniztasunaz  ari  garenez  (eta  ez  jatorri  aniztasuna)  hau  multzo  kultural  moduan  hartu

daitekeela  kontsideratzen  dugu. Gure  ustez, kasu  honetan  ere  matriz  kulturala  eta  klase

soziala  nahastu  egiten  dira  (sakondu  ezin  dezakegun  prozesu  historiko  bat  medio), eta

pertsona hauetako asko, periferia espazial (bizitoki)  eta sinbolikoan kokatzen dira askotan.

Errenteriako  hirian  Marea  Gora  prozesuan  esaterako,  auzoetako  ludotekatik  etorritako

taldeekin eduki dugu kontaktua, baina gazteen kasuan, beren kabuz elkartu eta partaide izan

ditugun gehienak, lehenengo taldean klasifikatu daitezkeen perfila dira.

Bukatzeko, estatutik kanpoko nazionalitatea duten pertsonak ditugu. Lehenengo bietan datu

kuantitatiboak lortzea zaila den moduan (ez bai da kuantifikablea “zenbat euskaldun zaren”),

honetan, badira datuak, eta horietara joko dugu panorama osatzeko. Hirugarren talde honek

erakusten duen barne aniztasuna kontuan izanda, ez genuke eta sinplekeria honekin ebatzi

nahi jatorri aniztasunaren afera.

Nazionalitate anitzak Errenterian
Hasi  baino  lehen,  azpimarratzen  dugu,  atal  honetan  salto  bat  eman  dugula,  kultur

aniztasunetik  nazionalitatera  eta  honi  loturik  jatorri  aniztasunera. Horrela, nazionalitatea

(gehienetan  jaiotze  estatuarekin  bat  datorrena)  hartuko  da  kontutan  eta  ez  ezaugarri

kulturala. Hots, familia  senegaldar  batek errenterian  izandako  umea  ez da  datu  hauetan

sartuko (nazionalitate bikoitzik ez badu behintzat), nahiz eta etxean  kulturalki berezitasunak

izango dituen hezkuntza jasotzea aurre ikusi  daitekeen. Beraz, honek ez du aniztasunaren

(jatorri/kultur) afera ixten.

2003urtetik 2015. urterainoko tendentziari erreparatzen badiegu, ikusten dugu 2005 urtetik

2011ra doan tartean, kanpoan jaiotako pertsonen kopuruak goraka nabarmena izan zuela,

2005-2006  urtea  izanik  handitze  esanguratsuena  jaso  zuena  670  pertsona  berriren

etorrerarekin. 2011-tik 2012ra tendentzia hau frenatu egin zen nabarmen, krisi kapitalistaren

testuingurua gogorrenak eraginda ziurrenik. 2013tik aurrera gorako tendentzian indartzen da,

nahiz eta gorakadaren lehen urteetako tendentziarekin zerikusirik ez izan. 

Iturria: Errenteriako udala

Honela, Errenteriak estatutik kanpo jaiotako %1,72ko populazioarekin hasten du milurtekoa

eta 2015. urterako ehuneko hau 8,60koa da, igoera esanguratsua.

Eustatek  ematen  dituen  azken  datuen  arabera,  egun  Errenterian  bizi  diren  39.905

biztanleetatik, %1,1a dira Europar batasuna osatzen duten 27 herrialdeetako batean jaioak.

Gehiago  dira,  eremu komunitarioaren  kapotik datozenak, hauek 2.035  pertsona  bai  dira,

populazioaren  %5,1  a.  Honek  Gipuzkoa  orokortasunean  hartuta  dituen  parametroetara

hurbiltzen  du  Errenteria, bertan  27-EBko  %1,9a  kontabilizatzen  bai  da, eta  %5,2  eremu

komunitariotik kanpokoa.

Interesgarria  izan  daiteke, beste  behin, pertsona  hauek auzoetan  nola  banatuak dauden

ikustea, jakina bai da, jatorri aniztasuna ez dela inoiz berdin banatzen hirietan, honetan pisu

asko  edukita  etxebizitzaren  prezioak. Normala  izaten  da, etorkinak diren  pertsonak maila

sozioekonomiko baxua izatea, eta hortaz etxebizitzak merkeagoak diren auzo eta guneetan

pilatzea.

Sexu araberako populazioa
Adin tarteak

 (%)
Atzerritarrak

(%)

Guztira Gizonak
Emaku
meak

Sex
ratio

0-19 20-64 >=65 EB-27
Gainon
tzekoa

Errenteria 39.905 19.520 20.385 0,958 18,8 58,4 22,7 1,1 5,1

Alaberga-Versalles 3.143 1.504 1.639 0,918 17,9 59,0 23,2 0,8 5,6

Beraun 5.782 2.855 2.927 0,975 16,5 55,2 28,3 0,8 3,9

Capuchinos 3.112 1.563 1.549 1,009 17,8 63,7 18,5 2,0 7,6

Centro 6.313 3.047 3.266 0,933 16,8 59,3 23,9 0,8 5,2

Gabierrota-Larzabal 3.881 1.896 1.985 0,955 22,9 61,1 15,9 0,7 2,0

Galtzaraborda 4.470 2.184 2.286 0,955 19,0 55,7 25,3 2,1 6,6

Gaztaño-Agustinas 4.632 2.309 2.323 0,994 25,0 61,5 13,5 1,3 4,3

Iztieta 3.442 1.656 1.786 0,927 14,3 55,1 30,6 0,9 8,6

Olibet-Casas Nuevas 1.535 722 813 0,888 16,0 59,1 24,9 1,2 6,3

Pontika 2.772 1.358 1.414 0,960 20,6 55,7 23,7 0,7 2,8

Zona Rural

Iturria: Eustat 2016/01/01

Aipaturikoa nabarikoa de Errenterian ere bai, nahiz eta "ghetto"taz hitz egitea ez den hemen

zilegi. Hala ere, ikusten dugu nola Iztietan (%8,6) eta Kaputxinosen (%7,6) 27-UE kanpotik

datozen pertsonen ehunekoa asko handitzen den, hiriaren bataz bestekotik 3,5 eta 2,5 puntu

gora igoaz hurrenez hurren. 

Aitzitik, "27-UEtik kanpora" jaiotakoen kategoria oso zabala da, eta argitu dezagun apur bat

honen barne aniztasuna. Akatsa bai litzake, multzo hau kategoria homogeneo bezala tratatzea,

aniztasun  kultural  handia  bai  dago  bertan, eta  honek errealitatearen  konplexutasuna  ez

ulertzera  eraman  gaitzake.  Sinplekeria  izan  badaiteke  ere,  printzipioz  ezaugarri  kultural

ezberdinak partekatu ditzaketen azpimultzoak aztertuz egingo dugu, jatorria markatzen duten

lurralde eremuak zehaztuz.

Europa Ekialdeko Europa 360
592

Gainontzekoa 232

Afrika Magreb 614
893

Gainontzekoa 270

Amerika Hego Amerika 433
819

Gainontzekoa 386

Asia eta Ozeania 176 176

Iturria: Eustat 2016/01/01

Bukatzeko,  aipatu,  udalak  erroldatik  ematen  dituen  datuetan  oinarriturik  dakigula,

marokoarrak  direla  komunitate  afrikarretik  gehiengoa  argiki,  amerikarrari  begiratuz  gero

Kolonbiarrak direla nagusi, eta EB-27koen artean portugaldarrak.

Ikusten dugu beraz, haur nerabe eta gazteek dinamiketan aniztasun kulturalarekiko erakutsi

duten interesa, batzuetan ezinegona eta  beste  batzuetan pozak, baduela, beste  behin ere

datuetan sostengu. Hots, Errenteria, gazteenen artean ere aniztasun kultura kudeatzen badu

erronka,  hau  batzuetan  bihurtzen  den  gatazka  elementutik,  kolektiboaren  garapenerako

elementu bilakatu nahi badu.

5.9-Tendentzia orokor batzuk

Bukatzeko,  zintzilik  geratu  diren,  baina  ondorioak  idazterako  garaian  baliagarriak  izan

daitezkeen zenbait elementu ekarri nahiko genituzke, “tendentzia” bezala izendatu ditugunak.

Egindako dinamiketan, esan da, ezinezkoa da, haur, nerabe edota gazte kondizioari dagozkion

elementu  guztiak, era  parte  hartzaile  eta  sakon  batean  jorratzea. Horrela, ikusi  ditugun

ezaugarri, baina batez ere, haur, gazte eta nerabeen inguruan berriki egin diren ikerketetan

oinarriturik, hauen artean agertzen diren zenbait jarrera eta tendentzia batzuk zerrendatuko

ditugu.  Errenteriako  egoera,  Gipuzkoa  eta  Euskal  Herrikoarekin  isolaturik  ez  dagoenez,

hauetako asko baliagarriak izango zaizkigu gaurko haur, nerabe eta gazteak ulertzeko, eta

hortaz ekintza lerroak proposatzeko. Ikus dezagun.

Balio eta jarrera orokor batzuk
Euskadiko  Gazte  Behatokiak, 2015ean  egindako  ikerketa  panoramikoan  oinarrituko  gara,

zenbait tendentzia mahai gainean jartzeko. EAE mailarako egin bazen ere, Gipuzkoarako datu

espezifikoak ere eskaintzen ditu, eta horiek hartuko ditugu Errenteriarako interesgarriagoak

izan daitezkeelakoan. 

Gazteen % 64k dute beren burua fedegabetzat edo agnostikotzat. Araban % 45,6a da  eta

Bizkaian % 49,5

Gipuzkoako gazte gehienei ondo iruditzen zaie:

Sexu bereko pertsonak ezkontzea (% 88,0)

Sexu-aldaketa egitea (% 83,3)

Askatasunez eta borondatez abortatzea (% 82,3)

Eutanasia egitea ( % 75,6) 

Kanabisa legezkotzea (% 67,1). 

Aipatu,  galdetutako  aldagaien  arabera,  Gipuzkoa  EAEko  beste  bi  lurraldeak  baina

aurrerakoiago agertzen dela.

15 eta 29 urte bitarteko % 41,7 elkarteren bateko kide da (Bizkaikoa baino askoz handiagoa

da (% 25,9))

Gazteek politikan duten interesak gora egin du 2012 eta 2014 artean. Politikan interes handia

edo dezente dutenen portzentajea % 28,2tik % 31ra pasa da tarte horretan

Gazteen % 65,7k aldaketa soziala nahi duela adierazten du, nahiz eta honen zentzua zehaztea

zailagoa den. Egun dagoena ez dela gazteen atsegineko argi geratzen da

Gazteen % 8,7k borondatezko lana egiten dute.

Gazteen % 32,9 garraio publikoan egiten dituzte joan-etorriak egunero.

Gogobetetasun pertsonalaren indizea (hau da, nola baloratzen duten gazteek beren egoera)

7,2koa izan da 2015ean Gipuzkoan.

Adin  hori  zutenean  gurasoak baino  egoera  hobean  daudela  dioten  gazteen  portzentajea

neurtzen duen adierazleak beherako joera du:

2008tik Gipuzkoan beste bi lurraldeetan gertatu den bezala, % 78,8 zenean. 2011n %

65,7ra pasatu zen, 2013an % 58,5era eta 2015ean

% 66,1era igo da.

Etorkizunarekiko konfiantza-indizea adierazle sintetiko bat da, eta adierazten du 15 eta 29

urte bitarteko gazteek nola ikusten dituzten bost urte barru beren egoera pertsonala, gazteen

egoera eta Euskadiren egoera. Adierazle horren emaitza 0 eta 100 bitartean dago. Gipuzkoan

2014ko % 76tik 2015eko % 73,1ra jaitsi da.

Aisi eta kulturari loturiko tendentzia orokor batzuk

Hemen  ere,  Behatokiaren  2015eko  azterketa  hartu  dugu  oinarri.  Errenterian  kultur  eta

sorkuntzari begira dagoen erronka ikusirik, informazio baliagarria izan daitekeelakoan:

2012an  Gipuzkoako  gazteen  %  43,6  kontzerturen  batean  egonak  ziren  aurreko  hiru

hilabeteetan.

%  49,7k aisialdiko  jarduera  artistikoren  bat  egin  ohi  zuten  (esaterako, argazkilaritza  edo

pintura).

% 56,3k erregulartasunez irakurtzen zuten (libururen bat hilean), nahitaez irakurri beharrekoaz

gain. Hiru aspektu hauetan Gipuzkoa goreneko lekuan agertzen da Euskadin.

2012an, Gipuzkoako gazteen % 47,3k kirola egiten zuten gutxienez astean hirutan eta honetan

ere beste bi lurraldeen aurretik ageri da Gipuzkoa, Araban % 41,4 eta Bizkaian % 35,5 baitzen.

Gipuzkoako gazteen % 27,1ek astean 15 ordu baino gehiago ematen zituzten Interneten.

Gipuzkoan lonja daukaten gazteen portzentajea 2015ean % 26,5ekoa da.

Gipuzkoako  gazteek lagunekin  erabiltzen  duten  hizkuntzari  dagokionez, %  59,3k euskara

erabiltzen dute. Euskadiko batez bestekotik gora dabil hemen ere Gipuzkoa (% 42,0). Arabakoa

bikoiztu egiten du (% 26,1); baita Bizkaikoa ere (% 30,7)

Kontsumoa
Hau aldagai interesgarria izan daiteke, nerabe eta gazteek, dituzten jarrera eta kontzienztia

ezagutzeko. Aprobetxatuz Gazte behatokiak honen inguruan ikerketa bat burutu zuela 2013an,

15-29 urteko pertsonekin eta  EAE mailan. Ateratako ondorio nagusiak ekarriko ditugu.

Hau, lau kontsumo tendentziaren arteko indize sintetiko bat eraikiz egin zuen Behatokiak.

Hauek dira;

Kontsumo arrazionala (prezio konparaketa, ondo pentsatu zer erosi, faktura begiratu,

erreklamatu,  bermea,  gastua  kalkulatu).  Gazteen  %58  betetzen  ditu  sei  aldagaia

hauetatik gutxienez 4. 

Kontsumo  iraunkorra  (“Pakete  gutxi  daramaten  produktuak  erosten  saiatzea”,

“norberaren  poltsa  edo  orga  eramatea  erosketak   egiterakoan”,  “etxeko  zaborrak

hondakin  motaren  arabera  banatzea”,  “uraren   kontsumoa  murriztea”  eta  “garraio

publiko edo kolektiboa erabiltzea, edota kotxea  beste batzuekin batera erabiltzea”).

Gazteen %41 bete ditu 5 aldagai hauetatik 4.

Kontsumo  etikoa  (“produktua  benetan  behar  duzun”,  “sortuko  dituen  zaborrak  edo

hondakinak”, “lehengaia”, “bere ekoizpenean inolako  bidegabekeria/injustizia sozialik

egin den” eta, azkenik, “bere ekoizpenak edo garraioak ingurumenaren gainean eragin

ik ekarri duen”). 5 aldagai hauetatik 3 bakarrik %15a.

Kontsumo alternatiboa (kontsumobide minoritarioak baliatzen dituztenek, hala nola,

bidezko merkataritzako ) Gazteen %22a.

Lau jarrera hauekin, “kontsumo arduratsua”ren kategoria ateratzen da, eta ondorioztatzen da

EAEn %42ak dituela kontsumo jarrera honekin identifikatu daitezkeen ohiturak. Honetaz gain,

ikusten da:

Kontsumo arduratsua ohikoagoa dela adinean gora egin ahala. Ikerketan esaten den

bezala: “elkarrizketatu ditugun pertsona gazteenen  artean –15 eta 19 urte bitartekoen arte

an– hauteman dugun oso arduratsuak ez  diren kontsumo-ohiturak dituztela askotan, esate

baterako publizitateak eta  markismoak eragindako bulkaden mendeko kontsumo-ohiturak

eta  premiari  baino   gehiago  norberaren  nahiari  jarraitzen  dioten  kontsumo-ohiturak

dituzte; hala ere,  datuek erakusten dute halako jarrerak desa gertu egiten direla adinean

gora  egin   ahala”.  Hau, Errenterian  nerabeekin  ikusitakoarekin  guztiz bat  dator, eta

gazteekin guk ere ikusi dugun aldea tendentzia orokor bezala azaltzen du.

Ingurumenarekiko errespetu handiagoa erakusten duten jokabideak garatu dira.

Badirudi gazteei oraindik ere erakargarria egiten zaiela kontsumismo sakonena, hau

da, neurri gabe erostea edo eskuratzea, eta hala, erosketak egitea ondo sentitzearekin

lotzen dute, bai eta zorionarekin ere zenbaitetan.

Parte hartzea
EAEko 15 urtetik 29ra bitarteko biztanleen lagin adierazgarri bati telefonoz egindako 1.512

inkestatan oinarritutako azterketa hartuko dugu oinarri kasu honetan.

Parte hartze moduei dagokionez:

Kirol elkarteek eta lonja edo lokalek  erakartzen dituzte  gazte gehien.

Horien  ondoren,  dibertimenduzko   taldeak (hala  nola,  konpartsak,  peñak...)  eta

gazteen elkarteak  eta  aisialdirako taldeak  nabarmentzen dira.

Gaur egun, gazteriaren % 57,3  elkarte bateko kidea da.

Mutilek  eta 20 urtetik  beherakoek tasarik altuenak  dituzte,  kirol elkarteetan eta

lonjetan kolektibo horiek  daukatelako presentzia  handiena.

Elkarteetako kide diren hamarretik seik elkartean sarritan parte hartzen dute eta beste

heren batek noizean  behin parte hartzen du.

Gaur egun % 17,3k egiten ditu boluntario lanak eta % 23,6k iraganean egin izan ditu.

Hau da,  hamar gaztetik lau  boluntariotza egonkorrean aritua da.

Boluntariotzan aritzeari uzten  diotenek denbora faltagatik dela  argudiatzen dute (%

65)  edo   jarraitzeko  aukerarik  gabeko   proiektu  zehatz  bat  izan  zela   (auzolana,

garapenerako  lankidetza) diote (%  25,6).

Neskek  mutilek  baino   boluntariotza  lan  gehiago  egiten   dituzte,  eta   gurasoak

boluntariotzan arituak badira,  gazte boluntarioen kopurua ere  handiagoa da.

Guztira gazteen % 23,6k boluntario lanak egiten ditu, modu egonkorrean edo momentu

jakinetan.

Teknologia berriak ere sartzen dira hemen; Gazteen % 20k eztabaidak edo salaketak

antolatu  ditu  Interneten,  sare  sozialetan  edo  aplikazio  mugikorretan,  hau  da,

ziberaktibismoa parte hartze sozialerako modu berri legez ageri da.

Nahita  atera  ditugun datu zehatzago hauetaz gain, Gazte Behatokiaren  ikerketak, ondorio

orokor hauek ateratzen ditu gazte-parte hartze erlazioaren ingurukoak:

Gazteen erdiak baino gehiago(%57,3) elkarteren bateko kide dira, batik bat kiroletakoak

edo ludikoetakoak.

Egun, gazteen %23,6k boluntario lanak egiten ditu. Boluntario lanak definitzean modu

egonkorrean (urtean zehar edo udan) egiten direnak, zein momentu jakinetan egiten

direnak ere kontuan hartu dira. aisialdian.

Ikerketa honetan bestelako parte hartze moduak ekintza sozialak izendatu dira, besteak

beste,sinadura  bilketak, manifestazioak, asanbladak, diru  bilketak ,etab.,horiek parte

hartze portzentaje altuak dituzte eta agerian uzten dute parte hartzea ez dela modu

instituzionalizatu eta formaletan agortzen.

Bost gaztetik batek eztabaidak edo salaketak antolatu ditu Interneten, sare sozialetan

edo aplikazio mugikorretan . Ageri da ziber-aktibismoa parte hartze sozialerako modu

berri eta indartsua dela.

Aurreko  informazio  hori  guztia  jasotzen  duen  parte  hartze  sozialaren  indizeak

erakusten duenez, euskal gazteen %55,8k parte hartze sozial altua edo ertaina dute:

elkarteren bateko kide dira, boluntario lanak egiten dituzte eta proposaturiko ekintza

sozialen bat antolatu dute azken urtean edo horietako gehienetan parte hartu dute

Uste  dugu, EAErako  datu  hauek, Errenteriako  errealitatera  hurbildu  daitezkeela, eta  gure

argazkia osatzen dutela horrela.

6. ONDORIO 
NAGUSIAK

Diagnostikoan zehar, aipatu dugu, behin behineko azterketa bat dela esku artean duguna. Hau,

lehen fasean buruturiko talde dinamika, on-line inkesta, galdetegi eta asanbladatan lorturiko

lehen mailako informazioaz izan da eraikia batez ere, eta ikerketa ugaritatik lorturiko datuez

osatua.

Hala  ere, Marea  Gora  prozesuaren  hasieran  esan  bezala, azterketa  garaia  ez  da  hemen

amaitzen. Orain, ekintzaren fasean gaude murgilduak, "proiektuen lanketan". Hemen, Ekintza

Plana  gauzatzeko  baldintzak  sortzea  izango  da  helburu  nagusia,  hots,  bideragarri  eta

hedagarri diren proiektu konkretuak egikaritu eta hau egiteko metodologiak zehaztu. Bestetik,

haur, nerabe zein gazte adin tartean, subjektu kolektibo aktibo horiek eraikitzeko pausuak

eman. Bigarren maila batean, baina noski, egingo diren ekintza konkretuak duten berehalako

onura erdiestea ere fase honetan garrantzitsua izango da, parke berri batek ematen duena

adibidez.

Hala  ere,  bigarren  fase  honek  ez  du  azterketa  dimentsioa  ukatzen.  Proiektu  txiki  eta

konkretuak gauzatzeko prozesuan izango bai  da, aurrera  begirako aukerak, sor  daitezkeen

arazoak eta gabeziak azaleratuko diren momentua. Mugimenduan jarrita, teorian erraz eta

berehalakoa zena, ziur, konplexuago agertuko da. Horrela, 2.fase honek "gazte plan" piloto bat

bezala ere funtzionatuko du, eta bertan Ekintza Plana proposatzeko garaian baliagarri izango

diren jakintza asko aterako ditugu azterketa dimentsio baztertzen ez badugu. 

Hau da eskuartean dugun diagnosia "behin behinekoa" dela esatera eramaten gaituena.

Aitzitik, honek ez du esan nahi, ez duela baliorik. Informazio asko artikulatu da, eta Mare Gora

prozesuan gauden puntua kontutan edukita ekintzarako gida on bat eskaintzen digu. Posible

da, eta beharrezkoa hortaz, orain arte azalduriko argazkiaren gainean ondorio nagusi batzuk

azpimarratzea. 

6.1-Haurrak

>Haurrek momentu dibertigarriak zuzenean erlazionatzen dituzte herriko jolas parkeekin, eta

hau oso kontutan hartzekoa da jolasaren eta hezkuntzaren arteko erlazio estuaz kontziente

bagara

>Zentroan kokatzen diren parkeak auzoetakoak baino balorazio hobea jasotzen dute

>Ludoteka eta igerilekua bezalako baliabideak ere gustuko dituzte, eta beren heziketa bidean

tresna aproposak izan daitezke

>Parkeez gain, kalea, bera, haurrentzat egokitzeko beharra dago,  jolaserako aukera aniztasuna

eskainiz eta beharrezkoak diren ekipamenduez hornituz

>Pareak adin  tarte  zehatz baten  beharrei  erantzuten  die  (3-8  urte). 9  eta  12  urte  arteko

haurrentzako eskaintza urria da

>0-12 urteko haurren garapenean jolasak duen garrantzia aintzat hartuta, hiru erronka nagusi

azaleratzen dira. 

-Lehenik, parkeen  hobekuntza, adin  tarte  ezberdinak  kontuan  hartuta  eta  haurrak

eraldaketaren subjektu bihurtuz 

-Bigarrenik, komun  publiko, iturri  eta  aterpeak bezalako  beharrezko  ekipamenduen

inguruko azterketa egitea

Hirugarrenik,  kalea,  bere  osotasunean  pertsona  ororen  garapenerako  ezinbesteko

espazio gisa ulertzea, zeinetan haurrek jolasaren bitartez egiten dioten aurre fase horri

>Oreretako hiri-antolamendua haurrek autonomia garatzeko oztopo da, izan ere, errepideen

lehentasunezko egoerak, auto kopuruak, hesiak… behin eta berriz mugatzen diote haurrari

bizitzeko (jolaserako) espazioa

>Oreretako haurrek, orokorrean, ez dute herria osotasunean ezagutzen beldurrak, debekuak

eta gurasoekiko dependentzia dela medio

-Egoera hori izanik, “Errenteriako Oinezko eta Bizikleta bidezko Mugikortasun-plana”

garatzea da erronka nagusia

>Elkar bizitzari dagokionez, haurrek hiriko gune askorekiko duten arrotztasun edo beldurra,

oztopo bat bezala agertzen da eta honi ekintza hauen bidez heldu behar zaio:

-Espazio ez atsegin horiek eraldatu

-Zurrumurruak  gainditu,  hauek  bai  dira  gune  askorekiko  justifikatuak  ez  dauden

iruditegi negatiboak sortzen dituzten elementuak

-Espazioen sorreran ahurren parte hartzea bermatu

Laburbilduz
>0-12 adin tarteak barne konplexutasun handia du, eta ezin da multzo bezala jorratu

>Parkeak dira haurren hiri gune gustukoena (3-8 urte batez ere), eta bertan askatasun erlatibo

batean harremantzeko baldintzak ematen dira

>Hiria ez dago haurren beharretara egokitua:

-Gune debekatuz betea dago

-Beren mugikortasun autonomoa etengabe da oztopatua

>Haurren  beharrak  eta  desirak  integratu  beharra  dago  hiri  espazioaren  antolamendu

erabakietan,  eta  beren  kodeak  ezagutu  eta  erabiliaz  beraiek  ere  parte  hartzaile  aktibo

bilakatuz

6.2-Nerabeak

>Nerabe asko bizi tarte "liminal" edo tarteko batean daude zentzu batean. Fase batetik beste

baterako pasoan, eta hor kokatzeko autonomia exijitzen dute, nagusien autoritaterik gabeko

espazioak zeinetan aldakor agertzen zaien ingurua eta "ni"a esploratzeko askatasun erlatiboa

izango duten

>Honek gune publiko ez arautuak edo lokalak gune baloratuak izatera eramaten du, zeinetan

eskolak eta  familiak markatzen  dituen  arauetatik at  harreman berriak probatu  ditzaketen.

Honek,  "nagusien  munduarekiko"  distantzia  bat  islatzen  du  batzuen  partetik,  eta  hor

instituzioa ere sartzen da, hau gune "ez-eroso" bezala ikustera eramaten dituena

>Aipatzekoa,  topatu  ditugun  nerabeen  artean,  kontsumismoak  duen  pisua  beren  aisi,

identitate eta talde harremanak egituratzeko momentuan

>Epe motzean zaila ikusten da nerabeak hiriko politika orokorraren agente aktibo izatea, eta

adin  talde  bezala  beren  interesak defendatzea  hiri  antolaketako  esparru  guztietan. Beren

interesekin  bat  datozen  parte  hartze  espazioak dira  ireki  behar  direnak, espezifikoak eta

konkretuak.  Aisi-kultur  eskaintza,  dela  nerabe  espazio  baten  definizioa  eta  elkarbizitza

sustatzeko  ekintzak  hauen  interesa  pizten  dituztenen  artean  koka  daitezke,  eta  horien

inguruan zehaztu parte hartze egiturak

>Egitura horiek diseinatzeko, Errenteriak duen elkartegintza aberatsa bidelagun ezinbesteko

izango da

>Parte hartze espazio hauek, nerabeen kode-ak aintzat hartuz egin behar da. Honek lenguaia,

estetika, erabakiak hartzeko metodologia eta parte hartze espazioaren kokalekua hartu behar

ditu bere baitan. Honekin batera, pedagogiak garrantzi handia hartzen du, zer non erabaki

daitekeen, eta nola ulertzea, ezinbestekoa da frustrazio egoerak ez emateko. Honekin batera,

parte hartze sesioak, helburu esplizitutik harago (erabaki bat kolektiboki hartu) inplizitua ere

hartu behar du bere gain: parte hartze kulturan trebatzea

>Parte  hartze eta  teknologia  berrien harremanaren arteko hausnarketa  bat  eskatzen dute

nerabeek. Horietan eroso bai daude asko

>Nerabeek hiria  oso  modu zatikatuan  bizi  dute. Familia, eskola, lagun  taldea, elkarteak,...

Zatiketa  hori, biztanleen  artean  dagoela  sumatu  eta  ezinegonez bizi  dute. "Beti  berdinak

elkartzen gara" oso errepikatua da, eta honek irakurketa bikoitza du: alde batetik edozeinek

behar duen konfort espazioak sortzen dituzte beraien artean (eta horregatik elkartzen dira

behin  eta  berriro), baina  bestetik  gainontzeko  hiritar  sektoreekiko  distantzia, ezezagutza

handiagotzen da

>Horrela,  askok  oso  modu  positiboan  gogoratzen  dituzte  "ezberdinen"  artean  eginiko

harreman  dinamikak.  Dela  inter-etnikoak,  direla  inter-generikoak  eta  baita  ere  inter-

generazionalak. Hau, inertziaz gutxi  gertatzen  dela  eta, dinamika  arautuen  bidez sustatu

beharko litzatekeela uste dute

>Errenteriako elkarte aniztasunak, honetarako bide egituratu bat eskaini dezake beste behin

>Nerabe ugarik sorkuntzarako prestutasuna adierazten dute. Era berean, beste askok, dituzten

adierazpide artistiko desberdinak ere, errekonozituak eta  kontuan hartuak izatea  eskatzen

dute. Dela kale artea, teknologia berrien bidez egiten diren adierazpide artistikoak, etb.

>Orain arte, dantza eta arte eszenikoen inguruan egindako lan baloratze da eta sakontzen

jarraitu behar da

>Nerabe askok ondo baloratzen dute hiriak ematen dituen baliabideak sorkuntzarako. Hala ere

batzuek, gune berezitu baten beharraz hitz egiten dute, zeinetan arte espresio eta diziplinak

elkar ikusiko zuten, hiriaren sorkuntza erreferente bilakatuz

>Berdinen  artean  kontrolik  gabe  harremantzeko  grinak,  sorkuntzak  eta  aisi  denborak

konbinazio interesgarriak irekitzen dituzte nerabe askok exijitzen duten gune horri begira

>Elkarbizitza  aipatzean  kultur  aniztasuna  agertzen  da  lehen  planora.  Hau  da,  nerabeek

"desberdina" aipatzerakoan buruan dutena, etorkin ez komunitarioa eta etnia ijituko partaidea

>Desberdintasun  horiek  ez  dituzte  gatazka  iturri  bezala  bizitzen,  jakin  min  handia

"ezberdinarekiko" bai eta ezagutza egoera horiek gertatzeko dinamikak eskatzen dituzte

>Orokorrean nerabeek, elkarrekin kontrolik gabeko gune eroso batean harremantzeko espazio

egoki bat nahi dute. Aisiaren eta kulturaren artean dagoen harremana kontutan edukita 

Laburbilduz
>Nerabeek era aske batean harremantzeko espazio egoki  bat  nahi dute, hirian bere lekua

egiteko autonomia exijitzen dute

>Nerabeak Errenterian kolektibo parte hartzaileago bat  izateko bi  gauza hartu behar  dira

gutxienez kontutan

-Gazteen interesak ukitzen dituzte gaiak eraman behar dira parte hartze prozesuetara;

eta  bertan  pedagogia,  metodologia  eta  berme  argi  batzuk  ezarri  behar  dira

aukerak/mugak ondo ulertuak izan daitezen

-Prozesuak nerabeen kodeetan egin behar dira. Honek lenguaia, estetika, metodologia,

gune fisikoa, etb. egokitzea eskatzen du

Parte hartzea trebakuntza bat da, ez da egun batetik bestera egin daitekeen zerbait.

Zeharka  parte  hartze egoki  baterako behar  diren  giza  konpetentziak garatzen joan

behar da

>Sorkuntza eta aisia artikulatu behar dira nerabeek gestio gaitasun handia edukiko duten

espazio bati begira

>"Desberdintasuna" ikuspegi etniko/kulturaletik bizi dute gehien bat. Hau ez da gatazka edo

ezabatu beharreko zerbait, baizik eta dinamika arautuen bitartez ezagutu beharreko zerbait

6.3-Gazteak
>Gazteen  artean,  elkarbizitzak,  kultur-artekotasuna  ekartzen  du  mahai  gainera.  Europar

Batasunetik kanpo datozen pertsonek gorpuzten dutena eta baita bertako beste etnia batzuek

(ijituak) kasu. Hemen, nerabeen artean baina gatazka aukera gehiago antzematen dira

>Askok, gazte  subjektu  kontzientzia  erakusten  dute, eta  hau artikulatu  beharko litzakeela

diote. Hots, 18-30 urte arteko pertsonak hirian bizitzeko baldintza berezitu batzuk dituztela

iritzi dute, eta horien baitan kontzientzia hartu eta antolatu beharko liratekeela diote.

>Honi loturik, zatiketa sentsazio handiarekin bizi  dute gazte esperientzia. Bai  hiriko beste

sektoreekiko, baina baita gazteen artean ere. Gazte talde ezberdinak nahiko modu isolatuan

bizi  direla  diote, eta  harremanak indartu  behar  direla  iritzi  dute. “Beti  berdinen   artean”

ibiltzen ez bukatzeko zailtasunak dituzte

>Etxebizitzaren  afera,  oso  modu  emozionalean  bizi  da.  Frustrazioa, ezinegona, haserrea,

ezjakintasuna edota babes falta dira esperientzia hori ezaugarritu dezaketen emozio batzuk

>Batzuk eskubide  baten merkantilizazioan jartzen  dute  azpimarra, eta  beste  batzuk arazo

koiunturalago baten aurrean gaudela iritzi dute: enplegu falta honetara sarbidea lortzeko

>Teorian  arazoa  konpontzen  hasteko  aukera  asko  egon  daitezkeela  uste  dute, eta  horrek

gehiago  haserretzen  ditu  asko.  Okupaziotik  hasi,  laguntza  espezifikoak,  hutsik  dauden

etxebizitzak gazteei  bideratzeko planak, etb. Hala ere, askok, hori  dena udal mailako plan

integral batean artikulatu behar dela uste dute, aukera guztiak bere baitan hartu eta inor

(aniztasun funtzionala izateagatik adibidez) kanpoan utziko ez duena

>Askok aitortzen  dute, okupazio, alokairu  eta  jabetzatik harago  ez dutela  beste  aukerarik

ikusten. Jakin min handia erakusten dute egon daitezkeen beste eredu batzuekiko. Etxebizitza

kolaboratiboaren aukerak harrera oso ona eduki du

>Enpleguaren  afera  ere,  oso  modu  pertsonal  eta  frustrantean  bizi  da  orokorrean.

Norbanakoaren ardurapean uzten da, egiturazkoa den arazo bat

>Gainera,  ez  da  oso  ondo  ulertzen  zergatik  ez  dagoen  enplegurik  eta  dagoena  horren

prekarioa den. Horrela, inpotentzia eta desorientazio handia dago lan merkatuarekiko

>Hiriak  ematen  dituen  aukerak  nahikoak  ez  direla  argi  dago.  Kontutan  hartzen  badira,

bizitzaren kostuak eta askok urteetan zehar pilatu duten kualifikazioa

>Lan  merkatuan  lan  duin  bat  lortzeko  itxaropena  gero  eta  baxuagoa  da,  eta

ekintzailetasunaren eta auto-enpleguaren aukera indartzen da, nahiz eta honek ere beldur

eman; “ez dakigu ezta nondik hasi” diote askok. 

>Ekintzailetasunaren aukera mahai gainean jarri  dutenek, ez dute  norbanakoa aberasteko

klabeetan jarri, baizik eta era duin batean bizi eta hiriari ere ekarpen bat egiteko klabeetan.

>Hirian hausnarketa kolektibo biren beharra urgentziazkoa dela iritzi dute:

-Eredu sozioekonomikoaren ingurukoa. Ez da gazteoi bizi proiektu duin bat emateko

bitartekoak eskaintzeko gai, zer beste eraiki dezakegu?

-Zer da lana? Jarduera "produktibo" eta "erreproduktibo" bezala izendatuak sortu den

banaketa zurrun hori ezbaian jartzeko beharra. Hau asko lotzen da, banaketa eta esfera

“erreproduktiboaren” gutxiesteak  emakume  askorengan  izan  dituen  esplotazio  eta

zapalkuntza ondorioekin

Laburbilduz
>Errenteriak 2025 Plan estrategikorako agertu bezala, etxebizitza eta lana gazteak gehien

arduratzen  dituen  aspektu  bezala  ageri  dira. Emantzipatzeko  eta  bizi  proiektu  erlatiboki

autonomo bat abiatzeko egiturazko bi giltzarri nagusiak dira.

>Gazteak-etxebizitza aferak behar du:

-Udal eta gazteen artean adosturiko eta aukera guztiak barneratuko dituen plan bat

integral bat

-Hedagarriak  izan  daitezkeen  proiektu  aternatiboen  entsegu  konprometitua:

etxebizitza komunitarioa

>Enplegua-gazteak erlazioa bir-pentsatu behar da:

-Lan  merkatu  tradizionala  ezin  da  baztertu  eta  sarbide  emateko:  informazioa

zentralizatu behar da, dauden aukeren informazioa hobe kudeatu behar da

-Hiriak dituen baliabideak artikulatu behar dira hirian inpaktu positiboa izango duten

jarduera ekonomikoak sustatzeko: ekintzaile sozialak,udalak, elkartegintzak eta hiriak

dituen  formazio  eskola  anitzak integralki  artikulatu  behar  dira  tokiko  garapen  eta

ongizatearen bidean

-Iritzi  publikoan  eztabaida  eman  behar  da, lana  eta  sistema  sozioekonomikoaren

inguruan

>Kultur artekotasuna atseginez bizi da, baina gatazka iturri ere izan daitekeela antzematen da.

Horretarako, elkar-ezagutza sustatu behar da, ekintza eta dinamika konkretuak sustatuz eta

akaso, horiei ikusgarritasuna emango liekeen kultur-aniztasunaren gune bat sortuz

6.4-Orokorrean

Beraz, esan behar dugu, orokorrean hartuta

>Marea Gora prozesuan, adi  tarte bakoitzerako hasieran markaturiko proiektu ildoak egoki

direla baieztatzen dela. Haurren hiria (0-12), sorkuntza eta aisia (13-17), emantzipazioa (18-

30) eta elkarbizitza (0-20) sektore bakoitza zeharka baldintzatzen duen afera egiturazkoak

direlako alde batetik, eta  bigarrenik horiei heltzeko baldintzak egon badaudelako gaur eta

hemen. Beraz prozesua ildo hauen lanketan jarraitzeko berresten gara:

>Haurrak: Jolas eremuak

Haurren behar  eta  desirei  egokituriko  haurren  hiria  lortzeari  begira, jolasa-hezkuntza, eta

hauek aisi denboran lekutzen diren jolas eremuak lantzea ezinbestekoa da. Hau bi azpi ildotan

egingo da:

-Txirrita parkearen jolas eremua: Txirrita parkea eraldatzeko asmoa dago eta parkea

birpentsatu  behar  denez,  aukera  ezin  hobea  dugu  erdiguneko  erabiltzaile  diren

haurrekin etorkizuneko parkea ahal den heinean diseinatzeko. 

-Herria jolasgune: Gure herria haurrentzako segurua eta erakargarria izatea nahi dugu.

Haurrek, herria modu aske eta hurbilean bizitzeko hainbat traba dituztela ikusita, hiria

inklusiboagoa egiteko asmoz, aspertu, beldurtu  edota mugatzen dizkieten elementuak

eraldatzeko lanketa burutuko da. Eraldaketarako tresna nagusia jolasa izango da. Hiri

guztia bat-batean eraldatzea zaila denez, Beraun auzoan zentratuko gara.

>Nerabeak: Erdiguneko Gazte Espazioa

Nerabe asko biltzen dira erdiguneko plaza eta parkeetan, baina herrian bi gazteleku dauden

arren, biak erdigunetik urrun gelditzen dira. Etorkizuneko espazio propioa irudikatu, definitu

eta  lortzeko  baliabideak  ezartzea  da  asmoa.  Nerabeak  erdigunean  biltzen  diren  gune

naturaletatik lan egingo dugu. Gainera, sorkuntzarekiko  dituzten desirak aurrera  eramaten

ahaleginduko gara.

>Gazteak : Etxebizitza Komunitarioa

Gazteek etxebizitza propioa eskuratzeko dituzten arazoei aurre egiteko asmoz, eredu berri bat

landu nahi da. Udalaren eraikin huts batean gazte etxebizitza komunitarioa martxan jarriko

da. Etxebizitza  hau  hainbat  gazteen  emantzipazio  prozesuan  mugarri  izan  nahi  du  eta

etxebizitzaren  inguruko kultura  berri  bat  sortu  nahi  du:  etxebizitzaren  prezioa  markatzen

dituen merkatuaren sareetatik atera eta elkar bizitzan oinarritutako eredua sustatu. Hurrengo

hilabeteetan,  gazte  etxebizitza  komunitarioaren  programa  arkitektonikoa,  kudeaketa,

baldintzak... definitu  nahi  dira. Lehenik eta  behin, gaur  egungo testuinguru eta  adibideen

ezagutza beharrezkoa denez, etxebizitza komunitarioaren inguruko jardunaldia antolatuko da. 

Noski, ildo hauen lanketak ez du 0-30 urte arteko pertsonak herrian agente aktibo izan, eta

bertan pertsona bezala garatzeko baldintzak bermatuak izateko bidea agortzen. Hori, Gazte

Planaren inplementazioan erdiesten joan beharko den epe ertaineko helburua da. Bide hori

definitzeko ostera, ildo hauek egokienak diosku egin dugun lehen fase honek eta diagnosiak.

